
Útdráttur	  

Markmið	  þessarar	  rannsóknar	  var	  að	  kanna	  hvernig	  stuðningi	  og	  þjónustuúrræðum	  við	  

unga	   feður	   á	   Íslandi	   er	   háttað.	   Í	   því	   fólst	   meðal	   annars	   að	   kortleggja	   hlutverk	   og	  

þátttöku	   hins	   opinbera.	   Rannsóknin	   byggir	   á	   fyrirbærafræði	   eigindlegra	  

rannsóknaraðferða	   og	   voru	   tekin	   óstöðluð	   einstaklingsviðtöl	   við	   sex	   þátttakendur.	  

Þátttakendur	  áttu	  það	  allir	  sameiginlegt	  að	  hafa	  orðið	  feður	  tvítugir	  eða	  yngri	  á	  árunum	  

2006-‐2011.	  Niðurstöðum	   rannsóknarinnar	   er	  ætlað	   að	   veita	  þekkingu,	   sem	  nýst	   getur	  

við	   mótun	   stuðningsúrræða	   fyrir	   unga	   feður	   á	   Íslandi	   og	   aukið	   almenna	  

vitundarvakningu	   um	   hag	   þeirra	   og	   þarfir.	   Rannsókninni	   er	   einnig	   ætlað	   að	   skapa	  

umræðu	   um	   málefni	   ungra	   feðra	   á	   Íslandi	   og	   vekja	   þannig	   áhuga	   almennings	   og	  

yfirvalda	   á	   þeirra	   stöðu.	   Meginniðurstöður	   þessarar	   rannsóknar	   eru	   að	   skortur	   sé	   á	  

opinberum	  stuðningi	  og	  þjónustuúrræðum	  fyrir	  unga	  feður	  á	  Íslandi.	  Allir	  þátttakendur	  í	  

rannsókninni	   töldu	   að	   þjónusta	   fyrir	   unga	   feður	   á	   vegum	   hins	   opinbera	  ætti	   að	   vera	  

meiri	  og	  markvissari.	  Þau	  úrræði	   sem	  eru	   til	   staðar	  eru	   illa	  kynnt	  og	  vitneskja	  um	  þau	  

berst	  ekki	  til	  ungra	  feðra.	  Sá	  stuðningur	  sem	  ungir	  feður	  fá	  er	  að	  mestu,	  eða	  öllu	  leyti,	  

frá	   aðstandendum.	   Aðstandendur	   hafa	   þó	   ekki	   alltaf	   burði	   til	   að	   mæta	   öllum	   þeim	  

þörfum	   sem	   ungir	   feður	   hafa.	   Þar	   ætti	   hið	   opinbera	   að	   koma	   til	   skjalanna	   og	   vera	  

öryggisnet	  fyrir	  þá	  sem	  á	  því	  þurfa	  að	  halda,	  til	  að	  auðvelda	  þeim	  að	  takast	  á	  við	  nýtt	  og	  

samfélagslega	  mikilvægt	  hlutverk,	  öllum	  viðkomandi	  til	  hagsbóta.	  

	  

	  

	  

Lykilorð:	   Ungir	   feður,	   stuðningur,	   opinber	   þjónusta,	   eigindlegar	  

rannsóknaraðferðir	  

Abstract	  

The	  purpose	  of	  this	  study	  was	  to	  explore	  how	  support	  and	  service	  measures	  for	  young	  

fathers	   in	   Iceland	   are	   conducted.	   This	   included	   among	  other	   things	  mapping	   the	   role	  

and	   participation	   of	   the	   public	   sector.	   The	   study	   is	   based	   on	   the	   phenomenology	   of	  

qualitative	   research	   methods	   and	   unstructured	   interviews	   were	   conducted	   with	   six	  

individual	  participants.	  The	  participants	  had	  all	  become	  fathers	  at	  age	  20	  or	  younger	  in	  

the	   period	   of	   2006-‐2011.	  The	   results	   of	   the	   study	   are	   aimed	   at	   providing	   applicable	  

knowledge	   that	   can	   help	   the	   structuring	   of	   supportive	  measures	   for	   young	   fathers	   in	  

Iceland	  and	  serve	  as	  a	  way	  of	  raising	  general	  awareness	  of	  their	  needs	  and	  well-‐being.	  

The	  study	  is	  also	  aimed	  at	  raising	  the	  issues	  of	  the	  situation	  of	  young	  fathers	  in	  Iceland	  

and	   invoking	  the	   interest	  of	   the	  general	  public	  and	  government	   in	   the	  discussion.	  The	  

main	  results	  of	  this	  study	  are	  that	  there	  is	  a	  lack	  of	  public	  support	  and	  service	  resources	  

for	  young	  fathers	  in	  Iceland.	  All	  participants	  in	  the	  study	  agreed	  that	  public	  service	  for	  

young	  fathers	  needed	  to	  be	  more	  substantial	  and	  better	  focused.	  The	  existing	  measures	  

available	  to	  young	  fathers	  are	  poorly	  presented	  to	  them	  and	  fail	  in	  reaching	  them.	  The	  

support	  that	  young	  fathers	  receive	  is	  mostly,	  or	  completely,	  derived	  from	  their	  friends	  

and	  families.	  Despite	  their	  support,	  friends	  and	  families	  are	  not	  fully	  equipped	  to	  fulfill	  

all	   the	  needs	   that	  young	   fathers	  have.	  That	   is	  when	  the	  government	  should	  enter	   the	  

picture	  and	  serve	  as	  a	  safety	  net	   for	   those	   that	   require	   it,	  helping	   them	  face	   the	  new	  

and	  communally	  important	  role,	  for	  the	  good	  of	  all	  parties	  concerned. 

	  

	  

	  

Key	  words:	  Young	  fathers,	  support,	  public	  service,	  qualitative	  research	  methods	  

1 Inngangur	  	  
Í	  þessum	  kafla	  er	  skýrt	  frá	  því	  hvers	  vegna	  viðfangsefni	  rannsóknarinnar	  var	  valið	  og	  hugtakið	  

„ungir	   feður“	   skilgreint.	   Fjallað	   verður	   um	   markmið	   rannsóknarinnar	   og	  

rannsóknarspurningum	  hennar	  gerð	  skil.	  Því	  næst	  verður	  gerð	  grein	   fyrir	  ávinningi,	   tilgangi	  

og	  gildi	  verksins.	  Í	  lok	  kaflans	  verður	  farið	  yfir	  uppbyggingu	  ritgerðarinnar.	  

1.1 Val	  á	  viðfangsefni	  og	  hugtök	  
Á	   árunum	   2006-‐2011	   eignuðust	   504	   ungir	   menn	   á	   aldrinum	   16-‐20	   ára	   sitt	   fyrsta	   barn	  

(Hagstofa	  Íslands,	  e.d.a).	  Hópur	  ungra	  feðra	  á	  Íslandi	  er	  því	  nokkuð	  stór.	  Þrátt	  fyrir	  það	  hefur	  

lítil	   sem	   engin	   athygli	   beinst	   að	   málefnum	   þeirra	   og	   þörfum.	   Hugmyndin	   að	   viðfangsefni	  

rannsóknarinnar	   kviknaði	   haustið	   2012,	   þegar	   rannsakandi	   hafði	   kynnt	   sér	   málefni	   ungra	  

foreldra	  á	  Íslandi,	  vegna	  eigin	  áhuga	  og	  forvitni.	  Fljótlega	  beindust	  sjónir	  að	  málefnum	  ungra	  

feðra,	   þegar	   við	   blasti	   að	   mikill	   skortur	   er	   á	   faglegum	   upplýsingum,	   erlendum	   sem	   og	  

íslenskum,	  um	  veruleika	  þeirra.	  Rannsóknir	  á	  málefnum	  ungra	  feðra	  hafa	  setið	  á	  hakanum	  á	  

meðan	   rannsóknir	   sem	   beinast	   að	   ungum	  mæðrum	   hafa	   verið	   meira	   í	   sviðsljósinu	   (Ross,	  

Church,	  Hill,	   Seaman	  og	  Roberts,	   2009).	   Stór	  hluti	  þeirra	   rannsókna	   sem	  gerðar	  hafa	   verið	  

benda	  til	  þess	  að	  ungir	   feður	  eigi	  oft	  við	   fjölþættan	  sálfélagslegan	  vanda	  að	  stríða,	  eins	  og	  

andleg	   vandkvæði	   (til	   dæmis	   álag,	   stress	   og	   þunglyndi),	   fjárhagserfiðleika,	   neyslu,	  

atvinnuleysi	   og	   flosni	   oftar	   upp	   úr	   námi	   en	   jafnaldrar	   þeirra.	   Vegna	   þessa	   draga	   þeir	   sig	  

gjarnan	  í	  hlé	  og	  upplifa	  sig	  vanmáttuga	  eða	  utanveltu	  í	  lífi	  barna	  sinna	  (Bunting	  og	  McAuley,	  

2004;	   Deslauriers,	   Devault,	   Groulx,	   og	   Sévigny,	   2012).	  Það	   er	  mat	   rannsakanda	   að	   tími	   sé	  

kominn	  til	  að	  gera	  úrbætur	  hér	  á	  og	  varpa	  ljósi	  á	  málefni	  þessa	  afskipta	  hóps.	  

Helsta	   hugtak	   rannsóknarinnar	   er	   „ungir	   feður“.	   Fræðimenn	   greinir	   á	   um	   hverjir	  

teljast	   til	   ungra	   feðra,	   en	  margar	   rannsóknir	  miða	   við	   að	   ungir	   feður	   séu	   yngri	   en	   25	   ára	  

(Bunting	  og	  McAuley,	  2004;	  Deslauriers	  o.fl.,	  2012;	  Glikman,	  2004).	  Þar	  sem	  hægt	  er	  að	  fella	  

hugtakið	   undir	   huglægt	   mat	   hvers	   og	   eins,	   þrengdi	   rannsakandi	   aldursbilið	   eftir	   sínum	  

hugmyndum.	   Í	   rannsókninni	  er	  athyglinni	  beint	  að	  þeim	  sem	  urðu	   feður	   tvítugir	  eða	  yngri.	  

Það	   hafði	   einnig	   áhrif	   að	   þetta	   aldursbil	   er	   oft	   að	   finna	   í	   erlendum	   rannsóknum	  um	  unga	  

feður.	  Erlendis	  hefur	  gjarnan	  verið	  vísað	  til	  þess	  hóps	  sem	  táningsfeðra	  (e.	  teenage	  fathers).	  

Stuðst	   var	   við	   fyrirbærafræði	   eigindlegra	   rannsóknaraðferða	   sem	   byggja	   á	   viðhorfum,	  

reynslu	  og	  skilningi	  einstaklinga	  á	  viðfangsefni	  eða	  aðstæðum	  (Esterberg,	  2002).	  Tekin	  voru	  

viðtöl	   við	   sex	  karlmenn	  sem	  áttu	  það	  allir	   sameiginlegt	  að	  hafa	  eignast	  barn	   fyrir	   tvítugt	  á	  

árunum	  2006-‐2011.	  

1.2 Markmið	  og	  rannsóknarspurningar	  

Markmið	   rannsóknarinnar	   var	   að	   kanna	   hvernig	   stuðningi	   og	   þjónustuúrræðum	   fyrir	   unga	  

feður	   á	   Íslandi	   er	   háttað.	   Í	   því	   fólst	   meðal	   annars	   kortlagning	   á	   hlutverki	   hins	   opinbera.	  

Rannsóknarspurningum	  rannsóknarinnar	  er	  ætlað	  að	  ná	  fram	  fyrrnefndum	  markmiðum.	  	  

Spurningarnar	  eru	  eftirfarandi:  

• Hvernig	  er	  stuðningi	  og	  þjónustuúrræðum	  fyrir	  unga	  feður	  á	  Íslandi	  háttað?	  

• Hvert	  er	  vægi	  þessara	  þátta?	  

• Hver	  er	  aðkoma	  og	  hlutverk	  hins	  opinbera?	  

1.3 Ávinningur,	  tilgangur	  og	  gildi	  rannsóknar	  
Það	  fylgir	  því	  mikill	  ávinningur	   fyrir	   samfélagið	  að	  kynnast	  ungum	   íslenskum	  feðrum	  betur,	  

enda	  gegna	  þeir	  viðamiklu	  hlutverki	   innan	  þess.	  Tilgangur	  verksins	  er	  einna	  helst	  sá	  að	  afla	  

þekkingar,	   sem	   nýst	   getur	   við	  mótun	   stuðningsúrræða	   fyrir	   unga	   feður	   á	   Íslandi	   og	   aukið	  

almenna	  vitundarvakningu	  um	  hag	  þeirra	  og	  þarfir.	  Þannig	  er	  vonast	  til	  að	  niðurstöður	  geti	  

nýst	  til	  að	  bæta	  hag	  ungra	  feðra	  á	  Íslandi	  og	  að	  draga	  megi	  úr	  sálfélagslegum	  vanda	  sem	  þeir	  

geta	  staðið	  frammi	  fyrir.	  

Vísindalegt	   og	   hagnýtt	   gildi	   rannsóknarinnar	   er	  meðal	   annars	   þær	   upplýsingar	   sem	  

hún	  mun	  veita,	  til	  viðbótar	  við	  þær	  fáu	  rannsóknir	  sem	  gerðar	  hafa	  verið	  á	  þessu	  sviði.	  Í	  því	  

sambandi	  er	  vert	  að	  nefna	  MA	  rannsókn	  Ingu	  Þóru	  Ingadóttur	  frá	  árinu	  2011,	  en	  hún	  hafði	  

það	  	  markmið	  að	  varpa	  ljósi	  á	  og	  öðlast	  skilning	  á	  upplifunum	  ungra	  feðra	  á	  föðurhlutverkinu.	  

Fleiri	  rannsóknir	  eru	  líklegar	  til	  að	  skapa	  opnari	  umræðu	  um	  málefni	  ungra	  feðra	  á	  Íslandi	  og	  

er	  það	  vonin	  með	  þessu	  verki.	  Ekki	  er	  vitað	  til	  þess	  að	  rannsókn	  hafi	  verið	  gerð	  hérlendis	  með	  

sama	  markmið	   og	   felst	   því	   í	   henni	   ákveðin	   nýsköpun.	   Það	   er	   einlæg	   ósk	   undirritaðrar	   að	  

rannsóknin	  verði	   samfélaginu	   til	  hagsbóta	  og	   leiði	  af	   sér	  betri	  aðstæður	   fyrir	  unga	   íslenska	  

feður.	  	  

1.4 Uppbygging	  ritgerðar	  
Í	   rannsókn	   þessari	   var	   stuðst	   við	   fræðibækur,	   ritrýndar	   greinar	   og	   rannsóknir,	   opinberar	  

skýrslur,	  lög	  og	  annað	  efni	  sem	  talið	  var	  styðja	  við	  rannsóknarefnið.	  	  

Verkið	  skiptist	  í	  sex	  hluta.	  Fyrst	  verður	  fjallað	  um	  kenningarlegar	  nálganir	  sem	  hafðar	  

voru	   í	  huga	  við	  gerð	  þessarar	  rannsóknar	  og	  gerð	  verður	  grein	  fyrir	  þeirri	   lífsbreytingu	  sem	  

fylgir	   því	   að	   verða	   faðir	   ungur.	   Í	   framhaldinu	  þann	   ytri	   og	   innri	   ramma	   sem	  umlykur	  unga	  

feður	   hér	   á	   landi.	   Næst	   verður	   aðferðum	   ásamt	   niðurstöðum	   rannsóknar	   gerð	   skil	   og	  

umræða	  tekin	  saman	  um	  það	  helsta	  sem	  rannsóknin	  leiddi	  í	  ljós.	  	  

Rannsókninni	   fylgja	   fjórir	   viðaukar;	   staðfesting	   persónuverndar,	   kynningarbréf,	  

samþykkisyfirlýsing	  og	  spurningavísir.	  	  

2 Ungir	  feður	  og	  um	  kenningarlegt	  sjónarhorn	  	  
Í	  þessu	  verki	  er	  stuðst	  við	  fjórar	  kenningarlegar	  nálganir.	  Kenningarnar	  sem	  um	  ræðir	  snerta,	  

að	  mati	   rannsakanda,	   allar	   á	   einhvern	   hátt	   veruleika	   ungra	   feðra.	   Til	   að	   byrja	  með	   verða	  

hugmyndir	  tengslakenninga	  skoðaðar	  út	  frá	  áhrifum	  þeirra	  á	  unga	  feður	  og	  þeirra	  börn.	  Því	  

næst	  eru	  lífsskeiðakenningar	  og	  kreppukenningar	  kynntar	  í	  stuttu	  máli	  og	  hvernig	  þær	  spila	  

inn	   í	   það	   þroskahlutverk	   að	   verða	   faðir	   ungur.	   Að	   lokum	   er	   við	   hæfi	   að	   kynnast	  

kerfiskenningum	  sem	  stuðningur	  og	  þjónustuúrræði	  fyrir	  unga	  feður	  geta	  byggt	  á	  enda	  hefur	  

rannsókn	   þessi	   það	  meðal	   annars	   að	  markmiði	   að	   kanna	   vægi	   stuðnings	   og	   þátttöku	   hins	  

opinbera.	  

Tengsl	  og	  ungir	  feður	  	  

Fyrstu	  ár	  í	  lífi	  barns	  eru	  hvað	  mikilvægust	  fyrir	  þroska	  þess	  en	  þá	  er	  barn	  sérlega	  móttækilegt	  

fyrir	   áhrifum	  umhverfis	   síns.	   Þetta	   tímabil	   er	   eitt	   áhrifamesta	   þroskaskeið	  ævinnar	   (Sigrún	  

Júlíusdóttir,	  2001;	  Sigrún	  Júlíusdóttir,	  2010;	  Sæunn	  Kjartansdóttir,	  2009).	  Þrátt	  fyrir	  að	  barn	  

muni	  ekki	  endilega	  eftir	  fyrstu	  tveimur	  til	  þremur	  árum	  lífsins	  geta	  þau	  samt	  sem	  áður	  haft	  

varanleg	  áhrif	  á	   framtíð	  þess.	  Á	  þessum	  tíma	  skipta	   tengsl	  barns	  við	   foreldri	  miklu	  máli	  og	  

geta	   verið	   forsenda	   þess	   að	   það	   öðlist	   öryggi	   og	   sjálfstæði	   sem	  einstaklingur	   í	   framtíðinni	  

(Sæunn	  Kjartansdóttir,	  2009).	  

Ein	  merkasta	  kenning	  allra	   tíma	  er	   tengslakenning	   John	  Bowlby.	  Hugmyndir	  Bowbly	  

byggjast	   á	   rannsóknum	   hans	   á	   sálrænum	   vandkvæðum	   út	   frá	   áhrifum	   umhverfisins.	  

Niðurstöður	  hans	  gáfu	  í	  skyn	  að	  tengsl	  væru	  ein	  af	  frumþörfum	  mannsins	  og	  næmni	  foreldra	  

á	  þarfir	  barna	  skiptu	  öllu	  máli.	  Þörfin	  fyrir	  nánd,	  hlýju	  og	  öryggi	  eru	  meðal	  annars	  þeir	  þættir	  

sem	  Bowlby	  taldi	  að	  gerðu	  þroska	  barna	  sem	  ákjósanlegastan	  (Berk,	  2009;	  Bowlby,	  1969).	  	  

Á	  árum	  áður	  var	   föðurhlutverkið	   talið	  vega	  minna	  en	  móðurhlutverkið.	  Það	  viðhorf	  

hefur	  breyst	  mikið	  með	  tímanum	  og	  í	  dag	  telja	  flestir	  fræðimenn	  að	  feður	  séu	  jafn	  mikilvægir	  

og	  mæður	   fyrir	  þroska	  og	  velferð	  barna	   (Newman	  og	  Grauerholz,	  2002).	  Mikilvægi	   tengsla	  

föður	  við	  barn	  hefjast	  strax	  á	  fósturstigi.	  Rannsóknir	  hafa	  einnig	  sýnt	  að	  því	  betri	  tengsl	  sem	  

faðir	  hefur	  við	  barn	  á	  meðan	  það	  er	  enn	  hvítvoðungur,	  því	  meiri	  líkur	  séu	  á	  góðum	  tengslum	  

þegar	   barn	   eldist	   (American	   Psychological	   Association,	   e.d.;	   Fagan,	   Bernd	   og	   Whiteman,	  

2007;	  Martinez,	  Rider,	  Cayce,	  Forssell,	  Poirier,	  Hunt,	  Crawford	  og	  Sawyer,	  2013).	  Ástæður	  til	  

að	   hlúa	   að	   þessum	   fyrstu	   tengslum	   föður	   og	   barns	   eru	  margar.	   Góð	   tengsl	  milli	   föður	   og	  

ungabarns	  hafa	  reynst	  auka	  líkur	  á	  jákvæðum	  sálfélagslegum	  þroska	  og	  velferð	  barnsins.	  Þau	  

draga	   einnig	   úr	   líkum	   á	   sálfélagslegum	   vandamálum,	   námserfiðleikum,	   hegðunar-‐	   og	  

fíknivandamálum	   barnsins	   í	   framtíðinni	   (American	   Psychological	   Association,	   e.d.;	   Jaffee,	  

Caspi,	  Moffitt,	  Belsky	  og	  Silva,	  2001;	  Newman	  og	  Grauerholz,	  2002;	  Martinez	  o.fl.,	  2013).	  	  

Einn	   helsti	   áhrifaþáttur	   þess	   hvernig	   tengsl	   þróast	   eru	   samvistir	   föður	   og	   barns.	   Ef	  

þær	  eru	  af	  skornum	  skammti	  er	  líklegra	  að	  barnið	  þekki	  föður	  sinn	  minna	  og	  samskiptunum	  

því	  hættara	  til	  að	  verða	  stirðari	  (Sæunn	  Kjartansdóttir,	  2009).	  Ungir	  feður	  eru	  ólíklegir	  til	  að	  

vera	   í	   sambúð,	  eða	  sambandi	  með	  barnsmóður	  sinni	   lengi	  eftir	   fæðingu	  barns	  og	  eru	  þess	  

vegna	  í	  sérstökum	  áhættuhópi	  hvað	  þetta	  varðar	  (Ashford,	  LeCroy	  og	  Lortie,	  2006;	  Ross	  o.fl.,	  

2009).	  Mikilvægt	   er	   þar	   af	   leiðandi	   að	   tryggja	   þeim	   örugga	   umgengni	   við	   börn	   sín,	   til	   að	  

vernda	  tengsl	  og	  koma	  í	  veg	  fyrir	  að	  þau	  rofni	  þegar	  barnið	  vex	  úr	  grasi.	  	  

Að	  verða	  faðir	  á	  táningsaldri	  

Einn	  megintilgangur	   þessarar	   rannsóknar	   er	   að	   skoða	   hvernig	   ungir	  menn	   takast	   á	   við	   að	  

verða	   feður,	   þrátt	   fyrir	   að	   vera	   á	   lífsskeiði	   þar	   sem	  ætla	  má	   að	   þeir	   hafi	   ekki	   öðlast	   eins	  

mikinn	   þroska	   og	   meðalfaðirinn.	   Þegar	   ungur	   maður	   verður	   faðir	   fylgir	   því	   mikið	   rót,	  

sérstaklega	  þegar	  þungunin	  er	  óvænt	  eða	  óæskileg	  í	  þeirra	  huga.	  Aldur	  föður	  getur	  haft	  mikil	  

áhrif	  á	  það	  hvernig	  tekist	  er	  á	  við	  föðurhlutverkið	  og	  hvernig	  hinn	  nýji	  faðir	  axlar	  sína	  ábyrgð.	  

Samfélagið	  gerir	  almennt	  ekki	  ráð	  fyrir	  því	  að	  karlmenn	  takist	  á	  við	  föðurhlutverkið	  fyrr	  en	  á	  

seinni	  lífsskeiðum	  þar	  sem	  þeir	  hafa	  öðlast	  þroska,	  ábyrgð	  og	  öryggi.	  	  

Lífsskeiðakenningar	   Erikson	   ganga	   út	   frá	   því	   að	   allir	   gangi	   í	   gegnum	   sömu	   átta	  

þroskastigin	   í	  gegnum	  æviskeiðið.	  Fimm	  stiganna	  fara	  fram	  í	  æsku	  en	  þrjú	  á	  fullorðinsárum	  

(Hanson	  og	  Bozett,	  1985;	  Erikson,	  1950,	  1968).	  Á	  hverju	  stigi	  þarf	  einstaklingurinn	  að	  takast	  á	  

við	   átök	   á	   milli	   tveggja	   þátta	   sem	   getur	   valdið	   sálfélagslegum	   erfiðleikum	   (Erikson,	   1968;	  

Newman	  og	  Newman,	  2008).	  Að	  verða	  feður	  ungir	  knýr	  unga	  karlmenn	  til	  að	  finna	  jafnvægi	  á	  

milli	   þess	   að	   vera	   táningar	   annars	   vegar	   og	   hins	   vegar	   mun	   alvarlegri	   og	   ábyrgðarfyllri	  

hlutverka	  sem	  fullorðinna	  feðra.	  Ungu	  mennirnir	  takast	  þannig	  á	  við	  þroskahlutverk	  unglinga,	  

eða	  ungra	  manna	  og	   feðra	  á	   sama	  tíma.	  Frammi	   fyrir	  því	   standa	   tiltölulega	   fáir	  karlmenn	   í	  

vestrænum	   samfélögum	   nútímans	   og	   getur	   það	   reynst	   átakamikið	   og	   erfitt	   verkefni	   fyrir	  

unga	  og	  óharðnaða	  menn.	  

Ashford	  og	  félagar	  (2006)	  lýsa	  lífshlaupinu,	  á	  álíkan	  hátt	  og	  Erikson,	  sem	  ferli	  þar	  sem	  

fólk	   fer	   í	   gegnum	   aldurstengd	   lífsskeið.	   Þetta	   ferli	   getur	   verið	   sveigjanlegt	   þar	   sem	  

einstaklingurinn	  er	  stöðugt	  að	  breyta	  hegðun	  sinni	  til	  að	  bregðast	  við	  umhverfi	  sínu.	  Flestir	  

fara	   þó	   í	   gegnum	   nokkur	   ákveðin	   skeið	   á	   svipuðum	   aldri.	   Á	   þessum	   lífsskeiðum	   upplifir	  

einstaklingurinn	   hlutverkabreytingu	   sem	   hjálpar	   honum	   við	   að	   komast	   yfir	   á	   næsta	   skeið	  

lífisins	   (Hanson	   og	   Bozett,	   1985;	   Erikson,	   1950,	   1968;	   Ashford	   o.fl.,	   2006).	   Þegar	   þessar	  

hlutverkabreytingar	  eiga	  sér	  stað	   fyrr	  heldur	  en	  vaninn	  er	  hefur	  einstaklingurinn	  ekki	  alltaf	  

klárað	   fyrri	   skeiðin	   sem	   þroska	   hann	   og	   undirbúa	   fyrir	   næsta	   hlutverk.	   Það	   getur	   haft	  

neikvæðar	  afleiðingar	  og	  þröngvað	  einstaklingi	   inn	   í	   lífsskeið	  sem	  hann	  er	   illa	   í	   stakk	  búinn	  

fyrir	  (Ashford	  o.fl.,	  2006;	  Palkovitz	  og	  Palm,	  2009).	  	  

Þroskaverkefninu	  að	  verða	  táningur	  hefur	  verið	  lýst	  sem	  skeiði	  þar	  sem	  ungur	  maður	  

öðlast	   sjálfstæði	   frá	   fjölskyldu	   sinni	   og	   þróar	   með	   sér	   sinn	   persónuleika.	   Á	   þessum	   tíma	  

fjarlægjast	  ungu	  mennirnir	  fjölskyldu	  sína	  og	  tengjast	  þess	  í	  stað	  frekar	  jafnöldrum	  sínum	  og	  

vinum	   (Ashford	   o.fl.,	   2006).	   Sjálfsagt	   þykir	   að	   táningsdrengir	   sleppi	   örlítið	   fram	   af	   sér	  

beislinu,	  eyði	  meiri	   tíma	  með	  vinum	  og	  öðlist	  tilfinninguna	  að	  vera	  „frjálsir“	   (Frewin,	  Tuffin	  

og	   Rouch,	   2007;	   Paschal,	   Lewis-‐Moss	   og	   Hsiao,	   2010).	   Þetta	   tímabil	   virðist	   því	   í	   nokkurri	  

andstöðu	   við	   þá	   ábyrgð	   og	   fórnir	   sem	   fylgja	   föðurhlutverkinu,	   en	  með	   því	   að	   verða	   faðir	  

ungur	  tapast	  þetta	  tímabil	  til	  að	  upplifa	  heiminn	  á	  eigin	  forsendum	  að	  miklu	  leyti.	  

Segja	  má	  að	   kreppukenningar	   séu	  náskyldar	   lífsskeiðakenningum	  Erikson.	   Þroski	   og	  

kreppa	   haldast	   gjarnan	   í	   hendur	   og	   hafa	   víxlverkandi	   áhrif.	   Andleg	   kreppa	   verður	   þegar	  

einstaklingur	   getur	   ekki	   byggt	   á	   fyrri	   reynslu	   sinni	   eða	   þekkingu	   til	   að	   takast	   á	   við	   nýjar	  

aðstæður.	  Þar	  af	  leiðandi	  verða	  aðstæðurnar	  honum	  stundum	  illskiljanlegar,	  sem	  getur	  leitt	  

af	  sér	  erfiða	  og	  oft	  átakamikla	  upplifun.	  Sú	  reynsla	  leiðir	  yfirleitt,	  að	  lokum,	  til	  aukins	  þroska	  

viðkomandi	   einstaklings.	   Andlegri	   kreppu	   er	   hægt	   að	   skipta	   í	   tvennskonar	   lífskreppur.	  

Annarsvegar	  áfallakreppu	  og	  hins	  vegar	  þroskakreppu.	  Áfallakreppa	  verður	  í	  kjölfar	  óvæntra	  

atburða	   sem	   eru	   illviðráðanlegir	   og	   ekki	   er	   hægt	   að	   undirbúa	   sig	   undir	   (Cullberg,	   1990).	  

Þroskakreppa	  er	   hins	   vegar	   kreppa	   sem	   flestir	   ganga	   í	   gegnum	  einhvern	   tímann	   í	   lífinu	  og	  

verður	   við	   þróun	   eða	   þroska	   eins	   og	   barneignir	   (Cullberg,	   1990;	   Sigrún	   Júlíusdóttir,	   e.d.).	  

Ungir	  feður	  ganga	  því	  í	  gegnum	  þroskakreppu	  við	  að	  eingast	  barn	  mun	  fyrr	  en	  flestir	  feður.	  

Því	  yngri	  sem	  karlmenn	  eru	  þegar	  þeir	  verða	  feður	  því	   líklegri	  eru	  þeir	  til	  að	  upplifa	  

krísu	  eða	  kreppu	  við	  breytinguna	  sem	  verður	  á	   lífi	  þeirra.	  Ungir	  karlmenn	  geta	  upplifað	  sig	  

innilokaða	   þegar	   þeir	   átta	   sig	   á	   ábyrgðinni	   sem	   fylgir	   því	   að	   verða	   faðir.	   Auk	   þess	   getur	  

einhverjum	   liðið	  eins	  og	  þeir	   séu	   fastir	   í	  aðstæðum	  sem	  þeir	  kusu	  ekki	   sjálfir,	  eða	  að	   frelsi	  

þeirra	   sé	   skert	   (Gavin,	   Black,	   Minor,	   Abel,	   Papas	   og	   Bentley,	   2002;	   Kimball,	   2004;	   Rozie-‐

Battle,	  2003).	  Aldur	  manna	  þegar	  tekist	  er	  á	  við	  föðurhlutverkið	  skiptir	  því	  gríðarlega	  miklu	  

máli	  og	  nauðsynlegt	  er	  að	  vekja	  athygli	  á	  því	  hvers	  vegna	  ungir	  menn	  eiga	  það	  til	  að	  bregðast	  

öðruvísi	  við	  því	  að	  verða	  feður	  en	  þeir	  eldri.	  

Kerfiskenningar	  og	  umhverfi	  ungra	  feðra	  

Síðustu	   kenningarnar,	   en	   ekki	   þær	   sístu,	   sem	   hafðar	   voru	   að	   leiðarljósi	   við	   gerð	   þessarar	  

rannsóknar,	   eru	   kerfiskenningar.	  Meginhugmyndafræði	   þeirra	   er	   að	   enginn	   sé	   eyland.	   Það	  

þýðir	  að	  einstaklingar	  geta	  aldrei	  staðið	  einir	  og	  aðskilið	  sig	  frá	  því	  umhverfi	  og	  þeim	  kerfum	  

sem	   þeir	   tilheyra.	   Einstaklingurinn	   og	   umhverfi	   hans	   hafa	   því	   áhrif	   á	   hvort	   annað	   á	   víxl	  

(Ashford	  o.fl.,	  2006;	  Rothery,	  2001).	  	  

Ungir	  feður	  eru	  oft	  hluti	  af	  mörgum	  ólíkum	  kerfum	  eins	  og	  fjölskyldu,	  vinahóp,	  skóla	  

og	   stærra	   samfélagi	   eins	   og	   sveitarfélagi,	   borg	   eða	   þjóð.	   Þessu	   gera	   stuðningsmenn	  

kerfiskenninga	  sér	  grein	  fyrir	  og	  telja	  að	  þessi	  og	  önnur	  kerfi	  hafi	  sífelld	  áhrif	  á	  einstaklinginn.	  

Hugmynd	   þeirra	   er	   sú	   að	   ekki	   sé	   hægt	   að	   skilja	   veruleika	   ungra	   feðra	   nema	   að	   kynna	   sér	  

bæði	  þau	  ytri	  og	  innri	  kerfi	  sem	  umlykja	  þá	  (Rothery,	  2001).	  

Þegar	   kerfin	   stuða	   hvert	   annað	   og	   geta	   ekki	   unnið	   saman	  myndast	   aukið	   álag	   eða	  

krísa.	   Ef	   þau	   hins	   vegar	   virka	   vel	   saman	   eru	  meiri	   líkur	   á	   því	   að	   þörfum	  einstaklingsins	   sé	  

mætt	  og	  þátttaka	  hans	   sem	  virks	  aðila	   í	   víðara	   samhengi	   verði	  meiri.	   Til	  þess	  að	  kerfi	   spili	  

saman	  á	  sem	  ákjósanlegastan	  hátt	  þurfa	  úrræði	  kerfanna	  að	  vera	  fullnægjandi	  og	  veita	  þann	  

stuðning	  sem	  einstaklingurinn	  þarf	  á	  að	  halda	  (Rothery,	  2001).	  Svo	  að	  góð	  mynd	  fáist	  af	  því	  

hvernig	  kerfi	  ungra	  feðra	  virka	  er	  nauðsynlegt	  að	  skoða	  hvernig	  stuðningi	  við	  þá	  er	  háttað	  og	  

hvernig	  fjölskyldur	  þeirra,	  nánasta	  samfélag,	  fagfólk	  og	  yfirvöld	  takast	  á	  við	  þarfir	  þeirra.	  Það	  

kemur	   svo	   í	   hlut	   fagfólks,	   eins	   og	   félagsráðgjafa	   að	   skilja	   samspil	   kerfanna	   og	   breyta	  

neikvæðum	   mynstrum	   þeirra	   til	   að	   hægt	   sé	   að	   uppræta	   vandann	   sem	   skapast	   getur	  

(Thompson,	   2009).	   Til	   þess	   þarf	   heildarsýn	   að	   vera	   til	   staðar,	   en	   hún	   er	   einn	   af	  

grunnþáttunum	  í	  félagsráðgjöf	  (Farley,	  Smith	  og	  Boyle,	  2006).	  Heildarsýn	  gefur	  heildarmynd	  

af	   einstaklingi	   í	   sínu	   umhverfi	   og	   þeim	   þáttum	   sem	  hafa	   áhrif	   á	   líf	   hans.	   Kerfiskenning	   og	  

heildarsýn	  eru	  því	  nátengdar	  nálganir	  og	  fara	  vel	  saman.	  Með	  það	  í	  huga	  var	  þessi	  rannsókn	  

unnin.	  

2.1 Þegar	  ungur	  drengur	  verður	  faðir	  
Ungir	   feður	   eru	   í	   aðalhlutverki	   í	   þessari	   rannsókn.	   Það	   liggur	   því	   beint	   við	   að	   kynnast	   því	  

hvernig	   það	   er	   að	   verða	   ungur	   faðir	   í	   nútímasamfélagi.	   Þessi	   kafli	   hefst	   á	   því	   að	   skoða	  

föðurhlutverkið	   út	   frá	  menningarlegu	   samhengi	   og	   algengar	   staðalímyndir	   um	  unga	   feður.	  

Staðreyndir	   og	   tölfræðilegar	   upplýsingar	   um	   unga	   íslenska	   feður	   eru	   kynntar	   og	   algengar	  

hindranir	   sem	   verða	   á	   vegi	   ungra	   feðra.	   Að	   lokum	  eru	   jákvæðar	   afleiðingar	   þess	   að	   verða	  

faðir	  ungur	  skoðaðar.	  	  

2.1.1 Föðurhlutverkið	  í	  menningarlegu	  samhengi	  

Allt	   frá	   barnæsku	   aðskilur	   samfélagið	   stúlkur	   frá	   drengjum,	   mæður	   frá	   feðrum.	   Hlutverk	  

kynjanna	   eru	   þannig	  mótuð	   í	   vitund	   okkar	   frá	   því	   að	   við	   erum	   ung.	   Leikur	   stúlkna	  miðar	  

gjarnan	  að	  umönnunarhlutverkinu	   sem	  þeim	  er	   seinna	  ætlað	   í	   lífinu	   sem	  mæður.	  Með	  því	  

hefur	  samfélagið	  undirbúið	  þær	  undir	  foreldrahlutverkið	  af	  mun	  meiri	  krafti	  en	  drengi.	  Feður	  

eru	   þar	   af	   leiðandi	   ekki	   alltaf	   eins	   vel	   undirbúnir	   undir	   hið	   nýja	   og	   krefjandi	   hlutverk	   að	  

annast	   barn.	   Ungir	   menn	   eru	   oft	   álitnir	   ófærir	   um	   umönnun	   barna	   af	   ungum	   konum	   og	  

fagfólki	   eins	   og	   ljósmæðrum,	   kennurum,	   hjúkrunafræðingum	   og	   fleirum	   (Ross	   o.fl.,	   2009;	  

Speak,	  Cameron	  og	  Gilroy,	  1997).	  Þetta	  skapar	  bil	  á	  milli	  mæðra	  og	  feðra	  sem	  gerir	  það	  að	  

verkum	  að	  feður	  hafa	  allt	  aðra	  þjónustuþörf	  sem	  sjaldan	  er	  sinnt	  (Lero,	  2008).	  	  

Það	  er	  ekki	  langt	  í	  tíma	  talið	  síðan	  hlutverk	  feðra	  var	  nær	  eingöngu	  að	  vera	  fyrirvinna	  

heimilisins	   og	   að	   aga	   börnin,	   sérstaklega	   þegar	   taka	   þurfti	   á	   alvarlegri	   hegðunarbrotum.	  

Iðnbyltingin	  á	  síðari	  hluta	  18.	  aldar	  hafði	  í	  för	  með	  sér	  mikla	  fólksflutninga	  til	  þéttbýlis.	  Ný	  og	  

iðnvædd	  störf	   sköpuðust	  og	   feður	   fjarlægðust	  heimilin	  og	   fjölskyldur	   sínar.	  Hlutverk	  þeirra	  

var	  skýrt,	  að	  afla	  tekna.	  Á	  meðan	  urðu	  börnin	  eftir	  í	  umsjá	  mæðra	  og	  stöðugleiki	  þeirra	  sem	  

aðalumönnunaraðili	  barnanna	  ýtti	  undir	  þá	  ályktun	  að	  tengsl	  feðra	  við	  börnin	  hefðu	  lítil	  áhrif	  

á	  þroska	  þeirra	  (LaRossa,	  1997;	  Cabrera,	  Tamis-‐LeMonde,	  Bradley,	  Hofferth	  og	  Lamb,	  2000).	  

Undir	   lok	   síðustu	   aldar	   urðu	   gífurlegar	   félags-‐	   og	  menningarlegar	   breytingar	   í	   vestrænum	  

samfélögum.	   Cabrera	   og	   félagar	   (2000)	   töldu	   fjórar	   breytingar	   vera	   þær	   áhrifamestu	   á	  

hlutverk	  feðra	  í	  nútímanum.	  Þær	  eru	  eftirfarandi:	  

• Aukin	  þátttaka	  kvenna	  á	  vinnumarkaði.	  

• Almennt	  aukin	  þátttaka	  feðra	  í	  umönnun	  og	  lífi	  barna	  sinna.	  	  

• Fleiri	  heimili	  rekin	  af	  einstæðum	  mæðrum,	  með	  litlum	  afskiptum	  feðra.	  

• Aukin	  menningarleg	  fjölbreytni.	  

Konur	  hafa	  á	  síðastliðnum	  áratugum	  tekið	  aukinn	  þátt	  á	  vinnumarkaðnum	  sem	  hefur	  leitt	  af	  

sér	   óumdeilanlegar	   breytingar	   á	   hlutverki	   feðra.	   Með	   auknum	   tekjum	   kvenna	   minnkaði	  

álagið	   á	   framfærsluskyldu	   föðurins	   og	   fjárhagsleg	   ábyrgð	   foreldra	   varð	   jafnari.	   Jöfnun	   á	  

ábyrgð	   kynjanna	   teygði	   anga	   sína	   enn	   lengra	   og	   fyrr	   en	   varði	   voru	   feður	   orðnir	   virkir	  

þátttakendur	  í	  uppeldi	  og	  umönnun	  barna.	  Þessi	  innreið	  kvenna	  á	  vinnumarkaðinn	  hafði	  í	  för	  

með	  sér	  áhrifamestu	  breytingar	  20.	  aldarinnar	  á	  hlutverk	  feðra.	  Nýjir	  tímar	  hafa	  skapað	  nýjar	  

væntingar	   og	   viðhorf	   til	   kvenna	   og	   karla	   þegar	   barn	   kemur	   í	   heiminn.	   Afleiðingarnar	   eru	  

jákvæðar,	  hlutverkin	  eru	  að	  losna	  við	  kynjabindingu	  og	  ábyrgðinni	  er	  jafnar	  skipt.	  	  

Það	  er	  þó	  önnur	  breyting	  sem	  getur	  haft	  neikvæðari	  afleiðingar	  fyrir	  samfélagið.	  Með	  

aukinni	   tíðni	   hjónaskilnaða	   og	   fæðinga	   barna	   utan	   parsambands	   alast	   fleiri	   börn	   upp	   án	  

stöðugrar	  föðurímyndar.	  Afleiðingar	  fjarveru	  föður	  hafa	  verið	  rannsakaðar	  mikið	  undanfarin	  

ár	   og	   valda	   niðurstöður	   þeirra	   ugg.	   Foreldrar	   þurfa	  æ	   oftar	   að	   samstilla	   strengi	   sína	   eftir	  

skilnað	   eða	   sambandsslit	   með	   þarfir	   barnsins	   að	   leiðarljósi.	   Það	   getur	   reynst	   krefjandi	  

verkefni.	   Staða	   feðra	   hefur	   því	   breyst	   hratt	   og	   kröfur	   almennings	   og	   stjórnvalda	   til	   þeirra	  

hefur	  sífellt	  orðið	  þeim	  meiri	  áskorun.	  	  

Nútímafeður	  í	  vestrænum	  þjóðfélögum	  eru	  oft	  ólíkir	  feðrum	  fortíðarinnar.	  Fjölbreytni	  

innan	   hópsins	   er	  mikil	   og	   í	   dag	   er	   ímyndin	   um	  hinn	   gifta	   og	   stranga	   föður,	   sem	   gerir	   lítið	  

annað	   en	   að	   vinna	   fyrir	   salti	   í	   grautinn,	   á	   undanhaldi.	   Nútímafeður	   falla	   ekki	   í	   fyrirfram	  

ákveðin	  mót,	  heldur	  er	   samfélagið	  orðið	   sveigjanlegra	  og	  opnara	   fyrir	   fjölbreyttum	  hópum	  

feðra,	  til	  að	  mynda	  samkynhneigðum,	  fráskildum	  eða	  ungum	  feðrum.	  

Föðurhlutverkið	   hefur	   breyst	   hratt	   að	   flestu	   leyti	   og	   í	   dag	   er	   talið	   sjálfsagt	   að	  

karlmenn	  taki	  virkan	  þátt	   í	  umönnun	  barna	  og	  viðurkenni	  konur	  sem	  sína	  jafningja.	  Gert	  er	  

ráð	   fyrir	   að	   feður	   séu	   þátttakendur	   allt	   frá	   getnaði	   en	   dragi	   sig	   ekki	   í	   hlé	   þar	   til	  

ungbarnaskeiðinu	   lýkur,	   eins	  og	   tíðkaðist	   gjarna	  áður	   fyrr	   (Allen	  og	  Bourke-‐Dowling,	   1998;	  

Pollock,	   2001;	   ).	   Almenningur	   og	   stjórnvöld	   kalla	   eftir	   umhyggjusömum	  og	   virkum	   feðrum	  

sem	   bera	   jafnframt	   þungann	   af	   því	   að	   tryggja	   börnum	   fjárhagslegt	   öryggi.	   Raunin	   er	  

hinsvegar	  sú	  að	  fjárhagsleg,	  félagsleg	  og	  menningarleg	  staða	  margra	  feðra,	  til	  dæmis	  ungra	  

feðra,	  gerir	  þeim	  í	  mörgum	  tilfellum	  alls	  ekki	  kleift	  að	  uppfylla	  kröfurnar	  um	  hinn	  fullkomna	  

nútímaföður	   (Hoffman,	   2011;	   Pollock,	   2001;	   Ross	   o.fl.,	   2009).	   Vegna	   þessa	   getur	  myndast	  

togstreita	   og	   ábyrgðin	   og	   álagið	   orðið	   þeim	   ofviða	   sem	   endar	  með	  minni	   þátttöku	   þeirra	  

(Ross	   o.fl.,	   2009).	   Nýju	   hlutverki	   feðra	   samtímans	   hefur	   verið	   hampað	   og	   það	   slegið	  

dýrðarljóma.	  Á	   sama	   tíma	  hafa	  ákveðnir	  hópar	   feðra,	   sem	  ekki	   geta	  uppfyllt	   fjárhagslegar,	  

tilfinningalegar	  og	  andlegar	  skyldur	  sínar,	  glatað	  sjálfsöryggi	  sínu	  og	  jafnvel	  sjálfsvirðingu	  þar	  

sem	  þeir	  geta	  ekki	  risið	  undir	  þeim	  kröfum	  sem	  til	  þeirra	  eru	  gerðar.	  	  

Eins	   og	   hugmyndirnar	   um	   nútímafeður	   gefa	   til	   kynna	   er	   álagið	   mikið.	  

Fyrirvinnuhlutverkið	  er	  enn	  í	  hávegum	  haft	  sem	  birtist	  meðal	  annars	  í	  meiri	  atvinnuþátttöku	  

karla	  en	  kvenna	  og	  lengri	  vinnudegi	  (Guðný	  Björk	  Eydal	  og	  Stefán	  Ólafsson,	  2006).	  Það	  er	  því	  

mikilvægt	  að	  samfélagið	  hafi	  svigrúm	  fyrir	  þá	  nútímafeður	  sem	  ekki	  eru	  eins	  vel	  í	  stakk	  búnir	  

til	   að	   taka	   ábyrgð	   á	   nýju	   lífi.	   Væntingar	   til	   þeirra	  ættu	   að	  miðast	   við	   umhverfi	   þeirra	   allt,	  

samfélagið,	  menningu	  þeirra	  og	  sögu.	  	  

2.1.2 Staðalímyndir	  um	  unga	  feður	  

Ímyndin	  af	  ungum	  feðrum	  er	  oft	  neikvæð	  og	  erlendis	  eru	  þeir	  ósjaldan	  tengdir	  við	  afbrot	  og	  

andfélagslega	   hegðun	   (Wei,	   Loeberg,	   og	   Stauthamer-‐Loeber,	   2002).	   Eldri	   rannsóknir	  

stimpluðu	   hópinn	   sem	   heild	   í	   ójafnvægi	   og	   ungir	   feður	   voru	   ósjálfrátt	   álitnir	   óábyrgir	  

óheillagripir	  sem	  væru	  of	  ungir	  og	  óþroskaðir	  til	  að	  vera	  áhugasamir	  um	  þátttöku	  í	  lífi	  barns	  

(Glikman,	   2004).	   Þessar	   hugmyndir	   hafa	   óneitanlega	   skapað	   ákveðnar	   staðalímyndir	   um	  

unga	   feður.	  Margir	   rannsakendur	   halda	   því	   fram	   að	   eldri	   feður	   hafi	   meiri	   tilfinningalegan	  

þroska	   til	   að	   takast	   á	   við	   ábyrgðina	   sem	   fylgir	   því	   að	   eignast	   barn	   og	   það	   skili	   sér	   í	  meiri	  

skuldbindingu	  af	  þeirra	  hálfu	   (Fagan	  o.fl.,	   2007;	   Swartz,	  Bhana,	  Richter	  og	  Versfeld,	  2013).	  

Þessu	  eru	  ekki	  allir	  sammála,	  en	  fjölmargar	  rannsóknir	  benda	  þvert	  á	  móti	  til	  þess	  að	  ungir	  

feður	  séu	  allt	  annað	  en	  áhugalausir	  eða	  sjálfmiðaðir.	  Þrátt	  fyrir	  að	  aldur	  og	  þroski	  geti	  haft	  

áhrif	   á	  það	  hvernig	  ungir	   feður	   taka	  þátt	   í	   lífi	   barns	  er	  þeim	   samt	   sem	  áður,	   ekki	   síður	  en	  

öðrum,	   umhugað	   um	   börnin	   sín	   og	   eru	   mun	   stoltari	   af	   tilveru	   þeirra	   en	   samfélagið	   vill	  

viðurkenna	  (Hoffman,	  2011;	  Ross	  o.fl.,	  2009;	  Swartz	  o.fl.,	  2013).	  	  

Aðeins	   örfáir	   ungir	   feður	   hafa	   enga	   ánægju	   af	   því	   að	   verða	   feður	   eða	   hafa	   engar	  

áætlanir	  um	  að	  vera	  barni	  sínu	  og	  barnsmóður	  til	  halds	  og	  trausts	  (Kiselica,	  2008).	  Þeim	  mun	  

frekar	  sýna	  ungir	   feður	  depurð	  og	  tilfinningalegt	  upprót	  þegar	  þeir	  njóta	  ekki	  nærveru	  eða	  

samvista	   við	   börn	   sín	   (Osborn,	   2008).	   Yfirgnæfandi	   meirihluti	   hefur	   áhuga	   á	   að	   tengjast	  

börnum	  sínum	  frá	  upphafi,	  viðhalda	  við	  þau	  nánd	  og	  vera	  þeim	  jákvæð	  fyrirmynd	  (Bunting	  

og	  McAuley,	  2004;	  Quinton,	  Pollock	  og	  Anderson,	  2002;	  Rouch,	  2005;	  Swartz	  o.fl.,	  2013).	  	  

Flestir	  ungir	  feður	  hafa	  heilbrigðar	  hugmyndir	  um	  hvað	  felst	  í	  því	  að	  vera	  góður	  faðir.	  

Þó	   svo	  að	   fjárhagslegur	   stuðningur	   við	  barn	   sé	  þeim	  ofarlega	   í	  huga	  áttar	  meirihluti	  ungra	  

feðra	  sig	  einnig	  á	  mikilvægi	  þess	  að	  eyða	  tíma	  með	  barni	  sínu,	  sýna	  því	  alúð,	  eiga	  í	  jákvæðum	  

og	   uppbyggilegum	   samskiptum	   við	   barnið	   og	   taka	   þátt	   í	   daglegum	   athöfnum	   þess	   (Gavin	  

o.fl.,	  2002;	  Swartz	  o.fl.,	  2013).	  	  

Mýtan	  um	  unga	   faðirinn	  sem	  hefur	  engan	  áhuga	  á	   tilveru	  barns	  er	   sem	  betur	   fer	  á	  

undanhaldi	  þökk	  sé	  meðal	  annars	  auknum	  rannsóknum	  og	  umræðum	  um	  þennan	  mikilvæga	  

samfélagshóp.	   Þegar	   samfélaginu	   hins	   vegar	   láist	   að	   viðurkenna	   framlag	   ungra	   feðra	   er	  

staðalímyndum	  gefinn	  byr	  undir	  báða	  vængi.	  Jafnhliða	  dregur	  úr	  sjálfstrausti	  ungra	  feðra	  og	  

auknar	  hindranir	  eru	  settar	  í	  veg	  fyrir	  farsælt	  samband	  föður	  og	  barns.	  	  

2.1.3 Ungir	  feður	  á	  Íslandi	  umfang	  og	  tölfræðilegar	  staðreyndir	  

Ungum	  foreldrum	  hefur	  farið	  fækkandi	  hérlendis	  á	  undanförnum	  árum.	  Samanborið	  við	  hin	  

Norðurlöndin	  eru	  þeir	  samt	  sem	  áður	  enn	  mun	  fleiri	  hér	  á	  landi	  (Velferðarráðuneytið,	  2011).	  

Fleiri	  íslenskar	  unglingsstúlkur	  verða	  þar	  að	  auki	  þungaðar	  hérlendis	  í	  samanburði	  við	  önnur	  

ríki	  Vestur-‐Evrópu,	  utan	  Bretlands	  og	  Írlands	  (UNICEF,	  2013).	  	  

Ungir	   feður	   eru	   að	   jafnaði	   eldri	   en	   ungar	  mæður	   (Fagot,	   Pears,	   Capaldi,	   Crosby	   og	  

Leve,	   1998).	  Margar	   ungar	  mæður	   eiga	   í	   samböndum	   við	   eldri	   drengi	   og	   er	   hópur	   ungra	  

feðra	  þar	  af	  leiðandi	  minni.	  Rannsóknir	  benda	  til	  að	  flestir	  ungir	  feður	  séu	  á	  aldrinum	  18	  -‐19	  

ára	  (Burghes,	  Clarke	  og	  Cronin,	  1997).	  Á	  Íslandi,	  á	  árunum	  2000-‐2012,	  var	  algengast	  að	  börn	  

fæddust	  ungum	  feðrum	  á	  aldursbilinu	  19-‐20	  ára	  (Hagstofa	  Íslands,	  e.d.b).	  Til	  viðmiðunar	  var	  

meðalaldur	  feðra	  sem	  voru	  að	  eignast	  sitt	  fyrsta	  barn	  árið	  2012	  29,7	  ár	  (Velferðarráðuneytið,	  

2013b).	  	  

Frá	   árinu	   2002	   til	   2012	   hefur	   fjöldi	   ungra	   feðra	   verið	   breytilegur.	   Á	   árunum	   2006-‐

2011	  urðu	   samtals	   504	   karlmenn,	   tvítugir	   eða	   yngri,	   feður	   í	   fyrsta	   sinn	   á	   Íslandi	   (Hagstofa	  

Íslands,	   e.d.a).	   Ekki	   er	   hægt	   að	   segja	  með	   fullri	   vissu	   að	   fækkun	  hafi	   orðið	   á	  meðal	   ungra	  

feðra	  þrátt	  fyrir	  að	  þeir	  hafi	  verið	  104	  árið	  2002	  en	  81	  árið	  2012.	  Ástæðan	  fyrir	  því	  er	  sú	  að	  

talan	   hefur	   hækkað	   og	   lækkað	   til	   skiptis	   á	   þessu	   tíu	   ára	   tímabili	   og	   fjöldinn	   var	   til	   dæmis	  

mestur	  árið	  2008	  þegar	  108	  karlmenn	  undir	  tvítugu	  urðu	  feður	  í	  fyrsta	  sinn	  (Hagstofa	  Íslands,	  

e.d.b).	  Hvers	  vegna	  fjöldi	  ungra	  feðra	  hér	  á	  landi	  er	  eins	  sveiflukenndur	  og	  raun	  ber	  vitni	  er	  

erfitt	  að	  segja	  til	  um.	  Mögulegt	  er	  að	  áhrif	  efnahagskreppunnar	  árið	  2008	  séu	  að	  koma	  fram	  

þar	  sem	  ungum	  feðrum,	  sem	  eru	  að	  eignast	  sitt	  fyrsta	  barn,	  hefur	  farið	  fækkandi	  eftir	  það.	  Á	  

því	   er	   þó	   ein	   undantekning,	   en	   árið	   2012	   fjölgaði	   þeim	   um	   þrjá	   frá	   árinu	   áður	   (Hagstofa	  

Íslands,	  e.d.b).	  

2.1.4 Hindranir	  ungra	  feðra	  
Ungir	  feður	  eru	  margir	  hverjir	  ekki	  ókunnugir	  hindrunum	  í	  lífinu.	  Margar	  rannsóknir	  benda	  til	  

þess	   að	   ungir	   feður	   eigi	   oft	   við	   fjölþættan	   sálfélagslegan	   vanda	   að	   stríða.	   Sá	   vandi	   birtist	  

meðal	  annars	  í	  félagslegum	  og	  andlegum	  vandkvæðum	  eins	  og	  álagi,	  stressi	  og	  þunglyndi,	  en	  

einnig	   í	   fjárhagserfiðleikum,	   neyslu,	   atvinnuleysi	   og	   erfiðleikum	   í	   námi.	   Ungir	   feður	   eru	  

líklegri	  en	  barnlausir	   jafnaldrar	  þeirra	   til	  að	  búa	  við	  slæm	  búsetuskilyrði	  og	  vera	  bótaþegar	  

(Bunting	  og	  McAuley,	  2004;	  Dennison	  og	  Coleman,	  2000;	  Deslauriers	  o.fl.,	  2012;	  Fagot	  o.fl.,	  

1998;	  Glikman,	  2004;	  Tyrer,	  Chase,	  Warwick	  og	  Aggelton,	  2005;	  Xie,	  Cairns	  og	  Cairns,	  2001).	  

Neikvæðar	  afleiðingar	  þess	  að	  verða	  ungt	  foreldri	  hafa	  mikið	  verið	  ræddar	  og	  rannsakaðar.	  

Fyrir	  suma	  unga	  menn	  er	  foreldrahlutverkið	  merki	  brostinna	  drauma	  eða	  dvínandi	  möguleika	  

á	  að	  þeir	  verði	  að	  veruleika.	  	  

Mikil	  fjárhagsleg	  útgjöld	  fylgja	  barni	  og	  eru	  því	  ungir	  feður	  í	  mikilli	  hættu	  á	  að	  lenda	  í	  

fátækt	   (Tyrer	   o.fl.,	   2005).	   Fjárhagslegar	   hindranir	   eru	   stærsti	   áhrifaþátturinn	   á	   samband	  

feðra	  við	  börn	  sín.	  Þegar	  fjárhagsleg	  framfærsla	  af	  þeirra	  hálfu	  er	  ekki	  eftir	  bókinni	  getur	  það	  

haft	  mikil	   áhrif	   á	   gæði	   sambandsins	   (Ross	   o.fl.,	   2009;	   Swartz	   o.fl.,	   2013).	  Mörgum	   ungum	  

feðrum	   finnst	   fjárhagslegar	   kröfur	   skyggja	   á	   aðra	   mikilvæga	   þætti	   eins	   og	   líkamlega	  

umönnun	  barns,	  tilfinningalegan	  stuðning	  og	  samverustundir.	  Fjárhagslegar	  hindranir	  ungra	  

feðra	   geta	   einnig	   orðið	   til	   þess	   að	   þeim	   reynist	   sjálfum	   erfiðara	   að	   búa	   sér	   og	   barni	   sínu	  

stöðuga	  framtíð,	  til	  dæmis	  með	  menntun	  (Swartz	  o.fl.,	  2013).	  Menningarlegar	  og	  félagslegar	  

hindranir	  á	   tengslamyndun	  eru	  einnig	  algengar.	  Margir	  hafa	  alist	  upp	   í	  óvinveittu	  umhverfi	  

þar	  sem	  afskipti	  fjölskyldumeðlima	  eru	  lítil.	  Slíkar	  aðstæður	  ýta	  undir	  erfiðleika	  þeirra	  sjálfra	  

við	  að	  axla	  ábyrgð	  sem	  feður	  (Hoffman,	  2011).	  	  

Ungum	  feðrum	  er	  ekki	  alltaf	   treyst	   fyrir	  ungabörnum	  og	  margir	   telja	   sig	  ekki	  öðlast	  

viðurkenningu,	  sem	  hæft	  foreldri,	  fyrr	  en	  mörgum	  mánuðum	  eða	  árum	  eftir	  fæðingu	  barns.	  

Af	   þessum	   ástæðum	   draga	   sumir	   ungir	   feður	   sig	   í	   hlé	   og	   upplifa	   sig	   vanmáttuga	   eða	  

ómikilvæga	   í	   lífi	   barna	   sinna	   (Bunting	   og	   McAuley,	   2004;	   Deslauriers	   o.fl.,	   2012).	   Kröfur	  

nútímasamfélagsins	  um	  þátttöku	  og	  hlutverk	  feðra	  geta	  vaxið	  í	  augum	  ungra	  manna	  sem	  eru	  

að	   takast	   á	   við	   gjörbreyttan	   raunveruleika,	   sem	   þvingar	   þá	   til	   gríðarlegs	   þroskastökks	   á	  

skömmum	   tíma.	  Vegna	  þessa	   getur	   sjálfstraust	  ungra	   feðra	   verið	  brothætt	  og	  það	   fælt	  þá	  

enn	  frekar	  frá	  þátttöku	  í	  lífi	  barns	  (Hoffman,	  2011).	  Hlúa	  ber	  að	  þeim	  ungu	  feðrum	  sem	  eru	  í	  

þessari	  aðstöðu,	  enda	  hafa	  flestir	  ungir	  feður	  löngun	  til	  að	  vera	  virkir	  þátttakendur	  í	  lífi	  barna	  

sinna.	  	  

2.1.5 Jákvæðar	  afleiðingar	  þess	  að	  verða	  ungur	  faðir	  

Í	   stað	   þess	   að	   líta	   til	   jákvæðra	   eiginleika	   ungra	   feðra	   og	   framtíðarmöguleika	   þeirra	   hafa	  

rannsakendur	  einbeitt	   sér	   í	  meira	  mæli	  að	  neikvæðum	  hliðum	  þess	  að	  verða	  ungt	   foreldri.	  

Mögulegt	  er	  að	   lögð	  sé	  meiri	  áhersla	  á	   slæmar	  afleiðingar	  en	  góðar	   til	  að	  stuðla	  að	  því	  að	  

halda	   táningsþungunum	   í	   lágmarki.	   Rannsóknir	   með	   neikvæðum	   niðurstöðum	   hafa	   því	  

ákveðið	  forvarnargildi.	  Margir	  halda	  því	  þó	  fram	  að	  þungun	  og	  síðar	  fæðing	  barns	  opni	  augu	  

foreldra	   fyrir	   tilgangi	   lífsins	   og	   þroskastökkið	   auki	   samfélagslega	   ábyrgð	   þeirra	   (Hoffman,	  

2011).	  Ungir	  feður	  eru	  þar	  engin	  undantekning.	  Lífið	  fær	  ekki	  aðeins	  nýja	  merkingu,	  heldur	  

finnst	   mörgum	   ungum	   feðrum	   foreldrahlutverkið	   veita	   sér	   tækifæri	   til	   að	   þróa	   með	   sér	  

jákvæða	  eiginleika	  og	  halda	  þeim	  frá	  óæskilegri	  hegðun	  (Ross,	  2009;	  Rouch,	  2005).	  Þeir	  telja	  

að	   fæðing	   barnsins	   hafi	   verið	   þeim	  hvatning	   til	   að	   taka	   stjórn	   á	   eigin	   lífi	   og	   þeir	   hafi	   þess	  

vegna	  tekist	  á	  við	  ábyrgðina	  sem	  fylgir	  foreldrahlutverkinu	  og	  uppfyllt	  sínar	  eigin	  væntingar	  

og	  þrár.	  Þannig	  hafi	  barnið	  hjálpað	  þeim	  að	  verða	  að	  mönnum	  (Hoffman,	  2011).	  

2.2 Ungir	  feður	  og	  fagleg	  þjónusta	  
Þessi	   kafli	   fjallar	  um	  mikilvægi	   faglegrar	  þjónustu	  og	   stuðnings	   fyrir	  unga	   feður.	   Einnig	  eru	  

þjónustuþarfir	  ungra	  feðra	  útlistaðar	  og	  samband	  þeirra	  við	  fagfólk	  skoðað.	  	  

2.2.1 Mikilvægi	  faglegarar	  þjónustu	  og	  stuðnings	  

Aukning	   á	   faglegum	   upplýsingum	   um	   tengsl	   milli	   góðs	   stuðnings	   og	   virkni	   ungra	   feðra	   í	  

föðurhlutverkinu,	  hefur	  leitt	  af	  sér	  meiri	  vitund	  um	  nauðsyn	  stuðnings	  og	  þjónustu	  fyrir	  unga	  

feður.	  Öflugt	  stuðningsnet	  getur	  haft	   jákvæð	  áhrif	  á	  tengsl	  ungra	  feðra	  við	  börn	  sín,	  meðal	  

annars	  með	   því	   að	   draga	   úr	   álaginu	   sem	   fylgir	   breytingunni	   frá	   ungdómi	   til	   fullorðinsára.	  

Margir	  ungir	  feður	  fá	  litla	  sem	  enga	  opinbera	  aðstoð	  til	  að	  aðlagast	  nýja	  hlutverkinu	  (Speak	  

o.fl.,	  1997;	  Tyrer	  o.fl.,	  2005;	  Fagan	  o.fl.,	  2007).	  Sterkt	  bakland	  getur	  átt	  mikinn	  þátt	  í	  því	  að	  

hvetja	  unga	  feður	  til	  að	  viðhalda	  tengslum	  við	  börn	  sín,	  til	  dæmis	  þegar	  erfiðleikar	  koma	  upp	  

eða	  freistingar	  birtast	  og	  hugurinn	  leitar	  annað	  (Fagan	  o.fl.,	  2007).	  	  

Á	   undanförnum	   árum	   hafa	   rannsakendur,	   stefnumótendur	   og	   fagfólk	   orðið	   meira	  

meðvitað	  um	  nauðsyn	  þátttöku	  ungra	  feðra	   í	   lífi	  barna	  sinna.	  Neikvæð	  áhrif	   tengslaleysis	  á	  

bæði	   föður	   og	   barn	   eru	   margsönnuð.	   Það	   þykir	   einnig	   ljóst	   að	   ungir	   feður	   geti	   verið	  

ákjósanlegur	   stuðningsaðili	   fyrir	   bæði	   börn	   og	   barnsmæður	   sínar	   (Fagan,	   Futris	   og	   Bernd,	  

2004;	   Gee	   og	   Rhodes,	   2003;	   Fagan	   o.fl.,	   2007).	   Rannsóknir	   hafa	   sýnt	   að	   ungir	   feður	   hafa	  

viljann	   til	   að	   taka	   virkan	   þátt	   í	   lífi	   barna	   sinna,	   en	   skortir	   oft	   leiðsögn	   um	   hvernig	   (Parra-‐

Cardona,	  Wampler	  og	  Sharp,	  2006;	  Paschal	  o.fl.,	  2010;	  Shannon	  og	  Abrams,	  2007;	  Wilkinson,	  

Magora,	  Garcia	   og	   Khurana,	   2009).	   Þeir	   telja	   sig	   ekki	   vera	   nógu	  upplýsta	   um	  hvernig	   á	   að	  

vera	  faðir	  og	  þar	  að	  auki	  hafi	  fáir	  trú	  á	  þeim	  í	  hlutverkinu	  (Rouch,	  2005;	  Quinton	  o.fl.,	  2002;	  

Bunting	   og	  McAuley,	   2004).	   Ungir	   feður	   geta	   þó	   verið	   jafn	   færir	   og	   ungar	  mæður	   um	   að	  

annast	   börn,	   einnig	   ungabörn.	   Án	   hvatningar	   og	   stuðnings	   getur	   samfélagið	   því	   orðið	   af	  

fjöldamörgum	  hæfum	  ungum	  feðrum.	  

Það	  var	  ekki	  fyrr	  en	  á	  níunda	  áratug	  síðustu	  aldar	  sem	  þarfir	  ungra	  feðra	  fóru	  að	  vekja	  

athygli	  stefnumótenda	  og	  fagfólks	  fyrir	  alvöru.	  Fagheimurinn	  fór	  smátt	  og	  smátt	  að	  átta	  sig	  á	  

því	  að	  þeir	  væru	  hópur	   sem	  væri	   í	  brýnni	  þörf	   fyrir	  aðstoð,	   til	   að	  verða	  gefandi	  og	  ábyrgir	  

fullorðnir	  einstaklingar	  (Kiselica,	  2008;	  Lane	  og	  Clay,	  2000).	  Flestir	  aðilar	  sem	  veittu	  faglega	  

þjónustu	  fram	  að	  því,	  höfðu	  einungis	  einbeitt	  sér	  að	  þörfum	  ungra	  mæðra.	  Reyndin	  er	  sú	  að	  

enn	  er	  lögð	  töluvert	  meiri	  áhersla	  á	  úrræði	  og	  þjónustu	  fyrir	  ungar	  mæður,	  þar	  með	  talið	  á	  

Íslandi.	  Þjónustuúrræði	  og	  námskeið	  sem	  miðað	  er	  að	  ungum	  pörum	  hvetja	  gjarnan	  feður	  til	  

að	   mæta	   og	   taka	   þátt	   í	   starfinu.	   Það	   breytir	   því	   þó	   ekki	   að	   enn	   eru	   afar	   fá	   úrræði	   til,	   á	  

heimsvísu,	  sem	  sniðin	  eru	  að	  þeirra	  sértæku	  þörfum	  (Rozie-‐Battle,	  2003;	  Swartz	  o.fl.,	  2013).	  

Margir	  ungir	  feður	  virðast	  ekki	  í	  nokkurri	  þörf	  fyrir	  faglega	  aðstoð.	  Stór	  hópur	  ungra	  

feðra	  á	  þó	  við	  fjölþættan	  og	  flókinn	  fjárhagslegan	  og/eða	  sálfélagslegan	  vanda	  að	  stríða.	  Ef	  

ekkert	  er	  að	  gert	  getur	  sá	  vandi	  aftrað	  þeim	  frá	  því	  að	  nýta	  styrkleika	  sína,	  sér	  og	  barni	  sínu	  í	  

hag	  (Hoffman,	  2011).	  Í	  þessum	  tilfellum	  er	  framboð	  faglegrar	  þjónustu	  ákaflega	  mikilvægt.	  

Hvernig	  getur	  fagleg	  þjónusta	  náð	  til	  ungra	  feðra?	  

Ungir	  feður	  þykja	  ekki	  líklegir	  til	  að	  sækja	  faglega	  þjónustu	  sjálfir.	  Mikill	  tregi,	  til	  að	  leita	  sér	  

aðstoðar,	   einkennir	   hópinn	   þrátt	   fyrir	   að	   stór	   meirihluti	   sé	   jákvæður	   fyrir	   því	   að	   þiggja	  

þjónustu	  fagaðila	  (Lane	  og	  Clay,	  2000).	  Rót	  vandans	  liggur	  meðal	  annars	  í	  ótta	  við	  gagnrýni,	  

neikvætt	  viðhorf	   í	  þeirra	  garð,	  eða	  ótta	  við	  frekari	  kröfur	  þjónustuaðilans	  um	  fjárhagslegan	  

eða	  tilfinningalegan	  stuðning	  við	  móður	  og	  barn	  (Hoffman,	  2011;	  Ross	  o.fl.,	  2009).	  	  

Oft	  finnst	  ungum	  feðrum	  fagleg	  þjónusta	  vera	  óaðgengileg	  og	  starfsemi	  hennar	  ekki	  í	  

samræmi	   við	   sínar	   þarfir.	   Í	   rannsókn	   frá	   árinu	   2005	   kom	   fram	   að	   ungum	   feðrum	   þætti	  

þjónustu	   sem	   þeim	   býðst	   forgangsraðað	   undarlega	   og	   föðurhlutverkið	   væri	   látið	   sitja	   á	  

hakanum.	  Að	  þeirra	  mati	   var	  áherslan	  of	  mikil	   á	   skriffinsku	   sem	  var	  þeim	  ekki	   til	   gagns	  og	  

tengdist	  ekki	  þeirra	  þörfum	  (Tyrer	  o.fl.	  2005).	  

Árangursrík	   þjónusta	   fyrir	   unga	   feður	   þarf	   að	   veita	   aðstoð	   sem	   er	   viðeigandi	   fyrir	  

bæði	  aldur	  þeirra	  og	  menningarbakgrunn,	  ásamt	  því	  að	  taka	  tillit	  til	  sérstakra	  þjónustuþarfa	  

þeirra	  (Bronte-‐Tinkew,	  Burkhauser	  og	  Metz,	  2008).	  Einnig	  hafa	  aðrir	  þættir	  áhrif	  á	  það	  hvaða	  

þjónustu	  ungir	  feður	  sækja.	  Það	  eru	  þættir	  eins	  og	  kostnaður,	  skömm	  við	  að	  leita	  aðstoðar,	  

vanþekking	  á	  þjónustunni,	  hún	  sé	  of	  tímafrek	  og	  fyrirhöfnin	  sé	  of	  mikil	  (Tyrer	  o.fl.	  2005).	  

Það	  er	  heldur	  ekki	  talið	  hjálpa	  hve	  kvenlægur	  þjónustugeirinn	  er	  í	  þessum	  málaflokki.	  

Margir	  ungir	  feður	  líta	  á	  sem	  svo	  að	  barneignarferlið	  sé	  undir	  yfirráðum	  kvenna	  og	  það	  geri	  

þeim	  erfiðara	  fyrir	  að	  sækja	  faglega	  aðstoð	  (Lane	  og	  Clay,	  2000).	  Sumir	  fræðimenn	  telja	  þess	  

vegna	   nauðsynlegt	   að	   karlmenn	   séu	   tengdir	   faglegri	   þjónustu	   sem	   ungum	   feðrum	   býðst.	  

Með	   þeirra	   nærveru	   verði	   þjónustan	   meira	   aðlaðandi	   og	   ungir	   menn	   fái	   tækifæri	   til	   að	  

nálgast	   jákvæða	   karlfyrirmynd,	   sem	   ekki	   er	   alltaf	   til	   staðar	   heima	   fyrir	   (Sawtell,	   Wiggins,	  

Austerberry,	  Rosato	  og	  Oliver,	  2005;	  King,	  Sweeney	  og	  Fletcher,	  2005).	  	  

Þeir	   þjónustuaðilar	   sem	   hafa	   reynst	   skila	   bestum	   árangri	   eru	   þeir	   sem	   nýta	   sér	  

endurgjöf	   ungra	   feðra,	   til	   að	   aðlaga	   þjónustuna	   að	   einstaklingsbundnum	  þörfum	   hvers	   og	  

eins	   (Lane	   og	   Clay,	   2000).	   Það	   sem	   eykur	   einnig	   skilvirkni	   og	   árangur	   þjónustunnar	   er	  

þverfaglegt	   samstarf	   þjónustuaðila	   sem	   deila	   sérfræðikunnáttu	   og	   upplýsingum.	   Með	   því	  

verður	   þjónustan	   betri	   og	   auðveldar	   ungum	   feðrum	   að	   leita	   til	   réttra	   aðila.	   Fagleg	   tengsl	  

auka	   hagkvæmni	   og	   skilvirkni	   meðal	   annars	   með	   því	   að	   fagaðilar	   vísi	   skjólstæðingum	   á	  

viðeigandi	  þjónustu	  þegar	  þeim	  er	  sjálfum	  ekki	  fært	  að	  mæta	  þörfum	  þeirra	  (Sherriff,	  2007).	  	  

Framkvæmd	  faglegrar	  þjónustu	  fyrir	  unga	  feður	  

Fagleg	  þjónusta	  fyrir	  unga	  feður	  hefur	  meðal	  annars	  verið	  framkvæmd	  með	  hópastarfi,	  þar	  

sem	   færi	   gefst	   á	   að	   deila	   reynslu,	   efla	   sjálfstraust	   og	   vinna	   í	   foreldrafærni.	   Í	   hópastarfi	   er	  

meðal	  annars	  hægt	  að	  nýta	  stuðning	  jafningja	  og	  gera	  þjónustuna	  frjálslegri	  ef	  þess	  er	  þörf.	  

Einstaklingsvinna	  miðar	  oftast	  að	  því	  að	  greiða	  úr	  einstaklingsbundnum	  flækjum	  og	  nýtist	  vel	  

þegar	   um	   fjölþættan	   eða	   sérstakan	   vanda	   er	   að	   ræða.	   Fastmótuð	   úrræði	   sem	   taka	   á	  

ákveðnum	  vandamálum	  ungra	  feðra	  geta	  þó	  verið	  byggð	  á	  bæði	  einstaklings-‐	  eða	  hópastarfi.	  

Þau	  þjónustuúrræði	  sem	  byggja	  á	  báðum	  aðferðum,	  það	  er	  einstaklings-‐	  og	  hópanálgun,	  hafa	  

reynst	  líklegust	  til	  að	  skila	  fýsilegum	  árangri	  (Bronte-‐Tinkew	  o.fl.,	  2008;	  Sawtell	  o.fl.,	  2005	  og	  

Sherriff,	  2007).	  

Áherslur	   faglegrar	   þjónustu	   eru	   mismunandi	   en	   flestar	   eiga	   það	   sameiginlegt	   að	  

leggja	  mest	  upp	  úr	  því	  að	  veita	  fjárhagslegan,	  tilfinningalegan	  og/eða	  sálfélagslegan	  stuðning	  

við	   föður	  og	  barn	   (Lane	  og	  Clay,	   2000).	   Til	   að	  hægt	   sé	   að	   veita	  heildræna	  og	  árangursríka	  

þjónustu	  er	  þó	  nauðsynlegt	  að	  fagfólki	  sé	  kunnugt	  um	  helstu	  þjónustuþarfir	  ungra	  feðra	  og	  

hvers	  vegna	  er	  mikilvægt	  að	  sinna	  þeim.	  	  

2.2.2 Þjónustuþarfir	  ungra	  feðra	  
Þjónustuþarfir	   ungra	   feðra	   hafa	   lítið	   verið	   rannsakaðar	   enda	   er	   áhuginn	   á	   þeirra	   þörfum	  

nýlega	   kviknaður.	   Hver	   og	   einn	   ungur	   faðir	   hefur	   ólíkan	   bakgrunn	   og	   reynslu.	   Hæfileikar	  

þeirra,	  tjáningarform	  og	  persónuleikar	  eru	  því	  mismunandi	  og	  sömuleiðis	  þarfir	  þeirra.	  Ekki	  

má	   heldur	   gleyma	   að	   í	   stækkandi	   fjölmenningasamfélagi	   þarf	   að	   hafa	   í	   huga	  mismunandi	  

menningarlegt	  uppeldi	  ungra	  feðra.	  	  

Þrátt	   fyrir	   að	   þarfir	   ungra	   feðra	   geti	   verið	   mismunandi	   eftir	   hverjum	   og	   einum	  

einstaklingi	  eru	  þó	  ákveðnar	  þarfir	  sem	  flestir	  þeirra	  deila	  sameiginlega.	  Flestir	  hafa	  þörf	  fyrir	  

aðstoð	  á	  fleiri	  en	  einu	  sviði.	  Skipta	  má	  helstu	  þjónustuþörfum	  ungra	  feðra	  í	  þrjá	  flokka.	  Þessir	  

flokkar	  eru	  fjárhagslegar	  þarfir,	  sálfélagslegar	  þarfir	  og	  lagalegar	  eða	  réttindatengdar	  þarfir.	  

Fjárhagslegar	  þarfir	  

Fjárhagslegt	   öryggi	   ungra	   feðra	   er,	   eins	   og	   margra	   annarra,	   mikilvægur	   hlekkur	   í	   keðju	  

samverkandi	  þátta	  til	  öryggis,	  lífsgæða	  og	  lífsánægju.	  Það	  segir	  sig	  sjálft	  að	  ungir	  menn	  undir	  

tvítugu	  hafa	  sjaldnast	  komið	  sér	  upp	  fjárhagslegu	  öryggi	  sem	  auðveldar	  þeim	  þann	  kostnað	  

sem	  fylgir	  foreldrahlutverkinu.	  	  

Þegar	  ungir	  feður,	  sem	  ekki	  búa	  með	  börnum	  sínum,	  eru	  aðstoðaðir	  við	  að	  ná	  fram	  

fjárhagslegum	   stöðugleika	   eru	   þeir	   mun	   líklegri	   til	   að	   viðhalda	   jákvæðum	   og	   sterkum	  

tengslum	   (Berrington,	   Stevenson,	   Ingham,	   Borgoni,	   Hernandez	   og	   Smith,	   2007).	  

Fjárhagslegur	  stuðningur	  getur	  vissulega	  birst	   í	   formi	  styrkja,	  bóta	  eða	  gjafa	  en	  einnig	  með	  

aðstoð	   til	   að	   tryggja	   ungum	   feðrum	  öruggt	   húsnæði,	   stöðuga	   atvinnu	   eða	  menntun.	   Aðrir	  

gætu	  þurft	  á	  fjármálaráðgjöf	  að	  halda,	  en	  flestir	  ungir	  feður	  eiga	  í	  miklu	  basli	  við	  að	  stjórna	  

fjárhagsútlátum	  sínum.	  Margir	  reyna	  þó	  að	  skipuleggja	  sig	  á	  þann	  hátt	  að	  eyðslan	  þeirra	  miði	  

fyrst	  og	   fremst	  að	  þörfum	  barnsins	  og	  þeirra	  eigin	  þarfir	  þar	  með	  settar	   til	  hliðar	   (Lane	  og	  

Clay,	  2000;	  Swartz,	  o.fl.,	  2013).	  	  

Í	   rannsókn	  (Lane	  og	  Clay,	  2000)	  sem	  lagði	  mat	  á	  árangur	  þjónustuúrræða	  fyrir	  unga	  

feður	  kom	  í	  ljós	  að	  94%	  skjólstæðinga	  óskuðu	  eftir	  fjárhagslegri	  aðstoð	  til	  menntunar	  og	  80%	  

leituðu	  aðstoðar	  vegna	  atvinnumála.	  	  

Sálfélagslegar	  þarfir	  

Að	  verða	  foreldri	  á	  unglingsárum	  getur	  verið	  mjög	  streituvaldandi	  sérstaklega	  á	  meðal	  þeirra	  

sem	  eiga	  við	  félagslega	  og/eða	  fjárhagslega	  erfiðleika	  að	  stríða.	  Sá	  hópur	  ungra	  feðra	  hefur	  

oft	  litla	  möguleika	  á	  úrræðum	  eða	  aðstoð	  til	  að	  draga	  úr	  álaginu	  (Leadbeater	  og	  Way,	  2001;	  

Fagan	  o.fl.,	   2007).	  57%	  ungra	   feðra,	   sem	  nýttu	   sér	  úrræði	   sem	  rannsökuð	  voru	  af	   Lane	  og	  

Clay	  (2000),	  sóttust	  sérstaklega	  eftir	  sálfélagslegri	  ráðgjöf.	  Sálfélagsleg	  aðstoð	  eða	  stuðningur	  

við	  unga	   feður	  hefur	  haft	   jákvæð	  áhrif	   fyrir	  þá.	   Slík	   aðstoð	  hefur	  meðal	   annars	   leitt	   af	   sér	  

meiri	   foreldrahæfni,	   sterkari	   tengsl	  milli	   föður	   og	   barns	   og	   aukin	   gæði	   sambandsins	   (Kalil,	  

Ziol-‐Guest	  og	  Coley,	  2005).	  	  

Margir	  eru	  óundirbúnir	  undir	  ábyrgðarhlutverkið	  og	  eru	  þar	  af	  leiðandi	  móttækilegri	  

fyrir	  neikvæðum	  afleiðingum	  álagsins	  við	  að	  verða	  feður	  (Birkeland,	  2004;	  Fagan	  o.fl.,	  2007).	  

Ungir	  feður	  þurfa	  gjarnan	  stuðning	  annarra	  til	  að	  tapa	  ekki	  tengslum	  við	  sjálfa	  sig	  á	  þessum	  

umrótartímum.	  Að	  missa	   ekki	   sjónar	   á	   því	   hverjir	   þeir	   eru	   sem	  einstaklingar	   ásamt	   því	   að	  

skapa	   sér	  ný	  hlutverk	   sem	   feður	   getur	   verið	   kúnst.	   Ein	   af	   áskorununum	  við	   að	   verða	   faðir	  

snemma	  á	   lífsleiðinni	  er	  skyndileg	   frelsishömlun.	  Þegar	   lítið	  barn	   fæðist	  verður	   flóknara	  að	  

finna	  tíma	  fyrir	  sjálfan	  sig	  og	  ábyrgð	  þeirra	  vex	  hratt	  á	  skömmum	  tíma.	  Ábyrgðin	  liggur	  ekki	  

lengur	   einungis	   í	   framfærslu	   og	   umönnun	   á	   sjálfum	   sér,	   heldur	   einnig	   á	   litlum	  einstaklingi	  

sem	   er	   algjörlega	   háður	   foreldrum	   sínum.	   Á	   meðan	   jafnaldrar	   taka	   þátt	   í	   félagslífi	  

framhaldsskólanna	   takast	   ungir	   feður	   á	   við	   önnur	   aðkallandi	   verkefni	   sem	   krefjast	   viðveru	  

þeirra.	  Þessi	  lífsbreyting	  kallar	  oft	  á	  þörf	  fyrir	  tilfinningalegan	  og	  félagslegan	  stuðning.	  	  

Algengt	  er	  að	  ungir	   feður	  þarfnist	  aðstoðar	   til	  að	   tengjast	  stuðningsneti	  og	   takast	  á	  

við	   álag,	   félagslega	   einangrun,	   einmanaleika,	   þunglyndi	   og	   kvíða	   (Hoffman,	   2011;	   Lane	   og	  

Clay,	  2000).	  Sálfélagslegar	  stuðningsþarfir	  ungra	  feðra	  eru	  þó	  talsvert	  fleiri	  en	  þær	  eru	  einnig	  

afar	  misjafnar	  eftir	  einstaklingum.	  

Lagalegar	  og	  réttindatengdar	  þarfir	  

Þörf	  ungra	  feðra	  fyrir	  faglega	  aðstoð	  varðandi	  réttindi	  og	  löggjöf	  hefst	  strax	  við	  þungun,	  en	  

ákvörðunarréttur	   ungra	   feðra	   er	   fremur	   lítill	   þegar	   kemur	   að	   barneignum.	  

Fóstureyðingarlöggjöf	   á	   Íslandi	   gefur	   karlmönnum	   ekki	   rétt	   á	   aðkomu	   ákvörðunar	   um	  

fóstureyðingu,	  heldur	  eingöngu	  konunum	  sem	  eru	  þungaðar.	  Þetta	  kemur	  fram	  í	   lögum	  nr.	  

25/1975	   um	   ráðgjöf	   og	   fræðslu	   varðandi	   kynlíf	   og	   barneignir	   og	   um	   fóstureyðingar	   og	  

ófrjósemiaðgerðir.	  Nánar	  er	  fjallað	  um	  rétt	  feðra	  og	  fóstureyðingar	  hér	  á	  eftir.	  	  

Ungir	  feður	  eru	  sérstaklega	  líklegir	  til	  að	  þarfnast	  aðstoðar	  fagfólks	  við	  að	  leita	  réttar	  

síns	  eftir	   sambandsslit	   við	  barnsmæður.	   Samkvæmt	   rannsóknum	  skilja	  eða	   slíta	   fleiri	  ungir	  

foreldrar	  sambandi	  sínu	  en	  aðrir	  foreldrar,	  á	  fyrstu	  fimm	  til	  sex	  árunum	  eftir	  fæðingu	  barns.	  

Einnig	  hafa	  margir	  ungir	  foreldrar	  aldrei	  átt	  í	  ástarsambandi	  þó	  þeir	  hafi	  eignast	  barn	  saman	  

(Ashford	   o.fl.;	   2006;	   Bunting	   og	   McAuley,	   2004;	   Edin	   og	   Kefalas,	   2005;	   Mollborn	   og	  

Lovegrove,	  2011;	  Ross	  o.fl.,	  2009).	  

Mörgum	  ungum	  feðrum,	  sér	  í	  lagi	  þeim	  sem	  ekki	  búa	  með	  börnum	  sínum,	  finnst	  þeir	  

vanmáttugir	   gagnvart	  barnsmæðrum	  sínum	  og	  hinu	  opinbera.	   Þetta	   aftrar	  þeim	   frá	  því	   að	  

leita	   réttar	   síns	   og	   hægir	   til	   dæmis	   á	   réttindabaráttu	   feðra	   hvað	   varðar	   forsjármál	   og	  

umgengni.	  Fáir	  hafa	  þrek	  eða	  þor	  í	  að	  takast	  á	  við	  kerfið	  einir	  en	  enn	  færri	  leita	  sér	  aðstoðar	  

til	   að	   takast	   á	   við	   slík	   mál.	   Meginástæðan	   fyrir	   því	   gæti	   verið	   að	   slík	   þjónusta	   er	   hvorki	  

aðgengileg	  né	  áberandi,	  ef	  hún	  á	  annað	  borð	  er	   til	   (Ministry	  of	  Social	  Development,	  2010;	  

Hoffman	  2011).	  

Erlendis	   hafa	   þjónustuaðilar	   í	   auknu	  mæli	   tekið	   að	   sér	   sáttamiðlun	   í	   deilum	   ungra	  

feðra	   við	   barnsmæður	   sínar,	   fjölskyldu	   eða	   hið	   opinbera	   (Ministry	   of	   Social	   Development,	  

2010).	   Þetta	   gæti	   nýst	   ungum	   feðrum	   á	   Íslandi	   vel,	   meðal	   annars	   vegna	   nýrra	   ákvæða	  

barnalaga	  nr.76/2003	  um	  skyldu	  foreldra	  til	  að	  reyna	  sáttamiðlun	  áður	  en	  ákvörðun	  er	  tekin	  

um	  forsjá-‐	  eða	  lögheimili.	  	  

2.2.3 Fagfólk	  og	  ungir	  feður	  
Ábyrgð	   fagfólks	   í	   faglegri	   þjónustu	   er	   mikil.	   Þeirra	   framlag	   skiptir	   höfuð	   máli	   fyrir	  

skjólstæðinginn	   og	   stöðu	   hans.	   Góð	   þjónusta	   þarf	   að	   búa	   að	   starfsfólki	   sem	   hefur	   bæði	  

þekkingu	  og	  hæfni	  á	  sviðinu.	  Það	  dugir	  þó	  ekki	  til	  heldur	  þarf	  framkoma	  þess	  einnig	  að	  vera	  

til	   fyrirmyndar	  óháð	  kyni	  eða	   félagslegri	   stöðu.	  Fagfólki	  er	  nauðsynlegt	  að	  temja	  sér	   fagleg	  

samskipti,	   virðingu	   og	   framkomu	   lausa	   við	   ógn	   eða	   niðurlægingu	   í	   garð	   skjólstæðingsins	  

(Bronte-‐Tinkew	  o.fl.,	  2008).	  	  

Þessir	  þættir	  eru	  ekki	  alltaf	  til	  staðar	  hjá	  því	  fagfólki	  sem	  sinnir	  ungum	  feðrum.	  Þeirra	  

upplifun	   er	   öllu	   heldur	   sú	   að	   fagfólk	   hunsi	   þá,	   geri	   þá	   óörugga	   og	   þeir	   verði	   fyrir	   mikilli	  

gagnrýni	  og	  fordómum	  af	  þeirra	  hálfu	  (Bunting	  og	  McAuley,2004;	  Quinton	  o.fl.,	  2002;	  Ross	  

o.fl.,	  2009;	  Lane	  og	  Clay,	  2000).	  Ungir	  feður	  eru	  oft	  ósáttir	  við	  þá	  þjónustu	  sem	  þeim	  er	  veitt	  

á	  meðan	  á	  meðgöngu	  stendur	  og	  rétt	  eftir	  fæðingu.	  Margar	  rannsóknir	  benda	  til	  að	  þeir	  séu	  

útilokaðir	   frá	   þátttöku	   snemma	   í	   ferlinu	   þrátt	   fyrir	   sterka	   löngun	   þeirra	   til	   að	   nálgast	  

upplýsingar,	   fá	   ráðgjöf	   og	   að	   vera	   þátttakendur	   (Quinton	   o.fl.,	   2002;	   Ross	   o.fl.,	   2009).	  

Heilbrigðisstarfsfólk,	   félagsráðgjafar,	   sálfræðingar	   og	   fleiri	   eru	   á	  meðal	   fagstétta	   sem	   hafa	  

sætt	  gagnrýni	   fyrir	  að	  veita	  ungum	  feðrum	  óviðunandi	  þjónustu.	  Ljósmæður,	   til	  að	  mynda,	  

sinna	   upplýsingaþörf	   feðra	   lítið	   sem	   ekkert	   á	   meðgöngunni	   og	   félagsráðgjafar	   hafa	   sett	  

skriffinsku	  ofar	  raunverulegri	  lausn	  vandans	  að	  mati	  hóps	  ungra	  feðra	  (Tyrer	  o.fl.,	  2005;	  Lane	  

og	  Clay,	  2000).	  

Það	  er	  því	  ljóst	  að	  ákveðinn	  hluti	  ungra	  feðra	  á	  erfitt	  með	  að	  mynda	  tengsl	  við	  fagfólk.	  

Þeir	  sem	  hafa	  hvað	  jákvæðasta	  reynslu	  af	  þjónustu	  fagaðila	  hafa	  myndað	  traust	  fagsamband	  

við	  þá,	  oft	  með	  því	  að	  tengjast	  einu	  ákveðnu	  þjónustúrræði	  eða	  fagaðila	  sem	  styður	  þá	  yfir	  

langt	  tímabil	  (Lane	  og	  Clay,	  2000;	  Tyrer	  o.fl.,	  2005).	  Flestir	  ungir	  feður	  vilja	  eignast	  „vin“	  eða	  

„liðsmann“	  í	  þeim	  fagaðila	  sem	  aðstoðar	  þá.	  Þannig	  ná	  þeir	  að	  losa	  um	  spennuna	  sem	  fylgir	  

því	  að	  sækja	  sér	  þjónustu	  og	  finnst	  þeir	  skipta	  máli	  (Tyrer	  o.fl.,	  2005).	  Samskipti	  fagaðila	  og	  

ungra	  feðra	  ættu	  því	  að	  byggja	  á	  trausti,	  heiðarleika	  og	  hreinskilni.	  Þannig	  eru	  líkurnar	  á	  því	  

að	  ná	  fram	  styrkleikum	  unga	  föðurins	  meiri	  (Cornwall	  Council,	  2009).	  	  

Að	   lokum	   er	   áríðandi	   að	   benda	   á	   mikilvægi	   þess	   að	   starfsfólk	   viðhaldi	   þjálfun	   og	  

þekkingu	  og	  að	  stuðningur	  við	  það	  sé	  einnig	  til	  staðar	  þegar	  upp	  koma	  erfið	  mál,	  til	  dæmis	  í	  

formi	  handleiðslu.	  Slíkt	  tryggir	  áframhaldandi	  þróun	  faglegrar	  þjónustu.	  

3 Ytri	  og	  innri	  rammi	  	  
Hér	  er	  gerð	  grein	  fyrir	  þeim	  ytri	  og	  innri	  ramma	  sem	  umlykur	  unga	  feður	  á	  Íslandi.	  Aðkoma	  

hins	   opinbera	   hefur	   afgerandi	   áhrif	   á	   lífsgæði	   ákveðinna	   hópa.	  Mikilvægum	  málefnum	   er	  

sinnt	  og	  örugg	  tilvera	  margra	  hópa	  tryggð	  fyrir	  tilstilli	  stjórnvalda.	  Þrátt	  fyrir	  það	  eru	  margir	  

úti	   í	  kuldanum.	  Sumir	  sem	  hafa	  þörf	   fyrir	  einhverskonar	  opinbera	  forsjá	  virðast	  hlunnfarnir	  

eða	  jafnvel	  gleymdir.	  	  

Stefna	  íslenskra	  stjórnvalda	  varðandi	  málefni	  ungra	  foreldra,	  sérstaklega	  ungra	  feðra,	  

er	  hvorki	  skýr	  né	  skilmerkileg.	  Í	  kaflanum	  er	  farið	  yfir	  þær	  opinberu	  stefnur	  sem	  rannsakandi	  

telur	  að	  hafi	  mest	  áhrif	  á	  daglegt	   líf	  ungra	   feðra.	   Í	   framhaldinu	  er	  gerð	   tilraun	   til	   að	  varpa	  

fram	   helstu	   réttindum	  og	   réttindabaráttu	   ungra	   feðra	   á	   Íslandi.	   Því	   næst	   er	   þátttöku	   hins	  

opinbera	   gerð	   skil	   með	   því	   að	   skyggnast	   inn	   í	   ábyrgð	   og	   hlut	   heilbrigðis-‐,	   félags-‐	   og	  

menntakerfanna.	  Að	  lokum	  er	  ríkisstyrktum	  félagasamtökum	  og	  öðrum	  úrræðum,	  sem	  taka	  

á	  móti	  ungum	  feðrum,	  gefin	  gaumur	  ásamt	  mætti	  aðstandenda.	  

3.1 Opinber	  stefna	  
Opinber	   stefna	   stjórnvalda	   tekur	   til	   almennrar	  afstöðu	  stjórnvalda	  og	  hefur	   stundum	  verið	  

skilgreind	   sem	   allt	   sem	   hið	   opinbera	   sinnir,	   eða	   sinnir	   ekki	   (Mulcahy,	   2006).	   Ákvörðun	   og	  

lagasetning	  er	   í	  höndum	  stjórnvalda	  en	  framkvæmd	  stefnu	  og	  stjórnun	  er	  að	  margra	  mati	   í	  

höndum	   fagfólks	   og	   stofnanna.	   Félagsráðgjafar	   og	   annað	   fagfólk	   getur	   því	   lagt	   sín	   lóð	   á	  

vogarskálarnar	   og	   haft	   mikið	   að	   segja	   um	   mótun	   opinberrar	   stefnu	   (Sigurbjörg	  

Sigurgeirsdóttir,	  2006).	  Stefna	  stjórnvalda	  gefur	  tóninn	  um	  hvaða	  málefni	  hljóta	  athygli	  og	  er	  

hugað	  að.	  Stefnumótendur	  um	  heim	  allan	  hafa	  lagt	  áherslu	  á	  að	  draga	  úr	  þungunum	  ungra	  

stúlkna,	   en	   hafa	   sýnt	   þætti	   föðurins	   lítinn	   áhuga	   (Ross	   o.fl.,	   2009).	   Hingað	   til	   hafa	   hvorki	  

íslensk	  stjórnvöld	  né	  fagfólk	   í	  opinbera	  geiranum	  sýnt	  málefnum	  ungra	  feðra	  mikinn	  áhuga	  

og	   því	   engin	   eiginleg	   stefna	   eða	   áætlanir	   til.	   Vegna	   þessa	   er	   erfitt	   að	   átta	   sig	   á	   hver	  

framtíðarsýnin	  er	  fyrir	  þennan	  hóp.	  	  

Velferðarstefna	  

Velferðarstefna	   íslenskra	   stjórnvalda	   kemst,	   að	   mati	   rannsakanda,	   næst	   því	   að	   taka	   á	  

málefnum	  ungra	   feðra	  og	   er	   hægt	   að	   styðjast	   við	  hana	  þegar	   reynt	   er	   að	   átta	   sig	   á	   stöðu	  

þeirra.	  Öflugt	  velferðarkerfi	  er	  grundvöllur	  öruggra	  lífsgæða	  fyrir	  alla	  landsmenn,	  sérstaklega	  

þá	  sem	  hafa	  aukna	  þörf	  fyrir	  samfélagslega	  aðstoð.	  Ísland	  er	  gjarnan	  talið	  til	  eins	  af	  fremstu	  

velferðarsamfélögum	   heims	   með	   lýðræðislegt	   stjórnarfar	   sem	   meginstyrk.	   Hérlend	  

velferðarstefna	  er	  mótuð	  á	  sérstæðan	  máta	  sem	  Stefán	  Ólafsson	  (1999)	  kallar	  „hina	  íslensku	  

leið“.	   Stefán	   segir	   íslenskt	   velferðarkerfi	  blöndu	  norrænna	  velferðarkerfa	  og	  velferðarkerfa	  

enskumælandi	   þjóða.	   Norræn	   velferðarkerfi	   státa	   af	   jafnrétti	   og	   jöfnuði	   en	   einkenni	  

enskumælandi	   kerfa	   eru	   miklar	   tekjutengingar	   og	   lágar	   bætur	   á	   ákveðnum	   sviðum	   í	  

bótakerfinu.	  Slíkt	  hið	  sama	  á	  við	  íslenskt	  velferðarkerfi	  (Stefán	  Ólafsson,	  2012).	  	  

Fjölskyldustefna	  

Velferðarríki	   með	   öfluga	   velferðarstefnu	   leggja	   áherslu	   á	   samfélagslega	   ábyrgð	   á	  

einstaklingum	   jafnt	   sem	   fjölskyldum.	   Árið	   1997	   var	   þingsályktun	   um	   mótun	   opinberrar	  

fjölskyldustefnu	   og	   aðgerðir	   til	   að	   styrkja	   stöðu	   fjölskyldunnar	   birt.	   Þar	   var	   fjölskyldunni	  

hampað	   sem	   hornsteini	   íslensks	   samfélags	   og	   mikilvægi	   opinberrar	   stefnu,	   um	   málefni	  

fjölskyldunnar,	   ítrekuð.	  Mótun	   stefnunnar	   var	  ætlað	   að	   styrkja	   og	   vernda	   allar	   fjölskyldur	  

landsins	  (Þingskjal	  1230,	  1996-‐1997).	  

	  Fjölskyldustefna	   ríksins	   er	   mikilvæg	   stefna	   sem	   mótar	   og	   skilgreinir	  

hugmyndafræðilega	  sýn	  Íslands	  sem	  velferðarsamfélags.	  Sigrún	  Júlíusdóttir	  (2001)	  skilgreinir	  

fjölskyldustefnu	   sem	   skipulagðar	   og	   markvissar	   aðgerðir	   stjórnvalda.	   Aðgerðirnar	   eru	  

fjölskyldum	   í	   hag	   og	   taka	   ávallt	   mið	   af	   þeirra	   þörfum.	   Ólíkt	   félagsmálastefnu	   tekur	  

fjölskyldustefna	  til	  fjölskylduheildarinnar	  en	  er	  ekki	  einstaklingsmiðuð.	  Þrátt	  fyrir	  það	  skapar	  

fjölskyldustefna	   aðstæður	   sem	   efla	   og	   styrkja	   fjölskylduheildina,	   sem	   leiðir	   til	   þess	   að	  

traustari	  grunnur	  myndast	  fyrir	  einstaklinga	  (Sigrún	  Júlíusdóttir,	  2001).	  	  

Þó	  svo	  að	  íslensk	  stjórnvöld	  hafi	  á	  undanförnum	  árum	  og	  áratugum	  sett	  aukinn	  kraft	  í	  

málaflokkinn,	  til	  dæmis	  með	  lengingu	  fæðingarorlofs	  og	  jöfnun	  réttar	  feðra	  til	  töku	  þess,	  er	  

Ísland	  enn	  nokkuð	  aftarlega	  á	  merinni	  samanborið	  við	  önnur	  Norðurlönd.	  Til	  að	  mynda	  hefur	  

félagslegur	   stuðningur	   við	   barnafjölskyldur	   hérlendis	   verið	   minni	   en	   á	   hinum	  

Norðurlöndunum	  og	  útgjöld	  til	  velferðamála	  einnig	  mun	  lægri	  (Guðný	  Björk	  Eydal	  og	  Stefán	  

Ólafsson,	   2006;	   Stefán	  Ólafsson,	   1999).	   Fjölskyldan	  er	   að	  margra	  mati	  mikilvægasta	   eining	  

samfélagsins	   og	   að	   hana	   beri	   að	   vernda	   eftir	   fremsta	  megni.	   Svo	   virðist	   vera	   að	   ráðafólk	  

landsins	  sé	  því	  sammála	  og	  hafi	  gjarnan	  sett	  fjölskyldumál	  í	  forgang.	  	  

Árið	   2009	   kom	   út	   aðgerðaáætlun	   ríkisstjórnarinnar	   um	   velferð.	   Í	   henni	   má	   greina	  

áframhaldandi	   vilja	   stjórnvalda	   til	   að	   hlúa	   að	   börnum	  og	   barnafjölskyldum.	   Áætlað	   var	   að	  

beina	   sjónum	   sérstaklega	   að	   börnum	   í	   jaðarhópum	   eins	   og	   innflytjendabörnum	   og	  

stjúpfjölskyldum	  (Félags-‐	  og	  tryggingamálaráðuneytið,	  2009a).	  Flokka	  mætti	  unga	  foreldra	  og	  

þeirra	   börn	   sem	   fjölskylduform	   á	   jaðrinum.	   Hvergi	   er	   þó	   að	   finna	   umræðu	   á	   opinberum	  

vettvangi	   um	   þennan	   hóp	   og	   svo	   virðist	   að	   enn	   sé	   ekki	   búið	   að	   vekja	   nægjanlega	   athygli	  

stjórnvalda	  á	  þörfum	  þessa	  hóps.	  

Annað	  markmið	  fjölskyldustefnu,	  sem	  vert	  er	  að	  nefna,	  er	  að	  leiða	  íslenskt	  samfélag	  

að	  hinum	  gullna	  meðalvegi	  fjölskyldu-‐	  og	  atvinnulífs.	  Nýlegar	  tillögur	  í	  greinargerð	  vinnuhóps	  

um	   samræmingu	   fjölskyldu-‐	   og	   atvinnulífs,	   sem	   skipaður	   var	   haustið	   2012	   af	   þáverandi	  

velferðarráðherra,	   ítreka	   hlutverk	   ríkis	   og	   sveitarfélaga	   sem	   fyrirmynd	   annarra	   í	   þessum	  

málum.	   Í	   greinargerðinni	   hvetur	   hópurinn	   til	   vitundarvakningar	   um	   fjölskylduvænni	  

vinnumenningu	   og	   samfélag	   (Velferðarráðuneytið,	   2013a).	   Til	   þess	   að	   fjölskyldan	   geti	  

blómstrað	   og	   haldið	   áfram	   að	   vera	   uppspretta	   lífsgilda	   er	   nauðsynlegt	   að	  markmiðum	   og	  

aðgerðaráætlunum	   sé	   framfylgt.	  Gera	  þarf	   öllum	   fjölskyldum,	   líka	   ungra	   foreldra,	   kleift	   að	  

hlúa	  að	  fjölskyldunni.	  	  

Jafnréttisstefna	  

Verkefni	   fjölskyldustefnu	   eru	   mörg	   og	   snerta	   nær	   alla	   opinbera	   stjórnsýslu.	   Eitt	   af	  

markmiðum	  fjölskyldustefnu	  er	  að	  jafna	  ábyrgð	  foreldra	  (Ólöf	  Garðarsdóttir,	  2008).	  Segja	  má	  

því	  að	  fjölskyldustefna	  og	  jafnréttisstefna	  hins	  opinbera	  séu	  nátengdar	  og	  vinni	  náið	  saman.	  

Árið	  2000	  skipaði	  þáverandi	  forsætisráðherra	  nefnd,	  sem	  ætlað	  var	  að	  kanna	  hvort	  og	  með	  

hvaða	   hætti,	   opinber	   stefnumótun	   tæki	   mið	   af	   jafnrétti	   kynjanna.	   Ein	   helsta	   niðurstaða	  

nefndarinnar	  var	  sú	  að	  vilji	  stjórnvalda	  til	  að	  auka	  og	  styrkja	  jafnrétti	  kynjanna	  við	  opinbera	  

stefnumótun	  væri	  ótvíræður	  (Forsætisráðuneytið,	  2002).	  Lítið	  er	  þó	  fjallað	  um	  réttindi	  feðra	  

og	   foreldrajafnrétti	   í	  nýjum	  skýrslum	   félags-‐	  og	  húsnæðismálaráðherra	  um	  stöðu	  og	  þróun	  

jafnréttismála	  2013	  og	  skýrslu	  starfshóps	  um	  karla	  og	  jafnrétti	  (Velferðarráðuneytið,	  2013b;	  

Velferðarráðuneytið,	  2013c).	  Tillögur	  starfshóps	  um	  karla	  og	  jafnrétti	  leggur	  þó	  til	  að	  ítarleg	  

rannsókn	  verði	  gerð	  á	  félags-‐,	   laga-‐	  og	  efnahagslegri	  stöðu	  meðlagsgreiðenda	  og	  að	  í	  henni	  

verði	   lögð	   sérstök	   áhersla	   á	   að	   skoða	  möguleika	   foreldra	   til	   jafnrar	   þátttöku	   í	   uppeldi	   og	  

umönnun	  barna	  sinna	  (Velferðarráðuneytið,	  2013c).	  	  

Almennt	  hefur	   verið	   talið	   að	   á	   feður	  halli	   þegar	   að	   foreldrajafnrétti	   kemur	  og	   telja	  

sumir	  að	   jafnrétti	  kynjanna	  sé	  hvað	  minnst	   í	   sifjamálum	  (Félag	  um	  foreldrajafnrétti,	  2005).	  

Mikilvægt	   er	   að	   hafa	   í	   huga	   að	   ungir	   feður	   eiga	   í	   sömu	   baráttu	   og	   eldri	   feður	   um	   aukna	  

þátttöku	  í	  lífi	  barna	  sinna.	  Í	  þingsályktun,	  um	  aðgerðir	  til	  að	  ná	  fram	  jafnrétti	  kynjanna,	  sem	  

samþykkt	   var	   af	   Alþingi	   árið	   1998	   segir	   að	   ríkisstjórnin	   skuli	   vinna	   að	   því	   að	   samþætta	  

jafnréttissjónarmið	  og	  opinbera	  stefnumótun.	  Þá	  eigi	  að	  hafa	  jafnrétti	  kynjanna	  meðvitað	  að	  

leiðarljósi	   við	   alla	   áætlanagerð	   (Þingskjal	   1452,	   1997-‐1998).	   Ef	   að	   litið	   er	   eingöngu	   til	  

hagsmuna	  ungra	   feðra	   í	  þessu	  samhengi	  má	  deila	  um	  hvort	  þingsályktun	  þessari	  hafi	  verið	  

framfylgt	   að	   ásættanlegu	  marki.	   Opinber	   þjónusta,	   aðstoð	   og	   stuðningur	   fyrir	   unga	   feður	  

hefur	  í	  það	  minnsta	  ekki	  fengið	  eins	  mikla	  athygli	  og	  þjónusta	  við	  ungar	  mæður	  hingað	  til.	  

3.2 Réttindi	  ungra	  feðra	  á	  Íslandi	  –	  helstu	  málefni	  og	  löggjöf	  

Löggjöf	   er	   ein	   birtingarmynd	   opinberrar	   stefnumótunar.	   Lög	   um	   réttindi	   feðra	   og/eða	  

foreldra,	  eins	  og	  þau	  birtast	  í	  dag,	  taka	  ekki	  tillit	  til	  ungs	  aldurs.	  Það	  hefur	  þær	  afleiðingar	  að	  

margir	  þættir	  eru	  enn	  ófullkomnir	  og	  illskiljanlegir.	  	  

Karlréttindasjónarmið	  (e.	  men’s	  rights)	  eru	  sjónarmið	  sem	  draga	  í	  efa	  þau	  forréttindi	  

sem	  karlmenn	  eru	  taldir	  njóta	  með	  því	  að	  benda	  á	  þær	  hindranir	  sem	  þeir	  mæta.	  Þeir	  sem	  

aðhyllast	   karlréttindasjónarmið	   leggja	   meðal	   annars	   áherslu	   á	   ójafnvægi	   á	   milli	   réttinda	  

mæðra	   og	   feðra,	   baráttu	   forræðislausra	   feðra,	   og	   ósanngjarnar	   kröfur	   samfélagsins	   um	  

karlmennsku	  og	  fyrirvinnuhlutverkið	  (Ingólfur	  Ásgeir	  Jóhannesson,	  2004).	  	  

Til	  að	  hægt	  sé	  að	  átta	  sig	  á	  veruleika	  ungra	  feðra	  á	   Íslandi	  er	  nauðsynlegt	  að	  kynna	  

helstu	  málefni	  og	  réttindi	  þeirra,	  eða	  skort	  þar	  á.	  Í	  þessu	  verki	  verður	  þremur	  málefnum	  gerð	  

skil	  sem	  viðmælendum	  rannsóknarinnar	  var	  tíðrætt	  um.	  Málefnin	  hafa	  öll	  komið	  til	  umræðu	  í	  

samfélaginu	   og	   eru	   gjarnan	   ofarlega	   á	   blaði	   þegar	   kemur	   að	   réttindabaráttu	   feðra,	   óháð	  

aldri.	  Hvert	  og	  eitt	  málefni	  verður	  skoðað	  með	  sérstakri	  áherslu	  á	  hvernig	  þau	  snerta	  unga	  

feður	  og	  þeirra	  réttindi.	  Þessir	  flokkar	  eru;	  Fóstureyðingar	  og	  faðirinn,	  Faðerni	  og	  Forsjá	  og	  

umgengni.	  	  

3.2.1 Fóstureyðingar	  og	  faðirinn	  
Þegar	   ungt	   fólk	   kemst	   að	   þungun	   getur	   fóstureyðing	   verið	   hugmynd	   sem	   skýtur	   upp	  

kollinum.	  Margir	   velta	   fyrir	   sér	  möguleikanum,	   kostum	   hans	   og	   göllum,	   áður	   en	   endanleg	  

ákvörðun	   er	   tekin	   um	   framhaldið.	   Á	   árunum	   2006-‐2011	   voru	   framkvæmdar	   1.054	  

fóstureyðingar	  á	  stúlkum	  19	  ára	  og	  yngri	  (Hagstofa	  Íslands,	  e.d.c).	  	  

Engar	   tölur	   eru	   til	   yfir	   unga	   feður	   sem	   komu	   við	   sögu	   þegar	   þungun	   endar	   með	  

fóstureyðingu.	  Kvennasvið	  Landspítalans	  heldur	  einungis	  skráningu	  um	  fjölda	  ungra	  stúlkna	  

sem	   sækja	   viðtöl	   eða	   framkvæma	   fóstureyðingu	   (Anna	   Sigrún	   Ingimarsdóttir,	   munnleg	  

heimild	  24.	  september	  2013).	  Það	  er	  því	  erfitt	  að	  átta	  sig	  á	  hversu	  stóran	  hóp	  ungra	  drengja	  

er	  um	  að	  ræða.	  	  

Í	  þessum	  hópi	  eru	  eflaust	  einhverjir	  drengir	  sem	  eru	  meðvitaðir	  um	  þungunina	  og	  þá	  

ákvörðun	  barnsmóður	  að	  binda	  endi	  á	  hana.	  Réttarstaða	  þeirra	  í	  þessum	  málum	  er	  veik	  og	  

vegur	   þar	   réttur	   stúlkunnar	   yfir	   eigin	   líkama	   þungt.	   Rotham	   (2004)	   hefur	   heimfært	  

eignarréttinn	  yfir	  á	  yfirráð	  kvenna	  yfir	   líkama	  sínum.	  Líkaminn	  sem	  eign	  gefur	  konunum,	  að	  

hennar	  mati,	  óskoraðan	  ákvörðunarrétt	  yfir	  honum.	  	  

Samkæmt	  lögum	  nr.	  25/1975,	  um	  ráðgjöf	  og	  fræðslu	  varðandi	  kynlíf	  og	  barneignir	  og	  

um	  fóstureyðingar	  og	  ófrjósemiaðgerðir,	  er	   tekið	   fram	  að	  æskilegt	  sé	  að	  karlmaðurinn	  taki	  

þátt	   í	  umsóknarferli	  konununnar	  um	  fóstureyðingu.	  Honum	  ber	  þó	  engin	  skylda	  til	  þess	  né	  

ber	   konunni	   skylda	   að	   tilkynna	  honum	  um	  þungun	  og/eða	   fóstureyðingu.	   Ef	   að	   stúlkan	   er	  

hinsvegar	  yngri	  en	  16	  ára	  þarf	  samþykki	  forráðamanna	  hennar	  að	  liggja	  fyrir.	  

Karlmenn,	  hvort	  sem	  þeir	  eru	  ungir	  drengir	  eða	  eldri,	  geta	  ekki	  farið	  fram	  á	  að	  konur	  

bindi	   endi	   á	   þungun	  eða	   að	  þær	  haldi	   áfram	  með	  hana.	  Vissulega	   geta	   þeir	   litað	   skoðanir	  

kvennanna	  með	  sínum	  hugmyndum	  og	  óskum	  en	  lokaákvörðun	  liggur	  hjá	  konunum	  sjálfum.	  

Samkvæmt	   11.	   og	   12.	   grein	   fyrrnefndra	   laga	   verður	   að	   liggja	   fyrir	   skrifleg	   og	   rökstudd	  

greinargerð	   frá	   tveimur	   læknum,	   eða	   lækni	   og	   félagsráðgjafa	   áður	   en	   umsókn	   um	  

fóstureyðingu	  er	  samþykkt.	  Konan	  þarf	  einnig	  að	  hafa	  hlotið	  óhlutdræga	  fræðslu	  um	  áhættu	  

og	   þá	   félagslegu	   aðstoð	   sem	   henni	   stendur	   til	   boða	   skyldi	   hún	   ákveða	   að	   hætta	   við	  

fóstureyðinguna.	  Karlmenn	  eru	  ekki	  skyldaðir	  til	  að	  sækja	  sömu	  fræðslu.	  	  

Það	   liggur	  því	   ljóst	   fyrir	  að	   lagaramminn	  utan	  um	  fóstureyðingar	  gefur	  karlmönnum	  

ekki	   rétt	   til	   að	   ákveða	   hvort	   að	   þungun	   verði	   rofin	   með	   fóstureyðingu	   eða	   haldið	   áfram.	  

Ábyrgð	  og	  ákvörðunarréttur	  feðra	  í	  slíkum	  aðstæðum	  rekst	  aftur	  til	  getnaðar	  þar	  sem	  notkun	  

getnaðarvarnar	  er	  á	  ábyrgð	  beggja	  aðila.	  	  

3.2.2 Faðerni	  
Faðernisviðurkenningar,	   dómsmál	   og	  deilur	   geta	   verið	   flókin	   fyrirbæri.	   Í	   þessari	   samantekt	  

verður	  ekki	  farið	  ofan	  í	  saumana	  á	  öllum	  þeim	  möguleikum,	  sem	  upp	  geta	  komið	  í	  tengslum	  

við	   slík	   mál,	   heldur	   verður	   helstu	   leiðum	   við	   feðrun	   barns	   gerð	   skil.	   Feðrun	   barns	   er	  

marghliða	   réttindamál	   sem	   getur	   snert	   marga.	   Í	   fyrstu	   grein	   íslensku	   barnalaganna	   nr.	  

76/2003,	  með	  áorðnum	  breytingum,	  er	  fjallað	  um	  rétt	  allra	  íslenskra	  barna	  til	  að	  þekkja	  báða	  

foreldra	   sína.	   Með	   tilkomu	   barnalaga	   árið	   1981	   urðu	   miklar	   umbreytingar	   á	   réttarstöðu	  

íslenskra	  barna.	  Ekki	  var	  lengur	  gert	  upp	  á	  milli	  skilgetinna	  og	  óskilgetinna	  barna	  og	  félagsleg	  

staða	  þeirra	  var	   jöfnuð	  með	  tryggingu	  á	   framfærslu	  þeirra.	  Lögin	  höfðu	  einnig	  mikil	  áhrif	  á	  

réttarstöðu	  feðra	  en	  með	  þeim	  fengu	  feður	  og	  börn	  þeirra	  gagnkvæman	  umgengisrétt.	  Síðan	  

þá	   hefur	   mikið	   vatn	   runnið	   til	   sjávar	   og	   réttarstaða	   barna	   og	   feðra	   styrkst	   enn	   frekar	  

(Þingskjal	  44,	  2002-‐2003).	  	  

Í	  dag	  ríkir	  svokölluð	  faðernisregla	  eða	  „pater-‐est“	  regla	  á	  Íslandi.	  Reglan	  byggir	  á	  því	  

að	  barn	  sem	  fæðist	  í	  hjúskap	  sé	  að	  öllum	  líkindum	  getið	  innan	  hans	  og	  er	  því	  gengið	  út	  frá	  því	  

sem	   reglu	   að	   eiginmaður	  móðurinnar	   sé	   faðir	   barnsins.	   Reglan	   tekur	   einnig	   til	   barna	   fólks	  

sem	  býr	  saman	  við	  fæðingu	  barns,	  ef	  að	  konan	  lýsir	  manninn	  föður	  (Þingskjal	  44,	  2002-‐2003).	  

Samkvæmt	  barnalögunum	  er	  móður,	   sem	  ekki	   er	   í	   hjónabandi	  eða	   sambúð,	   skylt	   að	   feðra	  

barn	  með	   faðernisviðurkenningu	   eða	   úrskurði	   dóms.	   Ef	   hinn	  meinti	   barnsfaðir	   viðurkennir	  

faðernið	  er	  málinu	  lokað	  með	  undirritun	  hans	  á	  yfirlýsingu	  þess	  efnis.	  Þrátt	  fyrir	  að	  sú	  leið	  sé	  

oftast	   farin	   eru	   þó	   alltaf	   einhver	   tilfelli	   þar	   sem	   vafi	   leikur	   á	   faðerninu	   og	   óskað	   er	   eftir	  

erfðarannsókn	  því	  til	  sönnunar.	  Ef	  að	  faðernisviðurkenning	  hefur	  á	  hinn	  bóginn	  farið	  fram	  en	  

yfirlýstur	   faðir	   hefur	   efasemdir	   um	   sannleiksgildi	   hennar	   getur	   hann,	   samkvæmt	   21.	   grein	  

laganna,	  farið	  fram	  á	  að	  úrskurðað	  verði	  um	  faðernið	  fyrir	  dómi.	  

Í	   fyrrnefndum	   lögum	  er	   tekið	   fram	  að	  ef	   að	  barn	  hefur	  ekki	   verið	   feðrað	   innan	   sex	  

mánaða	  fær	  móðirin	  áskorun	  frá	  sýslumanni	  um	  að	  ljúka	  málinu.	  Samkvæmt	  lögunum	  tryggir	  

feðrun	  barns	  barninu	  og	  foreldrum	  þess	  ýmis	  réttindi.	  Föður	  verður	  meðal	  annars	  mögulegt	  

að	   fara	   með	   forsjá	   barns	   og	   gagnkvæmur	   umgengis-‐	   og	   erfðaréttur	   kemst	   á	   (Sýslumenn,	  

e.d.a;	   Sýslumenn	   e.d.b).	   Það	   er	   þó	   líklega	   framfærsluskylda	   föðursins	   sem	   veldur	  mestum	  

óróa.	   Samkvæmt	   barnalögum	   verður	   karlmaður	   meðlagsskyldur	   þegar	   frágangi	   á	  

faðernismálum,	  utan	  hjúskapar	  eða	  sambúðar,	  er	  lokið.	  	  

Meðlagsgreiðslur	  

Meðlagsgreiðslur	   hafa	   lengi	   verið	   efni	   til	   ágreinings	   og	   skiptar	   skoðanir	   eru	   um	   sanngirni	  

þeirra	  í	  núverandi	  mynd.	  Meðlag	  hefur	  verið	  skilgreint	  sem	  greiðsla	  frá	  foreldri,	  sem	  barn	  býr	  

ekki	  hjá	  að	  staðaldri,	  til	  þess	  foreldris	  sem	  barn	  hefur	  lögheimili	  hjá.	  Samkvæmt	  barnalögum	  

nr.	  76/2003	  er	  báðum	  foreldrum	  skylt	  að	  framfæra	  barn	  sitt	  en	  framfærslan	  skuli	  útfærð	  eftir	  

högum	   foreldra	   og	   þörfum	  barns.	  Meðlagi	   er	  ætlað	   að	   greiða	   fyrir	   hluta	   af	   framfærslu	   og	  

menntun	  barnsins	  (Gísli	  Gíslason,	  2008).	  	  

Ungir	   feður	   undir	   18	   ára	   aldri	   eru	   ekki	   ábyrgir	   fyrir	   meðlagsgreiðslum	   samkvæmt	  

lögræðislögum	  nr.	  71/1997	  þar	   sem	  þeir	  hafa	  ekki	  öðlast	   fjárhagslegt	   sjálfstæði.	  Árið	  2012	  

voru	  27	  karlkyns	  meðlagsskuldarar	  á	  aldrinum	  18-‐20	  ára.	  Þeir	  sem	  ekki	  höfðu	  staðið	  í	  skilum,	  

á	   þessum	   aldri,	   skulduðu	   að	   meðaltali	   183.369	   krónur	   (Innheimtustofnun	   sveitarfélaga,	  

2012).	   Það	   getur	   reynst	   ungum	   feðrum	   erfitt	   að	   greiða	  meðlög	   og	   þá	   er	   hætta	   á	   að	   þau	  

safnist	   upp.	   Það	   gefur	   auga	   leið	   að	   slík	   skuldasöfnun	   á	   unga	   aldri	   getur	   gert	   þessum	  hópi	  

erfiðara	  fyrir	  að	  uppfylla	  framtíðaráform	  og	  drauma.	  	  

Sérstaða	   íslenska	  meðlagskerfisins	   er	   sú	   að	   öllum	   ber	   skylda	   til	   að	   greiða	   ákveðna	  

upphæð	   lágmarksmeðlags,	   sem	  er	  hærra	  en	  annarsstaðar	   í	   hinum	  vestræna	  heimi.	   Ekki	   er	  

hægt	   að	   semja	  um	   lægri	   greiðslur	   eða	   styttri	  meðlagstíma.	  Kerfið	  er	  byggt	  upp	  að	  danskri	  

fyrirmynd	  en	  víða	  hefur	  þessi	  útgáfa	  meðlagskerfa	  verið	  að	  breytast	  og	  meiri	  áhersla	  lögð	  á	  

framfærsluskiptingarkerfi,	   þar	   sem	   tillit	   er	   tekið	   til	   ákveðinna	   breytna	   við	   útreikning	  

meðlagsupphæða.	   Hugmyndir	   um	   breytur	   í	   slíku	   reiknilíkani	   hérlendis	   eru	   meðal	   annars	  

ráðstöfunartekjur	   beggja	   foreldra,	   umfang	   samvista	   á	   báðum	   heimilum,	   aldur	   barns	   eða	  

barna	  og	  fleira	  (Gísli	  Gíslason,	  2008).	  	  

Íslenska	  meðlagskerfið	  hefur	  verið	  gagnrýnt	  og	  kallað	  er	  eftir	  breytingum	  sem	  jafna	  

rétt	  foreldra	  gagnvart	  hvort	  öðru	  ásamt	  því	  að	  jafna	  rétt	  barns	  til	  samvistar	  við	  báða	  foreldra	  

sína.	   Hér	   á	   landi	   fylgja	   flest	   réttindi	   lögheimili	   barns	   og	   það	   foreldri	   sem	   barnið	   hefur	  

lögheimili	  hjá	  á	  rétt	  á	  meðlagsgreiðslum	  frá	  hinu	  foreldrinu,	  þrátt	   fyrir	  að	  um	  sameiginlega	  

forsjá	   sé	   að	   ræða	   (Félags-‐	   og	   tryggingarmálaráðuneytið,	   2009b).	   Í	   rannsókn	   Sigrúnar	  

Júlíusdóttur	  og	  Jóhönnu	  Rósu	  Arnardóttur	  (2008)	  á	  foreldrum,	  sem	  slitu	  sambúð	  eða	  hjúskap	  

á	   árunum	   2006-‐2008,	   voru	   92%	   svarenda	  með	   sameiginlega	   forsjá	   yfir	   börnum	   sínum.	   Af	  

þeim	  voru	  aðeins	  7%	  með	  lögheimili	  barna	  skráð	  hjá	  föður.	  	  

Félag	  um	   foreldrajafnrétti	   hefur	   skorað	  á	   stjórnvöld	  að	   fylgja	   fordæmi	  Norðmanna,	  

Svía,	   Dana	   og	   fleiri	   og	   lögleiða	   tvöfalda	   búsetu	   barns	   (Félag	   um	   foreldrajafnrétti,	   2012).	  

Nýlega	  var	  lögð	  fram	  tillaga	  til	  þingsályktunar	  á	  Alþingi	  um	  jafnt	  búsetuform	  barna	  sem	  búa	  á	  

tveimur	  heimilum.	  Í	  henni	  sagði	  að	  mikill	  aðstöðumunur	  væri	  á	  milli	  heimila	  þegar	  foreldrar	  

barns	   eru	   ekki	   í	   sambúð	   en	   ala	   það	   saman	   upp	   á	   tveimur	   heimilum.	   Þingsályktunin	   lagði	  

áherslu	   á	   að	   misbrestur	   væri	   í	   íslenskri	   löggjöf	   og	   lögheimili	   veitti	   öðru	   foreldri	   of	   mikil	  

réttindi	   fram	   yfir	   hitt	   (Þingskal	   70,	   2013-‐2014).	   Samkvæmt	   barnalögum	   nr.	   76/2003	   getur	  



36	  

foreldri	   sem	  barnið	  á	   lögheimili	  hjá	  ekki	  einungis	  krafið	  hitt	   foreldrið	  um	  meðlagsgreiðslur,	  

heldur	   á	   aðeins	   það	   foreldri	   rétt	   á	   barnabótum,	   opinberum	   fjárstuðningi	   og	   félagslegri	  

aðstoð	  (Ari	  Klængur	  Jónsson,	  2012;	  Félags-‐	  og	  tryggingamálaráðuneytið	  2009b;	  Þingskjal	  70,	  

2013-‐2014).	   Í	   lögunum	  segir	  einnig	  að	   foreldri	  sem	  barn	  hefur	   lögheimili	  hjá	  hafi	  afgerandi	  

ákvörðunarrétt	  um	  daglegt	  líf	  barnsins.	  	  

3.2.3 Forsjá	  og	  umgengni	  

Þrátt	  fyrir	  að	  lagaþróun	  síðustu	  ára	  hafi	  jafnað	  stöðu	  foreldra	  mikið	  er	  enn	  mörgu	  ábótavant	  í	  

forsjár-‐	  og	  umgengnismálum.	  Herslumuninn	  vantar	  til	  að	  hægt	  sé	  að	  tryggja	  að	  foreldrar	  hafi	  

jöfn	  tækifæri	  til	  að	  axla	  ábyrgð	  á	  lífi	  og	  velferð	  barna.	  Baráttan	  hefur	  verið	  feðrum	  hörð	  og	  

undanfarin	   ár	   hafa	   félagasamtök,	   sem	   hafa	   jafnan	   rétt	   foreldra	   að	   markmiði,	   skotið	   upp	  

kollinum.	  Málaflokkurinn	  hefur	  áhrif	  á	  alla	  feður,	  unga	  sem	  aldna,	  og	  er	  því	  nauðsynlegt	  að	  

gera	  helstu	  áherslum	  skil.	  	  

Samkvæmt	  28.	  grein	  barnalaga	  nr.	  76/2003	  hefur	  barn	  rétt	  á	  forsjá	  beggja	  eða	  annars	  

foreldris	   til	   18	   ára	   aldurs.	   Foreldrum	  er	  ætlað	   að	   sinna	   forsjár-‐	   og	   uppeldisskyldum	   sínum	  

eins	   og	  barninu	   er	   fyrir	   bestu.	   Í	   fyrrnefndum	   lögum	   segir	   að	   forsjárforeldri	   sé	   það	   foreldri	  

sem	  hafi	  rétt	  og	  skyldu	  til	  að	  ráða	  persónulegum	  högum	  og	  búsetu	  barns	  ásamt	  því	  að	  fara	  

með	  lögformlegt	  fyrirsvar	  barnsins.	  Frá	  árinu	  1992	  hefur	  sameiginleg	  forsjá	  verið	  kostur	  sem	  

foreldrum	  stendur	  til	  boða	  þegar	  þeir	  búa	  ekki	  saman	  en	  vilja	  ala	  barn	  upp	  í	  sameiningu.	  Sú	  

leið	  hefur	  færst	   í	  vöxt	  og	  á	  árunum	  2009-‐2011	  fóru	  foreldrar	  88%	  barna	  með	  sameiginlega	  

forsjá	  eftir	  hjúskapar-‐	  eða	  sambúðarslit	  (Hagstofa	  Íslands,	  e.d.e;	  Hagstofa	  Íslands,	  e.d.f).	  Árið	  

2006	  varð	   sameiginleg	   forsjá	  að	  meginreglu	  eftir	   skilnað	  eða	   sambúðarslit	  nema	  að	  annað	  

væri	   ákveðið	   (Guðný	  Björk	  Eydal	  og	   Ingólfur	  V.	  Gíslason,	   2008).	   Sameiginleg	   forsjá	   eins	  og	  

hún	  birtist	  í	  íslenskri	  löggjöf	  hefur	  þó	  verið	  gagnrýnd	  fyrir	  þær	  sakir	  að	  vera	  merkingarlaus	  og	  

að	  barnalögin	  feli	  allt	  vald	  í	  hendur	  þess	  foreldris	  sem	  barn	  á	  lögheimili	  hjá.	  Algengast	  er	  að	  

börn	  hafi	   lögheimili	   og	  búi	  hjá	  mæðrum	  sínum	  eftir	   skilnað	  eða	   sambúðarslit	   en	  dvelji	   hjá	  

feðrum	  með	  reglulegum	  hætti,	   stundum	  aðra	  hvora	  viku	  eða	  aðra	  hvora	  helgi	   (Ársæll	  Már	  

Arnarsson	  og	  Þóroddur	  Bjarnason,	  2008).	  Þarna	  birtist	  einn	  þáttur	  réttindabaráttu	  feðra,	  en	  

fáir	  einstæðir	  feður	  njóta	  þeirra	  forréttinda	  sem	  fylgja	  því	  að	  hafa	  lögheimili	  barns.	  	  

Í	   þeim	   tilfellum	   þar	   sem	   foreldrar	   geta	   ekki	   komist	   að	   samkomulagi	   um	   forsjá	   eða	  

lögheimili	  barns	  geta	  þeir	  höfðað	  mál	  fyrir	  dómi.	  Dómari	  ákveður	  þá	  hvernig	  forsjá	  barns	  eða	  

lögheimili	  skal	  háttað	  eftir	  því	  hvað	  hann	  telur	  barninu	  fyrir	  bestu.	  Dómur	  getur	  fallið	  um	  að	  

annað	   foreldri	   fari	   með	   forsjá	   eða	   báðir.	   Nýlega,	   eða	   frá	   1.	   janúar	   2013,	   fengu	   íslenskir	  

dómarar	   heimild	   til	   að	   dæma	   foreldrum	   sameiginlega	   forsjá	   í	   ágreiningsmálum	  

(Innanríkisráðuneytið,	  2013).	  Ef	  dómari	  dæmir	   sameiginlega	   forsjá	  ákveður	  hann	  hjá	  hvoru	  

foreldri	   barnið	   skal	   hafa	   lögheimili	   og	   getur	   einnig	   kveðið	   á	   um	  meðlag	   og/eða	   umgengni	  

(Sýslumenn,	   2013).	   Samkvæmt	   46.	   grein	   barnalaga	   nr.	   76/2003	   tekur	   sýslumaður	   í	   öðrum	  

tilfellum	   ákvarðanir	   í	   deilumálum	   foreldra	   um	   umgengni	   og	   getur	   beitt	   dagsektum,	   sem	  

endað	  geta	  með	  fjárnámi	  eða	  aðför,	  ef	  foreldri	  sem	  hefur	  forsjá	  hindrar	  umgengni.	  

Þann	  1.	   janúar	  2013	  urðu	  enn	  frekari	  breytingar	  á	  barnalögum	  nr.	  76/2003	  þar	  sem	  

foreldrum	  sem	  höfða	  forsjár-‐	  eða	  lögheimilismál	  er	  gert	  skylt	  að	  leita	  sátta	  í	  sáttameðferð	  að	  

skandínavískri	  fyrirmynd.	  Markmiðið	  með	  þessari	  breytingu	  er	  að	  greiða	  fyrir	  lausn	  mála	  með	  

hag	  barna	  að	   leiðarljósi	  og	  góð	  samvinna	   foreldra	  yfirgnæfi	  átök	  og	  eigin	  ávinning	   foreldra	  

(Innanríkisráðuneytið,	  2013;	  Sigrún	  Júlíusdóttir	  og	  Nanna	  K.	  Sigurðardóttir,	  2005).	  	  

Ungir	  foreldrar	  og	  forsjá	   	  

Árið	   2012	   urðu	   30	   einstaklingar	   17	   ára	   og	   yngri	   foreldrar	   hér	   á	   landi	   (Hagstofa,	   e.d.d;	  

Hagstofa,	  e.d.b).	  Umboðsmaður	  barna	  (2006)	  telur	  hvergi	  hægt	  að	  finna	  skýrt	   lagaákvæði	   í	  

íslenskri	  löggjöf	  um	  hvernig	  fara	  skuli	  með	  mál	  ólögráða	  einstaklinga	  sem	  eignast	  börn.	  Það	  

verður	  að	  teljast	  óæskilegt	  að	  hvergi	  sé	  skilmerkileg	  lög	  að	  finna	  um	  réttindi	  ungra	  foreldra	  

hvað	  varðar	  forsjármál.	  Foreldrar	  sem	  eru	  ekki	  orðnir	  sjálfráða	  samkvæmt	  lögræðislögum	  nr.	  

71/1997	  ættu	  að	  geta	  farið	  með	  forsjá	  barna	  sinna	  en	  ekki	  orðið	  fjárhaldsmenn	  fyrr	  en	  þeir	  

hafa	   náð	   18	   ára	   aldri	   sjálfir.	   Foreldrar	   ólögráða	   einstaklinga	   fara	   þangað	   til	   með	  

framfærsluskyldu	  og	  hafa	  rétt	  á	  að	  taka	  afgerandi	  ákvarðanir	  um	  líf	  viðkomandi	  einstaklinga.	  

Þar	  af	   leiðandi	  geta	  þeir	  haft	  áhrif	  á	   líf	  barnabarna	  sinna	   líka	  (Umboðsmaður	  barna,	  2006).	  

Samvinna	  og	  samspil	  ungra	  foreldra	  og	  þeirra	  eigin	  foreldra	  getur	  því	  haft	  mikla	  þýðingu.	  	  

3.3 Heilbrigðis-‐,	  félags-‐	  og	  menntakerfið	  	  

Málefni	   ungra	   feðra	   snerta	  mörg	   opinber	   kerfi.	   Þeirra	   á	  meðal	   eru	   heilbrigðis-‐,	   félags-‐	   og	  

menntakerfin.	   Aðkoma	   þeirra	   gefur	   hugmynd	   um	   áhuga	   stjórnvalda	   og	   afskipti	   af	  

málaflokknum.	  	  

Félags-‐	  og	  heilbrigðisþjónusta	  

Félags-‐	  og	  heilbrigðisþjónusta	  á	   Íslandi	  hefur	  oft	  og	  tíðum	  verið	  aðskilin	  bæði	   í	  skipulagi	  og	  

framkvæmd.	   Árið	   2011	   sameinuðust	   heilbrigðisráðuneytið	   og	   félags-‐	   og	  

tryggingamálaráðuneytið	   undir	   hatt	   velferðarráðuneytisins.	   Sameiningin	   greiddi	   leið	   fyrir	  

markvissari	  og	  samfelldari	  velferðarþjónustu.	  Núverandi	  ríkisstjórn	  tók	  þá	  ákvörðun	  að	  skipa	  

tvo	  ráðherra	  innan	  velferðarráðuneytisins,	  félags-‐	  og	  húsnæðismálaráðherra	  annars	  vegar	  og	  

heilbrigðisráðherra	  hins	  vegar.	  Verkefni	  velferðarráðuneytisins	  eru	  margþætt	  en	  taka	  meðal	  

annars	  til	  félags-‐	  og	  heilbrigðisþjónustu	  (Velferðarráðuneytið,	  e.d.).	  

Samkvæmt	   lögum	   nr.	   40/1991	   um	   félagsþjónustu	   sveitarfélaganna	   er	   markmið	  

hennar	  meðal	   annars	   að	   tryggja	   fjárhagslegt	  og	   félagslegt	  öryggi	   íbúa	  og	   stuðla	   að	   velferð	  

þeirra.	  Það	  skal	   til	  dæmis	  gera	  með	  því	  að	  grípa	   til	  aðgerða	  sem	  koma	   í	  veg	   fyrir	   félagsleg	  

vandamál,	  tryggja	  þroskavænleg	  uppeldisskilyrði	  fyrir	  börn	  og	  ungmenni	  og	  aðstoða	  íbúa	  við	  

að	  stunda	  atvinnu	  og	  viðhalda	  sem	  eðlilegustu	  lífi.	  Umræða	  um	  stöðu	  ungs	  fólks	  hefur	  lengi	  

verið	  við	  lýði	  og	  áhugi	  á	  málefnum	  þess	  hefur	  aukist	  jafnt	  og	  þétt.	  Bætt	  þjónusta	  í	  heilbrigðis-‐

,	  félags-‐	  og	  menntamálum	  fyrir	  þennan	  aldurshóp	  er	  æ	  oftar	  í	  sviðsljósinu.	  

Félagsþjónustur	  sveitafélaganna	  hafa	  fram	  að	  þessu	  ekki	  lagt	  sérstaka	  áherslu	  á	  unga	  

feður	  eða	  foreldra	  í	  sínu	  starfi.	  Þó	  er	  boðið	  upp	  á	  þjónustu	  sem	  getur	  nýst	  ungum	  feðrum,	  til	  

dæmis	   félagslega	   ráðgjöf.	   Félagsleg	   ráðgjöf	   er,	   samkvæmt	   lögum	   nr.	   40/1991	   um	  

félagsþjónustu	   sveitarfélaga,	   þjónusta	   sem	   veitir	   meðal	   annars	   aðstoð	   og	   stuðning	   vegna	  

húsnæðiserfiðleika	  og	  fjárhags,	  atvinnu-‐	  og	  fjölskylduvanda.	  Ráðgjöfinni	  er	  ætlað	  að	  taka	  mið	  

af	   sérþörfum	   hvers	   og	   eins	   og	   koma	   til	   móts	   við	   ólíkar	   þarfir	   þeirra	   sem	   leita	   eftir	  

þjónustunni.	  Félagslegri	  ráðgjöf	  er	  einnig	  ætlað	  að	  taka	  til	  ráðgjafar	  um	  skilnaðarmál	  eins	  og	  

forsjár-‐	  og	  umgengnismál.	  Ungir	  foreldrar	  eru	  í	  sérstakri	  þörf	  fyrir	  slíka	  ráðgjöf	  enda	  eru	  þeir	  

líklegri	   en	   eldri	   foreldrar	   til	   að	   enda	   parsambönd	   sín	   á	   meðan	   börn	   eru	   ung	   (Bunting	   og	  

McAuley,	  2004;	  Edin	  og	  Kefalas,	  2005;	  Mollborn	  og	  Lovegrove,	  2011;	  Ross	  o.fl.,	  2009).	  Með	  

slíkri	   ráðgjöf	   er	   hægt	   að	   koma	   í	   veg	   fyrir	   að	   afleiðingar	   sambandsslita	   ungra	   foreldra	   hafi	  

slæmar	  afleiðingar	  í	  för	  með	  sér,	  bæði	  fyrir	  foreldri	  og	  barn.	  

Sigrún	  Júlíusdóttir	  og	  Sólveig	  Sigurðardóttir	  (2013)	  flokka	  forvarnir	  í	  skilnaðarmálum	  í	  

þrjú	  stig.	  Fyrsta	  stigs	  forvörn	  er	  miðað	  að	  því	  að	  koma	  í	  veg	  fyrir	  skilnað	  eða	  sambandsslit	  á	  

milli	   para	   sem	   sem	   eiga	   börn.	   Í	   henni	   felst	   meðal	   annars	   almenn	   fræðsla	   um	   ábyrgð,	  

siðferðislegar	   skyldur,	   sambönd	   og	   þær	   breytingar	   og	   skuldbindingar	   sem	   fylgja	   því	   að	  

eignast	   barn.	   Annars	   stigs	   forvörn	   er	   miðað	   að	   foreldrum	   sem	   standa	   í	   skilnaði	   eða	  

sambúðarslitum	  og	  veitir	  skilnaðarráðgjöf	  og	  upplýsingar	  um	  réttindi	  og	  skyldur	  foreldra	  eftir	  

skilnað.	  Þriðja	  stigs	  forvörn	  er	  svo	  ætlað	  að	  draga	  úr	  átökum	  á	  milli	  þeirra	  foreldra	  sem	  ekki	  

tekst	  að	  vinna	  saman	  eftir	  skilnað	  með	  hagsmuni	  barnsins	  að	  leiðarljósi.	  Hér	  getur	  verið	  þörf	  

á	  sértækari	  aðstoð	  en	  á	  fyrri	  stigunum.	  	  

Fagfólki	  sem	  sinnir	  félagslegri	  ráðgjöf	  er	  nauðsynlegt	  að	  vera	  vel	  að	  sér	  um	  fjölbreytt	  

málefni,	   hafa	   heildarsýn	   yfir	   aðstæður	   skjólstæðinga	   og	   geta	   vísað	   þeim	   í	   hentug	   úrræði.	  

Þess	  vegna	  hafa	  félagsráðgjafar	  í	  miklum	  mæli	  sinnt	  starfinu	  (Reykjavíkurborg	  -‐	  Velferðarsvið,	  

e.d.,	  2012).	  	  

Á	   tímabili	   voru	   starfræktar	   unglingamóttökur	   að	   norrænni	   fyrirmynd	   á	  

höfuðborgarsvæðinu	   og	   á	   Akureyri.	   Í	   dag	   er	   aðeins	   mótttakan	   á	   Akureyri	   enn	   opin	  

(Velferðarráðuneytið,	  2011).	  Markmið	  móttakanna	  voru	  meðal	  annars	  að	  fá	  ungt	  fólk	  til	  að	  

nýta	  sér	  heilbrigðis-‐	  og	   félagsþjónustu,	  bæta	   lífsgæði	  og	  aðstæður	  þess,	  stuðla	  að	   jákvæðu	  

félagsumhverfi	   og	   aukinni	   fræðslu	   um	   siðfræði	   kynlífs	   og	   barneigna	   (Heilsugæslustöðin	   á	  

Akureyri,	   e.d).	   Reynslan	   af	  móttökunum	   hér	   á	   landi	   varð	   ekki	   eins	   góð	   og	   annarsstaðar	   á	  

Norðurlöndum,	  en	  helsta	  ástæðan	  fyrir	  því	  er	  talin	  sú	  að	  ekki	  hafi	  verið	  hugað	  að	  ákveðnum	  

þáttum	  sem	  skipta	  höfuðmáli.	  Á	  Akureyri	  hefur	  þjónustan	  aðeins	  verið	  í	  boði	  einu	  sinni	  í	  viku	  

og	   móttökurnar	   hérlendis	   hafa	   allar	   verið	   í	   beinum	   tengslum	   við	   og	   í	   sama	   húsnæði	   og	  

heilsugæslustöðvar.	  Erlendis	  hefur	  verið	  lögð	  sérstök	  áhersla	  á	  greiðan	  aðgang	  ungs	  fólks	  að	  

unglingamótttökunum	   og	   að	   staðsetning	   þeirra	   sé	   vel	   úthugsuð	   og	   ekki	   í	   tengslum	   við	  

heilsugæslu	  (Þingskjal	  1108,	  2011-‐2012).	  	  

Drög	  að	  heilbrigðisáætlun	  til	  ársins	  2020	  gefa	   til	  kynna	  að	  heilsugæslan	  muni	  verða	  

frekari	   stoð	   ýmissa	   jaðarhópa	   í	   nánustu	   framtíð.	   Áætlað	   er	   að	   fyrir	   árslok	   2015	   muni	  

landsmenn	   allir	   hafa	   aðgang	   að	   þverfaglegum	   teymum	   innan	   heilsugæslunnar,	   sem	   eru	   í	  

stakk	  búin	  til	  að	  takast	  á	  við	  fjölþætt	  vandamál	  (Velferðarráðuneytið,	  2012).	  	  

Heilsugæslan	   gegnir	   lykilhlutverki	   í	   fræðslu	   og	   móttöku	   á	   ungum	   og	   verðandi	  

foreldrum.	  Þar	  á	  þeim,	  samkvæmt	  lögum	  nr.	  40/2007	  um	  heilbrigðisþjónustu,	  að	  vera	  tryggð	  

heildræn	  þjónusta	  til	  verndar	  andlegu,	  líkamlegu	  og	  félagslegu	  heilbrigði.	  Fyrstu	  skref	  ungra	  

foreldra	  inn	  í	  foreldrahlutverkið	  fara	  gjarnan	  fram	  innan	  veggja	  heilsugæslu	  og	  oftar	  en	  ekki	  

er	   jafn	  mikil	  þörf	  á	  andlegri	  og	  félagslegri	  aðhlynningu	  eins	  og	   líkamlegri.	  Gera	  má	  ráð	  fyrir	  

því	  að	  lang	  flestir	  ungir	  foreldrar	  séu	  vanbúnir	  undir	  þetta	  nýja	  hlutverk.	  Þeir	  eru	  því	  oft	  í	  þörf	  

fyrir	  fræðslu	  eða	  ráðgjöf	  um	  foreldrahlutverkið.	  

Foreldrafræðsla	  og	  önnur	  fræðsla	  sem	  tekur	  til	  uppeldis	  og	  foreldrafærni	  hefur	  mikið	  

forvarnargildi.	   Samkvæmt	   rannsóknum	   dregur	   hún	   ekki	   einungis	   úr	   vandkvæðum	   barna	  

heldur	  einnig	  foreldra	  (Gyða	  Haraldsdóttir,	  2009;	  Sanders,	  2008;	  Sanders,	  Bor	  og	  Morawska,	  

2007).	  Með	  foreldrafræðslu	  og	  öðrum	  viðeigandi	  úrræðum	  er	  meðal	  annars	  hægt	  að	  draga	  

úr	   tíðni	   hegðunar-‐	   og	   tilfinningavanda	   barna,	   sálfélagslegum	   vandkvæðum	   foreldra,	  

óæskilegum	  uppeldisaðferðum	  og	  vanrækslu	  eða	  harðræði	  gagnvart	  börnum	  (Sanders,	  2008;	  

Sanders	  o.fl.,	   2007).	   Sú	   forvörn	   sem	   felst	   í	   foreldra-‐	  og	  uppeldisráðgjöf	  og	   annarri	   fræðslu	  

eða	   ráðgjöf	   ætti	   því	   að	   gagnast	   samfélaginu	   og	   draga	   úr	   þörfum	   foreldra	   og	   barna	   á	  

sértækari	  og	  kostnaðarsamari	  úrræðum	  síðar	  meir.	  

Í	  tillögu	  til	  þingsályktunar	  um	  endurskoðaða	  áætlun	  í	  jafnréttismálum	  fyrir	  árin	  2004-‐

2008	   var	   hvatt	   til	   átaks	   á	   meðal	   heilbrigðisstofnanna	   og	   starfsfólks	   þeirra,	   til	   að	   tryggja	  

almenna	   vitund	   um	   mikilvægi	   feðra	   í	   barneignarferlinu.	   Markmiðið	   var	   að	   auka	   þátttöku	  

feðra	   í	  meðgöngu,	   fæðingu	   og	   umönnun	   barna	   (Þingskjal	   1021,	   2006-‐2007).	   Þessu	   var	   að	  

vissu	  marki	  fylgt	  og	  um	  árabil	  var	  boðið	  upp	  á	  feðranámskeið	  á	  höfuborgarsvæðinu,	  fyrir	  alla	  

aldurshópa.	   Sú	   mikilvæga	   þjónusta	   var	   lögð	   niður	   árið	   2011	   vegna	   dræmrar	   þátttöku.	  

Forsvarsmenn	  námskeiðsins	  mátu	  svo	  í	  kjölfarið	  sem	  svo	  að	  hugsanlega	  væri	  þess	  ekki	  lengur	  

þörf,	   þar	   sem	   fáar	   fyrirspurnir	   bárust	   eftir	   að	   ákvörðun	   var	   tekin	   um	   að	   binda	   endi	   á	  

námskeiðið.	  Þess	  í	  stað	  hafa	  ungir	  og	  verðandi	  feður	  tækifæri	  til	  að	  mæta	  í	  meðgönguvernd,	  

fæðingar-‐	   og	   foreldrafræðslu	   og	   brjóstagjafanámskeið	   heilsugæslunnar.	   Þeim	   námskeiðum	  

er	   ætlað	   að	   vera	   sambærilegur	   vettvangur	   fyrir	   feður	   til	   að	   spyrjast	   fyrir	   og	   ræða	   um	  

foreldrahlutverkið	   (Karitas	   Ívarsdóttir,	   munnleg	   heimild	   1.	   október	   2013).	   Þeir	   ungu	   feður	  

sem	  fylgja	  barnsmæðrum	  sínum	  í	  mæðravernd	  og	  á	  fyrrnefnd	  námskeið	  gætu	  þó	  átt	  von	  á	  

því	  að	  áherslan	  sé	  fyrst	  og	  fremst	  á	  heilbrigði	  móður	  og	  barns,	  ásamt	  ráðgjöf	  um	  meðgöngu	  

og	  fæðingu	  (Heilsugæslan,	  e.d.).	  	  

Sá	  galli	  er	  á,	  að	  karlmönnum	  ber	  engin	  skylda	  til	  að	  mæta	  með	  barnsmæðrum	  sínum	  í	  

þær	  skoðanir	  og	  námskeið	  sem	  fram	  fara	  á	  heilsugæslum.	  Barnsmóðir	  getur	  einnig	  kosið	  að	  

bjóða	   föður	   ekki	   með	   og	   því	   mögulegt	   að	   einhverjir	   ungir	   feður	   stígi	   aldrei	   fæti	   inn	   á	  

heilsugæslu	   á	   meðan	   á	   þungun	   stendur,	   eða	   stuttu	   eftir	   fæðingu	   barns.	   Segja	   mætti	   að	  

áhersla	   heilsugæslunnar	   á	   aðkomu	   feðra	   hafi	   farið	   dvínandi	   og	   í	   dag	   sé	   lítil	   sem	   engin	  

þjónusta	   í	   boði,	   innan	  hennar	   veggja,	   sem	   tekur	   til	   sérþarfa	  ungra	   feðra.	   Sú	  þjónusta	   sem	  

aðgengileg	  er	  byggir	  að	  mestu	  á	  líkamlegri	  fræðslu	  og	  þörfum	  móður	  og	  barns.	  

Á	   kvennasvið	   Landspítalans	   leita	   margar	   ungar	   þungaðar	   konur	   með	   barnsfeðrum	  

sínum.	   Félagsráðgjafar	   þar	   taka	   oft	   á	   móti	   ungum	   pörum	   saman,	   en	   fáir	   eða	   engir	   ungir	  

verðandi	   feður	  hafa	  mætt	  einir	  á	  þeirra	   fund,	  á	   síðastliðnu	  einu	   til	  einu	  og	  hálfu	  ári.	  Ungir	  

karlmenn	  leita	  mun	  minna	  á	  kvennasvið	  heldur	  en	  jafnöldrur	  þeirra	  en	  hafa	  helst	  leitað	  eftir	  

aðstoð	   félagsráðgjafa	   vegna	   faðernismála.	   Áhersla	   kvennasviðs	   er	   ekki	   á	   aðstoð	   við	   unga	  

karlmenn	  heldur	  er	  þar	  mest	   lagt	  upp	  úr	  þjónustu	   fyrir	   konur	   (Anna	  Sigrún	   Ingimarsdóttir,	  

munnleg	  heimild	  24.	  september	  2013). 

Má	  vera	  að	  það	  fæli	  einhverja	  unga	  menn	  frá	  því	  að	  leita	  sér	  upplýsinga	  eða	  aðstoðar	  

þar.	   Engin	   sambærileg	  mótttaka	   er	   til	   fyrir	   unga	   karlmenn	   en	   félagsráðgjafar	   kvennasviðs	  

myndu	  að	  öllum	   líkindum	  beina	  ungum	   feðrum	   í	   þörf	   fyrir	   þjónustu	   til	   félagsþjónustunnar	  

(Anna	  Sigrún	  Ingimarsdóttir,	  munnleg	  heimild	  24.	  september	  2013).	  Í	  ljósi	  þess	  er	  mikilvægt	  

að	   félagsþjónustan	   efli	   og	   styrki	   þjónustu	   sína	   við	   unga	   feður.	   Svo	   virðist	   sem	   hvergi	  

annarsstaðar	  innan	  velferðarkerfisins	  sé	  í	  boði	  heildræn	  ráðgjöf	  eða	  stuðningur	  fyrir	  þennan	  

dýrmæta	   og	  mikilvæga	   hóp	   ungra	  manna.	   Vekja	   þarf	   athygli	   þeirra	   á	   réttindum	   þeirra	   og	  

þeirri	   þjónustu	   sem	   þeim	   stendur	   til	   boða,	   til	   að	   auðvelda	   þeim	   að	   finna	   sig	   í	   þessu	   nýja	  

hlutverki	  og	  til	  að	  aukin	  meðvitund	  verði	  á	  meðal	  ungra	  feðra	  um	  hvert	  skal	  leita	  þegar	  á	  þarf	  

að	  halda.	  	  

Menntakerfið	  	  

Hlutverk	  menntakerfisins	  er	  ekki	  síður	  mikilvægt	  en	  félags-‐	  og	  heilbrigðiskerfanna.	  Það	  felst	  

meðal	  annars	  í	  að	  veita	  kynfræðslu	  og	  þá	  forvörn	  sem	  henni	  er	  ætlað	  að	  skila.	  Kynfræðsla	  í	  

skólum	   ásamt	   ráðgjöf	   um	   notkun	   og	   öryggi	   getnaðarvarna	   eykur	   ekki	   einungis	   líkur	   á	  

heilbrigðum	  ástarsamböndum	  og	  heilbrigðu	  kynlífi	  ungs	  fólks,	  heldur	  undirbýr	  það	  jafnframt	  

til	   að	   takast	   á	   við	   félagslegan	   þrýsting.	   Ein	   mikilvægasta	   forvörnin	   sem	   felst	   í	   kynfræðslu	  

snýst	  um	  að	  vinna	  gegn	  kynsjúkdómum,	  ótímabærum	  þungunum	  og	  barneignum	  ungs	  fólks	  

(Dagbjört	   Ásbjörnsdóttir,	   Guðbjörg	   Edda	   Hermannsdóttir	   og	   Sigurlaug	   Hauksdóttir,	   2006;	  

Heilbrigðis-‐	   og	   tryggingamálaráðuneytið,	   2000).	   Hér	   á	   landi	   verða	   fleiri	   unglingsstúlkur	  

þungaðar	  og	  eignast	  börn	  samanborið	  við	  Norðurlönd	  (UNICEF,	  2013).	  Ástæða	  þess	  er	  meðal	  

annars	   talin	   sú	   að	   hér	   byrja	   einstaklingar	   yngri	   að	   stunda	   kynlíf,	   verra	   aðgengi	   er	   að	  

getnaðarvörnum	  og	  minni	  kynfræðsla	  (Sigurlaug	  Hauksdóttir,	  2006).	  

Ungir	  menn	  sem	  verða	   feður	   lenda	  oft	   í	  ákveðinni	   tilvistarkreppu.	  Þá	  getur	  aðgengi	  

þeirra	  að	   faglegu	  starfsfólki	   innan	  skólakerfisins	  haft	  mikil	  áhrif	  á	  veruleika	  þeirra.	  Þar	  sem	  

ungum	   feðrum	   hefur	   reynst	   erfitt	   að	   tolla	   í	   námi	   er	   aðkoma	   og	   skilningur	   starfsfólks	  

skólakerfisins	   á	   þeirra	   aðstæðum	   sérlega	   mikilvægur	   námi	   þeirra	   (Deslauriers	   o.fl.,	   2012;	  

Fagot	   o.fl.,	   1998;	   Glikman,	   2004;	   Ross	   o.fl.,	   2009).	   Skólakerfið	   og	   starfsfólk	   þess	   er	   í	  

einhverjum	   tilfellum	   nánasti	   stuðningsaðili	   ungra	   einstaklinga	   sem	   ekki	   njóta	   stuðnings	  

heima	  fyrir	  eða	  frá	  nánustu	  aðstandendum.	  Starfsfólk	  skólanna	  er	  iðulega	  vel	  undirbúið	  til	  að	  

taka	  á	  móti	  ungu	  fólki	  með	  margþætt	  vandamál.	  Mikilvægt	  er	  að	  greiða	  aðgang	  ungra	  feðra	  

að	   ráðgjöf,	   fræðslu	   og	   stuðningi	   innan	   skólakerfisins	   með	   því	   að	   gera	   starfsfólk	   þess	  

meðvitað	  um	  þarfir	  þeirra.	  

Skólafélagsráðgjafar	  eru	  tilvaldir	  til	  að	  taka	  á	  móti	  ungum	  feðrum	  í	  vanda	  en	  markmið	  

þeirra	  eru	  gjarnan	  að	  vinna	  með	  nemendum	  á	  hindrunum	  sem	  standa	  í	  vegi	  fyrir	  námi	  þeirra	  

og	   að	   ýta	   undir	   félags-‐	   og	   tilfinningalegan	   þroska	   þeirra	   (Farley	   o.fl.,	   2006;	   Guðrún	   Elva	  

Arinbjarnardóttir,	  2009).	  Ljóst	  er	  að	  ekki	  eru	  skólafélagsráðgjafar	  í	  öllum	  skólum	  landsins	  og	  

því	   mikilvægt	   að	   aðrir	   starfsmenn,	   eins	   og	   námsráðgjafar,	   kennarar	   og	  

skólahjúkrunarfræðingar,	  séu	  í	  stakk	  búnir	  til	  að	  taka	  á	  móti	  ungum	  feðrum.	  	  

3.4 Ríkisstyrkt	  félagasamtök	  og	  önnur	  úrræði	  

Á	   Íslandi	   eru	   engin	   ríkisstyrkt	   félagsamtök	   sem	  einskorða	   sig	   við	  málefni	   ungra	   feðra.	   Þrjú	  

áberandi	   félagasamtök	  takast	  á	  við	  mál	   feðra	  á	  öllum	  aldri	  og	  bjóða	  unga	   feður	  velkomna.	  

Þessi	  félög	  eru	  Félag	  einstæðra	  foreldra,	  Félag	  um	  foreldrajafnrétti	  og	  Félag	  ábyrgra	  foreldra.	  

Félög	   þessi	   skipta	   miklu	   máli	   fyrir	   íslenska	   feður,	   en	   ráðuneyti	   hafa	   meðal	   annars	   leitað	  

umsagna	   þeirra	   við	   smíði	   frumvarpa	   og	   þau	   beint	   sjónum	   stjórnvalda	   að	  málefnum	   feðra	  

(Þingskjal	  1242,	  2006-‐2007).	  Óvíst	  er	  hvort	  að	  þátttaka	  ungra	  feðra	  í	  slíkum	  félögum	  sé	  mikil.	  

Þrátt	   fyrir	   ítrekaðar	   tilraunir	   fengust	   ekki	   svör	   um	   hlutdeild	   ungra	   feðra	   hjá	   Félagi	   um	  

foreldrajafnrétti	   eða	   Félagi	   ábyrgra	   foreldra.	   Yngsti	   faðir	   sem	   skráður	   er	   í	   Félag	   einstæðra	  

foreldra	  er	  fæddur	  árið	  1986	  og	  mjög	  fámennur	  hópur	  feðra	  er	  yngri	  en	  25	  ára	  af	  skráðum	  

félagsmönnum	   (Oktavía	   Guðmundsdóttir,	  munnleg	   heimild	   26.	   september	   2013).	   Þátttaka	  

ungra	   mæðra	   er	   meiri,	   en	   1,2%	   af	   mæðrum	   í	   félaginu	   eru	   fæddar	   eftir	   árið	   1988.	  

Forsvarsmenn	  félagsins	   telja	  að	  yngri	   feður	   leiti	   lítið	   til	   sín	  en	  hafa	  áhuga	  á	  að	  gera	   félagið	  

aðgengilegra	  þessum	  hópi	  (Kristín	  Tómasdóttir,	  munnleg	  heimild	  1.	  nóvember	  2013). 

Víða	  eru	   starfandi	   grasrótarsamtök	   sem	  einnig	   veita	  ungu	   fólki	   ráðgjöf.	  Ungir	   feður	  

hafa	  stofnað	  stuðningshópa	  á	  samskiptamiðlum	  þar	  sem	  þátttaka	  virðist	  vera	  þónokkur	  og	  

því	   greinileg	   þörf	   á	   faglegum	   vettvangi	   þar	   sem	   þeir	   geta	   deilt	   reynslu	   sinni.	   Hitt	   húsið	   í	  

Reykjavík	   veitir	   ráðgjöf	   fyrir	   ungt	   fólk	   á	   aldrinum	   16-‐25	   ára	   og	   hefur	   tekið	   á	  móti	   ungum	  

foreldrum	  af	  báðum	  kynjum	  einu	  sinni	  í	  viku.	  Þar	  hittist	  hópur	  sem	  kallar	  sig	  „Ungt	  fólk	  með	  

ungana	  sína“.	  	  

Vefsíður	   sem	  bjóða	   ungu	   fólki	   upp	   á	   fræðslu	   og	   aðstoð	   hafa	   á	   undanförnum	  árum	  

skotið	   upp	   kollinum	   og	   njóta	   vinsælda	   (Velferðarráðuneytið,	   2011).	   Með	   því	   að	   netvæða	  

þjónustu	   fyrir	   ungt	   fólk	   hefur	   það	   verið	   nálgast	   á	   þægindasvæði	   þess.	   Þessi	   nálgun	   gæti	  

komið	  sér	  vel	  fyrir	  þá	  ungu	  feður	  sem	  ekki	  vilja,	  einhverra	  hluta	  vegna,	  sækja	  sér	  þjónustu	  í	  

eigin	   persónu.	   Ágætt	   væri	   að	   hafa	   það	   í	   huga	   þegar	   þjónusta	   fyrir	   unga	   feður	   verður	  

skipulögð	  í	  framtíðinni.	  

3.5 Máttur	  aðstandenda	  

Foreldrahlutverkið	   er	   margslungið.	   Að	   uppfylla	   allar	   þarfir	   barna	   krefst	   félagslegs,	  

fjárhagslegs	  og	  persónulegs	   jafnvægis.	  Árin	  undir	   tvítugu	  hafa	  ekki	  endilega	  verið	  þekktust	  

fyrir	  jafnvægi	  og	  stöðugleika	  í	  lífi	  einstaklinga.	  Það	  er	  því	  líklegt	  að	  ungir	  feður	  standi	  frammi	  

fyrir	   vandamálum	   þessu	   tengdu	   þegar	   lífið	   kynnir	   lítið	   barn	   til	   leiks.	   Þegar	   leysa	   skal	  

vandamál	  er	  stuðningur	  mikilvægur.	   Í	   slíkum	  tilfellum	  gegnir	   fjölskyldan	  ásamt	  samfélaginu	  

öllu	  veigamiklu	  hlutverki.	  	  

Fjölskyldan	   myndar	   eitt	   mikilvægasta	   stuðningsnet	   ungs	   fólks	   og	   geta	   góð	   tengsl	  

innan	  fjölskyldunnar	  skipt	  afar	  miklu	  máli	  fyrir	  velferð	  þess	  (Ministry	  of	  Youth	  Affairs,	  2002;	  

Moore,	   Miller,	   Sugland,	   Morrison,	   Glei	   og	   Blumenthal,	   1995).	   Foreldrar	   og	   aðrir	  

fjölskyldumeðlimir	   geta	   til	   að	   mynda	   haft	   áhrif	   á	   unga	   feður	   með	   viðbrögðum	   sínum	   við	  

þeirra	  nýja	  hlutverki.	  Innan	  fjölskyldunnar	  geta	  verið	  ákveðin	  viðmið	  um	  hvað	  telst	  viðunandi	  

þátttaka	  föður	  sem	  getur	  haft	  jákvæð	  eða	  neikvæð	  áhrif	  á	  tengsl	  ungra	  feðra	  við	  börn	  sín,	  allt	  

eftir	  því	  hvernig	  fjölskyldan	  skilgreinir	  mikilvægi	  sambands	  föður	  og	  barns.	  Ungur	  faðir	  á	  oft	  í	  

viðkvæmu	  sambandi	  við	  barn	  sitt,	  en	  þá	  geta	   jákvæð	  áhrif	   fjölskyldumeðlima	  skipt	  sköpum	  

og	  dregið	  úr	  áhættunni	  á	  tengslarofum	  þeirra	  á	  milli	  (Fagan	  o.fl.,	  2007).	  

Foreldrar,	  sérstaklega	  mæður,	  ungra	  feðra	  eru	  þeir	  fjölskyldumeðlimir	  sem	  hafa	  mest	  

áhrif	  á	  hæfni	  þeirra	  til	  að	  takast	  á	  við	  foreldrahlutverkið	  samkvæmt	  rannsóknum	  (Fagan	  o.fl.,	  

2007;	  Swartz	  o.fl.,	  2013).	  Þegar	  ungir	  feður	  eru	  búsettir	  hjá	  sínum	  eigin	  foreldrum	  spila	  þeir	  

oft	   stórt	   hlutverk	   í	   umönnun	   og	   framfærslu	   barnsins.	   Við	   þetta	   eru	   bæði	   kostir	   og	   gallar.	  

Kostirnir	   eru	  meðal	   annars	   leiðsögnin,	   aðstoðin	  og	   stuðningurinn	   sem	  hinn	  ungi	   faðir	   fær.	  

Gallarnir	  geta	  þó	  líka	  vegið	  þungt	  og	  þá	  þarf	  einnig	  að	  hafa	  í	  huga.	  	  

Sumum	  ungum	  feðrum	  finnst	  foreldrar	  sínir	  taka	  fram	  fyrir	  hendurnar	  á	  sér	  og	  í	  raun	  

taka	  yfir	  sín	  hlutverk	  sem	  feður	   (Swartz	  o.fl.,	  2013;	  Tyrer	  o.fl.,	  2005).	  Þetta	  endurspeglast	   í	  

viðhorfum	  fagfólks	  sem	  metur	  ekki	  alltaf	  styrkleika	  þeirra	  heldur	  aðallega	  hversu	  vel	  móðir	  

þeirra	   eða	   fjölskylda	   getur	   annast	   barnið	   (Tyrer	   o.fl.,	   2005).	   Á	   heimilum	   foreldra	   ungu	  

feðranna	   þurfa	   þeir	   oft	   að	   fara	   eftir	   reglum	  heimilisins	   og	   þeir	   eru	   því	   oft	   þvingaðir	   til	   að	  

haga	  uppeldi	  sinna	  barna	  eftir	  hugmyndum	  og	  óskum	  sinna	  eigin	  foreldra	  (Swartz	  ofl,	  2013).	  

Þetta	  getur	  verið	  mörgum	  erfitt	  enda	  margir	  ungir	  feður	  sem	  vilja	  ala	  börn	  sín	  upp	  á	  annan	  

hátt	  en	  þeir	  voru	  sjálfir	  uppaldir.	  	  

Lang	   flestir	   ungir	   feður	   eru	   samt	   sem	   áður	   þakklátir	   fyrir	   þann	   stuðning	   og	   aðstoð	  

sem	  fjölskylda	  þeirra	  veitir.	  Rannsóknir	  sýna	  að	  stuðningur	  fjölskyldu	  dregur	  úr	  neikvæðum	  

áhrifum	   streitu	   og	   álags	   við	   að	   verða	  ungur	   faðir	   (Fagan	  o.fl.,	   2007).	   Stuðningur	   fjölskyldu	  

ungs	   föður	   nýtist	   ekki	   aðeins	   honum	   og	   barninu	   heldur	   einnig	   barnsmóður	   hans	   (Mazza,	  

2002).	  	  

Þess	  vegna	  má	  ekki	  vanmeta	  þátt	  fjölskyldna	  ungra	  feðra	  og	  leita	  þarf	  leiða	  til	  að	  gera	  

fjölskyldumeðlimum	   fært	   að	   styðja	   við	   bakið	   á	   ungum	   feðrum	   eins	   og	   vel	   og	   þeim	   er	  

mögulegt.	  Rannsóknir	  sýna	  að	  þau	  þjónustuúrræði	  sem	  taka	  fjölskyldu	  ungra	  foreldra	  með	  í	  

reikninginn	  eru	  vænlegri	   til	  árangurs.	  Sérstaklega	  ef	  þáttur	  stórfjölskyldunnar	  er	   líka	  tekinn	  

með	  (Fatherhood	   Institute,	  2010).	  Að	  hlusta	  á	   fjölskyldu	  ungra	   foreldra	  gefur	   fagfólki	  dýpri	  

skilning	  á	  þörfum	  ungra	  feðra	  og	  stuðningsnets	  þeirra.	  	  

Barnsmóðir	  og	  hennar	  fjölskylda	  

Mikilvægt	  sjónarhorn	  gleymist	  oft	  þegar	  áhrif	  nánasta	  stuðningsnets	  ungra	  feðra	  eru	  skoðuð,	  

það	  er	  þáttur	  barnsmóðurinnar	  og	  fjölskyldu	  hennar.	  Þessi	  hluti	  fjölskyldulífsins	  er	  samt	  sem	  

áður	   sá	   allra	   áhrifamesti,	   ásamt	   foreldrum	   unga	   mannsins,	   á	   virkni	   hans	   sem	   föður.	  

Meirihluti	  ungra	  foreldra	  eiga	  ekki	  í	  ástarsambandi	  eða	  upp	  úr	  þeim	  slitnar	  innan	  fimm	  til	  sex	  

ára	   frá	   fæðingu	   barnsins	   (Bunting	   og	  McAuley,	   2004;	   Edin	   og	   Kefalas,	   2005;	  Mollborn	   og	  

Lovegrove,	   2011;	   Ross	   o.fl.,	   2009).	   Á	   unglingsárum	   er	   það	   talið	   eðlilegt	   að	   rómantísk	  

sambönd	  séu	  reynd	  en	  ekki	  endilega	  gert	  ráð	  fyrir	  að	  þau	  endist	  lengi.	  Þetta	  veldur	  stundum	  

togstreitu	  í	   lífi	  ungra	  feðra	  sem	  oftast	  eru	  ekki	  tilbúnir	  að	  gera	  ráð	  fyrir	  ævilöngu	  sambandi	  

við	  móðurina,	  sem	  gæti	  stuðlað	  að	  æskilegu	  umhverfi	  fyrir	  barnið,	  en	  vilja	  þó	  oftast	  vera	  til	  

staðar	   fyrir	   barnið	   (Edin	   og	   Kefalas,	   2005).	   Í	   slíkum	   tilfellum	   er	   mikilvægt	   að	   styrkja	   og	  

viðhalda	  gæðum	  sambands	  ungra	  feðra	  við	  börn	  sín	  (Kalil	  o.fl.,	  2005).	  Slæm	  samskipti	  á	  milli	  

ungu	  foreldranna	  geta	  haft	  töluverð	  áhrif	  þar	  á	  (Swartz	  o.fl.,	  2013).	  Margir	  ungir	  feður,	  sem	  

eiga	   ekki	   eða	   áttu	   ekki	   í	   rómantísku	   sambandi	   við	   barnsmæður	   sínar,	   telja	   þær	   ekki	   vilja	  

þátttöku	  þeirra	  í	  umönnun	  barnsins.	  Ein	  aðalástæðan	  sem	  ungir	  feður	  gefa	  fyrir	  fjarveru	  sinni	  

úr	   lífi	  barnsins	  er	   skortur	  á	  vilja	  barnsmóður	   til	  að	   leyfa	  þeim	  að	  umgangast	  barnið	   (Speak	  

o.fl.,	  1997).	  Þar	  sem	  mæður	  taka	  oftast	  nær	  aðalábyrgð	  á	  umönnun	  barnanna	  enn	  í	  dag	  hafa	  

þær	  ákveðið	  vald	  til	  að	  ákveða	  hversu	  mikinn	  aðgang	  þær	  veita	  föðurnum	  að	  þeim	  (Swartz,	  

2013).	  	  

Rannsóknir	   sýna	   að	   ungar	   mæður	   og	   fjölskyldur	   þeirra	   takmarka	   gjarnan	   aðgengi	  

ungra	   feðra	   að	   börnum	   sínum	   vegna	   þess	   að	   þeir	   eru	   ekki	   færir	   um	   að	   sjá	   fyrir	   barninu	  

fjárhagslega.	  Þegar	  meðlag	  er	  til	  dæmis	  ekki	  greitt	  eru	  unga	  móðirin	  og	  hennar	  aðstandendur	  

líklegri	  til	  að	  neita	  föðurnum	  um	  umgengni	  við	  barnið.	  Fjölskyldur	  barnsmæðra	  ungra	  manna	  

hafa,	  samkvæmt	  eldri	  rannsóknum,	  talið	  sig	  hæfari	  en	  ungu	  feðurna	  til	  að	  sinna	  börnunum	  

(Speak	  o.fl.,	  1997;	  Swartz	  o.fl.,	  2013).	   Sú	  upplifun	  getur	  valdið	  mikilli	  höfnun	  og	  einangrun	  

ungra	  manna	  sem	  eru	  að	  fóta	  sig	  sem	  feður.	  Afleiðingar	  slæmra	  samskipta	  við	  barnsmóður	  

og	   fjölskyldu	  hennar	   geta	  því	   teygt	   anga	   sína	   langt	  og	   valdið	  því	   að	  ungir	   feður	   sinna	  ekki	  

föðurhlutverkinu	  á	  þeim	  tíma	  né	  í	  framtíðinni	  (Swartz,	  o.fl.,	  2013).	  	  

Mikilvægi	  þess	  að	  ungir	  feður,	  barnsmæður	  þeirra	  og	  fjölskylda	  barnsmæðranna	  vinni	  

sem	   ein	   heild,	   með	   velferð	   barnsins	   í	   huga,	   er	   gríðarlegt.	   Þeir	   ungu	   feður	   sem	   búa	   að	  

stuðningi	   frá	   þessum	   hluta	   fjölskyldunnar	   eiga	   í	   jákvæðari	   tengslum	   við	   börn	   sín	   og	   færri	  

sálfélagslegum	   vandkvæðum	   (Swartz	   o.fl.,	   2013;	   Hoffman,	   2011;	   Mollborn	   og	   Lovegrove,	  

2011).	   Skortur	   á	   stuðningi	   eða	   höfnun	   frá	   foreldrum	   barnsmóðurinnar	   hefur	  mikil	   áhrif	   á	  

streitu	  ungra	  feðra	  og	  afleiðingar	  hennar	  á	  samband	  þeirra	  við	  börnin	  samkvæmt	  rannsókn	  

Fagan	   og	   félaga	   (2007).	   Sú	   niðurstaða	   staðfestir	   hve	   áríðandi	   það	   er	   að	   ungir	   feður	   hafi	  

fjölbreyttan	   stuðning	   frá	   mismunandi	   aðilum	   sem	   hafa	   áhrif	   á	   líf	   þeirra.

4 Aðferð	  
Aðferð	   við	   gerð	   rannsóknar	   getur	   haft	  mikil	   áhrif	   á	   gæði	   og	   réttmæti	   hennar.	  Óviðeigandi	  

aðferð	  getur	  kollvarpað	  rannsókn	  og	  gert	  hana	  ómerka.	  Í	  rannsókn	  þessari	  var	  stuðningur	  og	  

opinber	  þjónusta	  fyrir	  unga	  feður	  á	  Íslandi	  skoðuð	  með	  eigindlegri	  aðferð.	  Í	  þessum	  kafla	  er	  

eigindlegum	   rannsóknaraðferðum	   gerð	   skil	   ásamt	   undirbúningi	   og	   framkvæmd	  

rannsóknarinnar.	   Siðferðislegum	   álitamálum,	   áskorunum	   og	   annmörkum	   rannsóknar	   er	  

einnig	  lýst.	  

4.1 Aðferð	  rannsóknarinnar	  
Það	  var	   í	  kringum	  miðja	  síðustu	  öld	  sem	  áhugi	   fræðimanna	  kviknaði	  á	  því	  að	  setja	  sig	   inn	   í	  

hugarheim	   einstaklinganna	   sem	   átti	   að	   rannsaka	   og	   eigindlegar	   rannsóknaraðferðir	   litu	  

dagsins	   ljós	   (Babbie,	   2007).	   Tilgangur	   eigindlegra	   rannsókna	   er	   að	   kynnast	   viðhorfum,	  

skilningi	   og	   reynslu	   ákveðins	   hóps	   varðandi	   tiltekið	   viðfangsefni,	   aðstæður	   eða	   upplifun	  

(Neuman,	   2003).	   Áhersla	   er	   lögð	   á	   að	   skoða	   líf	   og	   aðstæður	   fólks	   út	   frá	   þess	   eigin	   sýn	  

(Bogdan	  og	  Biklen,	  2007;	  Sigurlína	  Davíðsdóttir,	  2003).	  Fyrirbærafræði	   (e.	  phenomenology)	  

er	  eigindleg	  rannsóknaraðferð	  sem	  nýtist	  þegar	  ná	  á	  fram	  skilningi	  á	  mannlegum	  fyrirbærum,	  

eins	  og	   í	   þessari	   rannsókn.	   Fyrirbærafræði	   byggir	   á	   þeirri	   hugmynd	  að	  heimur	   einstaklings	  

verði	  ekki	  skilinn	  nema	  með	  hans	  eigin	  túlkun,	  upplifun	  og	  fyrri	  reynslu,	  sem	  hefur	  áhrif	  á	  líf	  

hans	  (Kvale,	  1996;	  Sigríður	  Halldórsdóttir,	  2003).	  

Þar	   sem	   rannsakandi	   leitaðist	   við	   að	   öðlast	   innsýn	   í	   og	   skilning	   á	   upplifunum	   og	  

reynslu	  sex	  ungra	  feðra,	  í	  gegnum	  þeirra	  eigin	  raun	  og	  túlkun,	  var	  fyrirbærafræði	  eigindlegra	  

rannsóknaraðferða	  talin	  árangursríkasta	  aðferðin	  fyrir	  þessa	  rannsókn.	  	  

Áherslur	  eigindlegra	  rannsóknaraðferða	  liggja	  einmitt	  í	  þessum	  mannlegu	  þáttum	  og	  

aðferðin	   getur	   veitt	   rannsakendum	   dýpri	   skilning	   á	   viðfangsefninu	   en	   megindleg	   nálgun	  

býður	   upp	   á	   (Esterberg,	   2002;	   Sigurlína	  Davíðsdóttir,	   2003).	   Eigindleg	   aðferð	   var	   auk	   þess	  

talin	   ákjósanlegri	   aðferð	   en	   megindleg,	   vegna	   þess	   að	   ekki	   var	   fyrirfram	   ljóst	   hverjar	  

niðurstöður	   rannsóknarinnar	   yrðu	   og	   flókið	   gæti	   orðið	   að	   beita	   samanburðarmælistikum	  

megindlegra	  aðferða	  (Sigurlína	  Davíðsdóttir,	  2003).	  

Í	  eigindlegum	  rannsóknum	  er	  byggt	  á	  aðferð	  aðleiðslu	  (e.	  induction).	  Engar	  fyrirfram	  

ákveðnar	   kenningar	   eða	   tilgátur	   eru	   þá	   mótaðar	   heldur	   leiða	   gögnin	   að	   niðurstöðum	  

(Bogdan	   og	   Biklen,	   2007;	   Esterberg,	   2002;	   Neuman,	   2003).	   Gögnum	   er	   þá	   safnað,	   þau	  

þemagreind	   og	   tilgátur	   eða	   kenningar	  mótaðar	   út	   frá	   því	   (Bogdan	   og	   Biklen,	   2007;	   Kvale,	  

1996).	  

4.2 Úrtak	  og	  þátttakendur	  
Réttmæt	   og	   vönduð	   rannsókn	   krefst	   þess	   að	   úrtak	   sé	   vel	   valið	   (Helga	   Jónsdóttir;	   2003;	  

Þorlákur	   Karlsson	   og	   Þórólfur	   Þórlindsson,	   2003).	   Eigindlegar	   rannsóknir	   hafa	   yfirleitt	   lítið	  

úrtak	   sem	   gerir	   það	   þeim	  mun	   mikilvægara	   að	   það	   sé	   trúverðugt	   (Sigurlína	   Davíðsdóttir,	  

2003).	   Í	  þessari	  rannsókn	  var	  ákveðið	  að	  taka	  viðtöl	  við	  íslenska	  karlmenn	  sem	  höfðu	  orðið	  

feður	  tvítugir	  eða	  yngri	  á	  árunum	  2006-‐2011.	  Því	  var	  ákveðið	  að	  notast	  við	  markmiðsúrtak	  (e.	  

purposeful	   sample)	   en	   þá	   velur	   rannsakandi	   úrtak	   sem	   uppfyllir	   skilyrði	   fyrir	   þátttöku	   og	  

hæfir	  markmiði	  rannsóknarinnar	  (Þorlákur	  Karlsson	  og	  Þórólfur	  Þórlindarson	  ,	  2003).	  Þar	  sem	  

leitað	  var	  að	  úrtaki	  með	  áþekkan	  bakgrunn	  og	  stöðu	  í	  sama	  hlutverki	  var	  markmiðsúrtak	  talið	  

fýsilegasti	   kosturinn.	   Tilraun	   var	   gerð	   til	   að	   fjölga	   viðmælendum	   með	   því	   að	   nota	  

snjóboltaúrtak.	   Þátttakendur	   voru	   þannig	   spurðir	   hvort	   að	   þeir	   þekktu	   til	   annarra	   ungra	  

feðra	   sem	   uppfylltu	   skilyrði	   rannsóknarinnar	   (Þorlákur	   Karlsson	   og	   Þórólfur	   Þórlindsson,	  

2003).	   Tveir	   þátttakendur	   bentu	   á	  mögulega	   viðmælendur.	  Hvorugur	   þeirra	   brást	   við	   boði	  

rannsakanda	  um	  þátttöku.	  

Kynning	  á	  þátttakendum	  

Þátttakendur	  rannsóknarinnar	  urðu	  að	  lokum	  samtals	  sex,	  en	  ekki	  eins	  margir	  og	  gert	  var	  ráð	  

fyrir	  í	  upphafi.	  Í	  viðtölunum	  mátti	  þó	  greina	  keimlík	  svör	  hjá	  þátttakendunum	  og	  þemu	  sem	  

rannsakandi	  taldi	  svara	  rannsóknarspurningunum	  og	  veita	  mettun.	  Misjafnt	  er	  hversu	  marga	  

viðmælendur	   þarf	   til	   að	   mettun	   (e.	   saturation)	   náist,	   en	   gjarnan	   er	   miðað	   við	   fimm	   til	  

fimmtán	  viðmælendur	  (Sigríður	  Halldórsdóttir,	  2003).	  Viðmælendur	  þessarar	  rannsóknar	  eru	  

innan	  þeirra	  marka.	  

Þátttakendur	  eiga	  það	  allir	  sameiginlegt	  að	  hafa	  orðið	  feður	  tvítugir	  eða	  yngri.	  Börn	  

þátttakenda	   fæddust	   á	   tímabilinu	   2006-‐2011.	   Flestir,	   eða	   fjórir	   þátttakendur,	   voru	   19	   ára	  

þegar	  þeir	   urðu	   feður,	   sá	   yngsti	   var	   17	   ára	   en	   sá	   elsti	   20	   ára.	  Meðalaldur	  þátttakenda	   við	  

fæðingu	   barnsins	   var	   18,	   8	   ár.	   Fimm	   þátttakendur	   koma	   frá	   höfuðborgarsvæðinu	   en	   einn	  

utan	  af	  landi.	  Helmingur	  þátttakenda	  er	  í	  vinnu	  í	  dag	  en	  hinn	  helmingurinn	  stundar	  nám.	  

Tveir	  þátttakendur	  voru	   í	  parsambandi	  með	  barnsmóður	  sinni	  þegar	  barnið	   fæddist	  

en	  aðeins	  einn	  í	  dag.	  Sá	  hinn	  sami	  býr	  með	  barnsmóður	  sinni	  og	  barni.	  Tveir	  búa	  með	  nýjum	  

maka,	  tveir	  hjá	  móður	  sinni	  en	  einn	  hjá	  báðum	  foreldrum.	  	  

Aðeins	   tveir	   þátttakendur	   deila	   forsjá	   með	   barnsmóður	   sinni,	   aðrir	   hafa	   engin	  

forsjárréttindi.	  Umgengni	  þátttakenda	  sem	  ekki	  búa	  með	  barni	   sínu	  er	  á	  þann	  veg	  að	   tveir	  

þeirra	  hafa	  fasta	  umgengni	  við	  börn	  sín	  aðra	  hverja	  viku	  en	  þrír	  aðra	  hverja	  helgi.	  	  

Helstu	  sameiginlegu	  einkenni	  viðmælenda	  eru	  að	  þeir	  urðu	  allir	  feður	  fyrir	  tvítugt	  og	  

eru	   flestir	   frá	   höfðuborgarsvæðinu.	   Meirihluti	   viðmælenda	   er	   ekki	   í	   parsambandi	   með	  

barnsmóður	  og	  aðeins	  tveir	  hafa	  forsjárréttindi.	  	  

Til	  að	  tryggja	  nafnleynd	  og	  koma	  í	  veg	  fyrir	  að	  hægt	  sé	  að	  bera	  kennsl	  á	  þátttakendur	  

hefur	  auðkennandi	  upplýsingum	  verið	  breytt	  eða	  þær	   fjarlægðar.	  Þátttakendum	  voru	  gefin	  

tilbúin	   nöfn	   sem	   verða	   notuð	   í	   niðurstöðum	  þessarar	   rannsóknar.	   Nöfnin	   eru:	   Aron,	   Felix,	  

Lárus,	  Ragnar,	  Sverrir	  og	  Tumi.	  	  

4.3 Framkvæmd	  rannsóknar	  

Undirbúningur	   fyrir	   rannsóknina	   hófst	   í	   maí	   2013	   með	   öflun	   fræðilegra	   heimilda	   um	  

viðfangsefnið.	  Rannsóknin	  var	  tilkynnt	  til	  Persónuverndar	  í	  ágúst	  sama	  ár	  og	  barst	  staðfesting	  

á	  tilkynningunni	  þann	  15.	  ágúst	  2013	  (fylgiskjal	  1).	  Í	  framhaldinu	  hafði	  rannsakandi	  samband	  

við	  fagfólk	  sem	  þekkingu	  hefur	  á	  sviðinu,	  þar	  á	  meðal	  félagsráðgjafa	  starfandi	  á	  kvennasviði	  

Landspítalans	  og	  hjá	  Félagi	  einstæðra	  foreldra.	  Þeir	  aðilar	  sem	  leitað	  var	  til	  veittu	  mikilvægar	  

ábendingar	  og	  upplýsingar	  um	  viðfangsefnið.	  Ekki	  náðist	  þó	  að	  fá	  upplýsingar	  frá	  öllum	  þeim	  

fagaðilum	  sem	  upphaflega	  var	  vonast	  eftir.	  

Í	   september	   voru	   auglýsingar	   eftir	   þátttakendum	   sendar	   út,	   meðal	   annars	   til	  

Tækniskóla	  Reykjavíkur	  og	  Fjölbrautaskóla	  Breiðholts.	  Einnig	  var	  orð	  látið	  berast	  á	  milli	  vina	  

og	   vandamanna	   um	   að	   rannsakandi	   væri	   að	   leita	   að	   viðmælendum.	   Síðarnefnda	   aðferðin	  

reyndist	  sú	  eina	  sem	  bar	  árangur.	  	  

Kynnisbréf,	  þar	   sem	  markmið,	   tilgangur	  og	  meginaðferð	   rannsóknarinnar	  voru	  send	  

til	  níu	  einstaklinga	  sem	  sýndu	  rannsókninni	  áhuga	  (fylgiskjal	  2).	  Alls	  staðfestu	  sjö	  viðtakendur	  

af	  þeim	  þátttöku	  en	  einn	  þeirra	  hætti	  síðar	  við	  vegna	  anna.	  	  

Viðtölin	  stóðu	  frá	  1.	  –	  17.	  október	  og	  var	  lengd	  þeirra	  á	  bilinu	  22	  –	  47	  mínútur.	  Fimm	  

viðtöl	  fóru	  fram	  á	  heimili	  rannsakanda	  en	  eitt	   í	  Háskóla	  Íslands,	  allt	  að	  óskum	  þátttakenda.	  

Viðtölin	  hófust	  öll	  á	  undirskrift	  upplýsts	  samþykkis	   (fylgiskjal	  3),	   ítrekun	  á	  rétti	  þátttakenda	  

og	   kynningu	   á	   nafnleynd,	   trúnaði	   og	   markmiðum	   rannsóknar.	   Áður	   en	   viðtal	   hófst	   var	  

þátttakendum	  svo	  gerð	  grein	  fyrir	  því	  að	  viðtölin	  yrðu	  hljóðrituð	  og	  afrituð	  en	  jafnframt	  eytt	  

að	  rannsókn	  lokinni.	  	  

4.4 Viðtöl	  
Þegar	   notast	   er	   við	   eigindlegar	   rannsóknaraðferðir	   eru	   viðtöl	   eitt	   af	   meginverkfærum	  

rannsakenda.	   Við	   gerð	   þessarar	   rannsóknar	   var	   stuðst	   við	   óstöðluð	   einstaklingsviðtöl	   (e.	  

unstructured,	   in-‐depth).	   Í	   óstöðluðum	   viðtölum	   eru	   viðfangsefni	   skoðuð	   á	   opinn	   hátt	   þar	  

sem	  rannsakandi	  fær	   innsýn	   í	  sjónarhorn	  viðmælandans.	  Umræðuefni	  óstaðlaðs	  viðtals	  eru	  

afmörkuð	   en	   innihaldi	   samræðna	   er	   aftur	   á	   móti	   haldið	   opnu.	   Viðtölin	   geta	   þannig	   verið	  

mismunandi	  eftir	  viðmælendum	  þar	  sem	  þeim	  er	  gefinn	  kostur	  á	  að	  viðra	  sínar	  hugmyndir	  og	  

sýn	   á	   viðfangsefnið	   (Esterberg,	   2002;	   Helga	   Jónsdóttir,	   2003;	   Kvale	   og	   Brinkmann,	   2009).	  

Óstöðluð	   viðtöl	   eru	   gjarnan	   valin	   þegar	   ræða	   skal	   atburði,	   hugsanir,	   tilfinningar,	   skynjun,	  

vonir,	   væntingar	   og	   annað	   efni	   sem	   skiptir	   viðmælendur	   máli.	   Viðtölin	   verða	   því	   gjarnan	  

persónulegri	  en	  með	  stöðluðum	  viðtölum	  (Helga	  Jónsdóttir,	  2003).	  

Í	  óstöðluðum	  viðtölum	  er	  nauðsynlegt	  að	  setja	  leiðbeinandi	  ramma	  eða	  viðtalsvísi	  til	  

þess	   að	   tryggja	   efnislega	   afmörkun	  um	  umræðuefnið,	   sem	   rannsakandi	   vill	   fara	   yfir.	  Gæta	  

þarf	   sérstaklega	   að	   því	   að	   viðtalsvísir	   hindri	   ekki	   frjálst	   flæði	   tjáningar	   og	   samræðna	  

(Esterberg,	   2002;	   Helga	   Jónsdóttir,	   2003).	   Viðtalsvísirinn	   sem	   notast	   var	   við	   í	   þessari	  

rannsókn	  (fylgiskjal	  4)	  var	  sérhannaður,	  eftir	  að	  rannsakandi	  hafði	  kynnt	  sér	  þá	  þekkingu	  sem	  

til	  er	  hér	  á	  landi	  sem	  og	  erlendis.	  Með	  því	  voru	  hugmyndir	  um	  umfjöllunarefni	  skoðaðar	  og	  

loks	  skráðar	  niður	  í	  viðtalsvísi.	  	  

4.5 Úrvinnsla	  gagna	  
Viðtöl	   voru	   hljóðrituð	   með	   samþykki	   viðmælanda	   og	   þau	   síðar	   afrituð	   orðrétt.	   Greining	  

gagna	  hófst	   í	   lok	  október	  2013	  með	  grundaða	  kenningu	  (e.	  grounded	  theory)	  að	  leiðarljósi.	  

Grunduð	  kenning	  er	  hluti	   af	  eigindlegri	   rannsóknar	  aðferð	  og	  byggir	   á	  opinni	   kóðun.	  Gögn	  

eru	  greind	  í	  þemu	  með	  opnum	  hug	  og	  fyrirfram	  ákveðin	  tilgáta	  eða	  kenning	  er	  ekki	  til	  staðar.	  

Þemu	   sem	   greind	   eru	   samkvæmt	   grundaðri	   kenningu	   tengjast	   rannsóknarspurningum	  

rannsóknar,	  en	  taka	  einnig	  tillit	  til	  nýrra	  þema	  sem	  myndast	  geta	  með	  framlagi	  viðmælenda	  

Niðurstöður	   liggja	   því	   ekki	   fyrir	   fyrr	   en	   að	   greiningu	   lokinni	   (Bogdan	   og	   Biklen,	   2007;	  

Silverman,	  2008).	  

Greining	  gagna	  hófst	  á	  því	  að	  viðtöl	  voru	  marglesin	  og	  með	  því	  öðlaðist	  rannsakandi	  

nákvæmari	  og	  dýpri	  þekkingu	  á	  gögnunum	  og	  frásögnum	  þátttakenda.	  Því	  næst	  voru	  gögnin	  

flokkuð	  eftir	  efni.	  Efnisflokkarnir	  eru	  samtals	  fjórir:	  Fyrstu	  viðbrögð,	  stuðningur	  aðstandenda	  

eftir	  fæðingu,	  þátttaka	  hins	  opinbera	  og	  stuðnings-‐	  og	  þjónustuþarfir.	  

Undir	  hvern	  efnisflokk	  voru	  greind	  þemu	  sem	  gerð	  eru	  frekari	  skil	   í	  niðurstöðum.	  Til	  

dýpkunar	  og	  skýringa	  eru	  beinar	  tilvitnanir	  í	  viðmælendur	  einnig	  birtar	  í	  niðurstöðukafla.	  

4.6 Siðferðisleg	  álitamál	  

Gæta	  þarf	  þess	  að	  uppfylla	  siðferðilegar	  kröfur	  til	  jafns	  við	  aðferðafræðilegar	  ef	  rannsókn	  er	  

ætlað	  að	  standast	  vísindalegar	  kröfur.	  Við	  gerð	  þessarar	  rannsóknar	  var	  stuðst	  við	  siðareglur	  

sem	  hafa	  verið	  nefndar	  hinar	  fjórar	  höfuðreglur	  vísindasiðfræðinnar.	  Þessar	  fjórar	  reglur	  eru	  

skaðleysis-‐,	   sjálfræðis-‐,	   velgjörðar-‐	   og	   réttlætisreglan.	   Skaðleysisreglunni	   er	  ætlað	   að	   gæta	  

þess	   að	   þátttakendur	   verði	   ekki	   fyrir	   skaða	  með	   þátttöku	   sinni	   og	   ávinningur	   sé	  meiri	   en	  

áhætta.	  Sjálfræðisreglan	  tekur	   til	   sjálfræðis	  þátttakenda	  og	  þeirrar	  virðingar	  sem	  þeim	  skal	  

sýna.	  Velgjörðareglan	  kveður	  á	  um	  skyldu	  rannsakenda	  til	  að	  takmarka	  fórnir	  við	  rannsóknina	  

eins	  mikið	  og	  mögulegt	  er	  og	  að	  rannsóknin	  leiði	  af	  sér	  ávinning	  að	  lokum.	  Síðust	  en	  ekki	  síst	  

er	  réttlætisreglan	  sem	  miðar	  að	  því	  að	  gæðum	  og	  byrðum	  sé	  dreyft	  jafnt	  á	  alla.	  Með	  þessu	  er	  

átt	   við	   að	   áhættan	   eða	   ávinningurinn	   af	   þátttökunni	   lendi	   ekki	   einungis	   hjá	   fáum	  

einstaklingum	  heldur	  flestum,	  eða	  öllum	  (Sigurður	  Kristinsson,	  2003).	  	  

Með	  eigindlegum	  rannsóknaraðferðum,	  eins	  og	  notaðar	  voru	   í	  þessari	   rannsókn,	  er	  

tekin	  ákveðin	  áhætta.	  Til	  að	  mynda	  geta	  viðtöl,	  sem	  ekki	  hafa	  staðlaðan	  ramma,	  leitt	  af	  sér	  

tilfinningalegar	   umræður	   sem	   rannsakandi	   hefur	   ekki	   alltaf	   færni	   til	   að	   takast	   á	   við	   með	  

viðmælendum	  sínum	  (Sigurður	  Kristinsson,	  2003).	  Til	  að	  gæta	  þess	  að	  slíkt	  yrði	  ekki	   raunin	  

var	   skaðleysisreglunni	   fylgt	   í	   rannsókninni	   og	   umræðum	   þannig	   beint	   frá	   of	   viðkvæmum	  

þáttum.	  

Upplýsts	   samþykkis	   þátttakanda	   í	   rannsókninni	   var	   aflað	   við	   fyrsta	   tækifæri. 

Þátttakendur	   voru	   á	   sama	   tíma	   upplýstir	   um	   rannsóknina,	   hverju	   þeir	   máttu	   búast	   við	   í	  

viðtölunum	  og	  hvernig	  upplýsingar	  þeirra	  yrðu	  birtar	  eins	  og	  Sigurður	  Kristinsson	  (2003)	  telur	  

nauðsynlegt.	   Hann	   bendir	   einnig	   á	   nauðsyn	   þess	   að	   þátttakendur	   séu	   meðvitaðir	   um	  

sjálfsákvörðunarrétt	  sinn	  og	  viti	  að	  þeim	  sé	  frjálst	  að	  hætta	  þátttöku	  hvenær	  sem	  er.	  Þessi	  

réttur	   var	   kynntur	   þátttakendum	   strax	   í	   fyrstu	   samskiptum.	   Sigurður	   Kristinsson	   (2003)	  

tíundar	   mikilvægi	   þess	   að	   komið	   sé	   í	   veg	   fyrir	   eftirsjá,	   eða	   erfiðar	   tilfinningar	   hjá	  

þátttakendum.	  Í	  lok	  viðtals	  var	  þátttakendum	  boðið	  að	  hafa	  samband	  við	  rannsakanda	  til	  að	  

lesa	  yfir	  og	  endurskoða	  frásögn	  sína.	  Þátttakendum	  var	  þannig	  gefinn	  möguleiki	  á	  að	  draga	  til	  

baka	   þá	   þætti	   sem	   valdið	   höfðu	   eða	   gætu	   valdið	   eftirsjá	   seinna	  meir.	   Enginn	   viðmælandi	  

óskaði	  eftir	  því.	  

4.7 Áskoranir	  og	  annmarkar	  rannsóknar	  

Ákveðin	   áskorun	   fólst	   í	   því	   að	   fá	   einstaklinga	   til	   að	   taka	   þátt	   í	   rannsókninni.	   Erlendar	  

rannsóknir	  hafa	  sýnt	  að	  erfitt	  getur	  reynst	  að	  fá	  unga	  feður	  til	  þátttöku	  í	  rannsóknum	  (Fagot	  

o.fl.,	  1998).	   Íslenskir	  ungir	   feður	  eru	  þar	  engin	  undantekning.	  Þrátt	   fyrir	  að	   flestir	  hafi	   sýnt	  

málefninu	  áhuga	  treystu	  fáir	  sér	  til	  þátttöku.	  	  

Margir	   fræðimenn	  eru	  sammála	  um	  að	  megingalli	  eigindlegra	  rannsóknaraðferða	  sé	  

sú	  hætta	  að	  rannsakandi	  hafi	  áhrif	  á	  svörun	  viðmælanda	  síns	  (Esterberg,	  2002).	  Rannsakandi	  

var	   ávallt	   meðvitaður	   um	   að	   láta	   ekki	   sínar	   skoðanir,	   hugmyndir	   eða	   viðhorf	   lita	   svör	  

viðmælandans	   og	   dró	   þannig	   úr	   þessari	   hættu	   eins	   og	   kostur	   var.	   Önnur	   áskorun	   sem	  

rannsakandi	  stóð	  frammi	  fyrir,	  með	  notkun	  eigindlegra	  rannsóknaraðferða,	  var	  að	  gera	  gögn	  

ópersónugreinanleg.	   Þegar	   persónulegri	   reynslu	   er	   lýst	   getur	   það	   leitt	   til	   þess	   að	  

þátttakandinn	   verði	   þekkjanlegur.	   Vegna	   þess	   er	   ekki	   nóg	   að	   breyta	   einungis	   nöfnum	   og	  

staðarheitum	   heldur	   gætti	   rannsakandi	   þagmælsku,	   varkárni	   og	   trúnaðar	   í	   hvívetna	  

(Seidman,	  1998;	  Sigurður	  Kristinsson,	  2003).	  	  

Eigindlegum	  rannsóknaraðferðum	  er	  ekki	  ætlað	  að	  heimfæra	  niðurstöður	  yfir	  á	  stærri	  

hópa	  eða	  aðstæður,	  þar	  sem	  þær	  byggja	  á	  upplýsingum	  um	  veruleika	  einstaklinga	  (Sigurlína	  

Davíðsdóttir,	  2003).	  Þannig	  verður	  ekki	  alhæft	  um	  niðurstöður	  þessarar	  rannsóknar	  frekar	  en	  

annarra	  rannsókna	  byggðra	  á	  sömu	  aðferð.	  

5 Niðurstöður	  rannsóknar	  
Í	   þessum	   kafla	   er	   helstu	   niðurstöðum	   rannsóknarinnar	   gerð	   skil.	   Niðurstöðurnar	   byggja	   á	  

frásögnum	   þátttakendanna	   sex;	   Arons,	   Felix,	   Lárusar,	   Ragnars,	   Sverris	   og	   Tuma.	   Fjórir	  

efnisflokkar	  komu	  fram	  við	  úrvinnslu	  viðtalanna,	  þeir	  eru	  eftirfarandi	  í	  réttri	  birtingarröð:	  	  

1. Fyrstu	  viðbrögð	  

2. Stuðningur	  aðstandenda	  

3. Þátttaka	  hins	  opinbera	  	  

4. Stuðningsþarfir	  ungra	  íslenskra	  feðra	  

Undir	   hverjum	   efnisflokki	   eru	   þemu	   sem	   eru	   rökstudd	   með	   tilvitnunum	   í	   frásagnir	  

þátttakenda.	  Í	  lok	  hvers	  flokks	  eru	  helstu	  niðurstöður	  dregnar	  saman.	  

5.1 Fyrstu	  viðbrögð	  	  
Að	   standa	   frammi	   fyrir	   því	   að	   verða	   faðir	   ungur	   kallar	   yfirleitt	   á	  mikil	   viðbrögð	   og	  miklar	  

breytingar.	   Ungir	   feður	   sjálfir	   sem	   og	   þeir	   sem	   standa	   þeim	   næst	   upplifa	   gjarnan	   mikið	  

tilfinningarót.	   Í	   þessum	   kafla	   er	   skýrt	   frá	   viðbrögðum	   þáttakenda	   rannsóknarinnar	   við	  

fréttunum	  um	  að	  þeir	   væru	   að	   verða,	   eða	   væru	  orðnir	   feður	   og	   hvernig	   fjölskyldur	   þeirra	  

brugðust	  við.	  	  

Með	   því	   að	   gera	   grein	   fyrir	   fyrstu	   viðbrögðum	   ungra	   feðra	   við	   þessum	   tíðindum	  

verður	  auðveldara	  að	  skilja	  hugarheim	  þeirra.	  Skýrari	  mynd	  fæst	  af	  þörfum	  þeirra	  frá	  upphafi	  

ferilsins.	  Fyrstu	  viðbrögð	  fjölskyldumeðlima	  geta	  einnig	  haft	  afgerandi	  styðjandi	  eða	  letjandi	  

áhrif.	  Mikilvægt	  er	  að	  átta	   sig	  á	  hvernig	   flestir	  ungir	   feður	  á	   Íslandi	  upplifa	   fyrstu	  viðbrögð	  

sinna	  nánustu.	  Það	  gefur	  vísbendingu	  um	  hvort	  þörf	  sé	  á	  frekari	  stuðningi	  eða	  þjónustu	  við	  

unga	   feður	   strax	   í	   upphafi	   meðgöngu.	   Fyrstu	   viðbrögð	   skiptast	   í	   efirfarandi	   fimm	   þemu:	  

Tilfinningarót	   og	   kreppa,	   ábyrgð,	   samfélagslegt	   viðhorf	   og	   ógnin	   við	   sjálfsmyndina,	  

fóstureyðing,	  fjölskyldustuðningur.	  

5.1.1 Tilfinningarót	  og	  kreppa	  
Engin	  þungunin	  var	  fyrirfram	  ákveðin	  og	  allir	  þátttakendur	  brugðust	   í	   fyrstu	  við	  þunguninni	  

með	   miklu	   tilfinningaróti.	   Fyrstu	   viðbrögð	   viðmælenda	   líktust	   kreppuviðbrögðum	   og	  

reyndust	  oftast	  vera	  fremur	  neikvæð.	  	  

Þetta	  var	  náttúrulega	  ótrúlega	  skrýtið	  að	  vera	  svona	  ungur	  …	  að	  verða	  ungur	  pabbi.	  Ég	  
hélt	  einhvernveginn	  alltaf	  að	  þetta	  væri	  það	  síðasta	   í	   lífinu	  held	  ég.	  Ég	  held	  maður	  hafi	  
hugsað	  bara	  ég	  er	  alltof	  ungur	  í	  þetta.	  Ég	  get	  þetta	  ekki	  svona	  ungur.	  Ég	  á	  eftir	  að	  klára	  
skólann	  [Felix].	  

Þetta	  var	  nú	  ákveðið	  „kaos“.	  Maður	  vissi	  eflaust	  ekki	  hvað	  þetta	  þýddi,	  maður	  var	  bara	  
ennþá	   ungi.	  Menn	   18,	   19	   ára	   eins	   og	   ég	   segi,	   bara	   ákveðið	   „sjokk“.	   Eins	   og	   vera	   ber	  
[Ragnar].	  	  

Fyrst	  var	  þetta	  náttúrulega	  bara	  „sjokk“.	  Ég	  varð	  bara	  einhvernveginn	  sár	  út	  í	  sjálfan	  mig.	  
Að	  láta	  þetta	  gerast.	  Auðvitað	  á	  maður	  ekki	  að	  taka	  áhættu	  ef	  maður	  er	  ekki	  tilbúinn…	  
Afþví	   að	   ég	   var	   svo	   alls	   ekki	   tilbúinn	   …	   Ég	   eiginlega	   bara	   trúði	   þessu	   ekki,	   það	   var	  
eiginlega	  þannig	  [Tumi].	  	  

5.1.2 Ábyrgð	  
Allir	  viðmælendur	  lýstu	  ábyrgðartilfinningu	  sem	  yfir	  þá	  kom	  eftir	  að	  þeir	  vissu	  um	  þungunina.	  

Fyrstu	   viðbrögð	   þriggja	   viðmælenda	   voru	   að	   reyna	   að	   tryggja	   barni	   sínu	   góða	   framtíð	   og	  

öryggi	   með	   því	   að	   auka	   við	   sig	   vinnu	   og/eða	   nám,	   eða	   láta	   reyna	   á	   ástarsamband	   við	  

barnsmóður.	  

Ég	   fékk	  mér	  vinnu	  á	   fjórum	  stöðum	  og	  byrjaði	  aftur	   í	   skólanum	  …	  Ég	  þurfti	  að	   læra	  að	  
þroskast	  mjög	  hratt	  þarna	  [Aron].	  	  

Ég	   þekkti	   náttúrulega	   barnsmóðir	  mína	  mjög	   lítið.	   En	   einhvernveginn	   ákváðum	   við	   að	  
reyna	  að	  byrja	   saman	  til	  að	  sjá	  hvort	  við	  gætum	  gert	  eitthvað	  úr	  þessu.	  Maður	  vill	  allt	  
fyrir	  þetta	  kríli	  gera	  og	  standa	  sig	  [Tumi].	  	  

5.1.3 Samfélagslegt	  viðhorf	  og	  ógnin	  við	  sjálfsmyndina	  

Samfélagslegt	  viðhorf	  til	  ungra	  foreldra	  og	  feðra	  skipti	  viðmælendur	  máli.	  Tveir	  viðmælendur	  

ræddu	  þær	   staðalímyndir	   sem	   samfélagið	   og	   þeir	   sjálfir	   höfðu	  um	  unga	   feður.	  Hugmyndir	  

annarra	   fengu	   þá	   til	   að	   efast	   um	   eigið	   ágæti.	   Felix	   og	   Tumi	   lýstu	   sínum	   skoðunum	   á	  

eftirfarandi	  hátt:	  

Það	   verður	   enginn	   svona	   ungur	   pabbi.	   Eða	   mjög	   fáir.	   Maður	   hugsaði	   einhvernveginn	  
alltaf	   að	   fólkið	   sem	  byrjaði	   að	   drekka	   eða	   reykja	   og	   þetta	   yrði	   fyrsta	   fólkið	   til	   þess	   að	  
eignast	  börn	  og	  svona.	  En	  þetta	  getur	  komið	  fyrir	  alla	  [Felix].	  

Þetta	  var	  ekkert	  það	  flottasta	  á	  þessum	  tíma	  ...	  maður	  fellur	  niður	  um	  stall	  [Tumi].	  

5.1.4 Fóstureyðing	  
Fóstureyðing	   er	   valmöguleiki	   sem	   margir	   ungir	   verðandi	   foreldrar	   velta	   fyrir	   sér.	  

Fóstureyðing	  kom	  til	  tals	  hjá	  fjórum	  af	  sex	  viðmælendum.	  Þessir	  fjórir	  viðmælendur	  vildu	  allir	  

á	  einhverjum	  tímapunkti	  enda	  þungunina.	  Allir	  nema	  einn	  ræddu	  það	  við	  barnsmóður	  sína.	  

Enginn	   lagði	  þó	  hart	  að	  barnsmóður	  sinni	  með	  þá	  ósk	  að	  hún	  myndi	  enda	  þungunina.	  Þeir	  

tveir	  sem	  ekki	  töluðu	  um	  fóstureyðingu	  komust	  að	  þunguninni	  þegar	  henni	  var	  að	  ljúka	  eða	  

var	  lokið.	  

Ég	  var	  sjálfur	  að	  vona	  að	  hún	  myndi	  stinga	  upp	  á	  fóstureyðingu.	  Ég	  svona	  nefndi	  það	  en	  
ég	  sá	  strax	  að	  það	  var	  ekki	  að	  fara	  að	  gerast.	  Þá	  var	  ég	  ekkert	  að	  tala	  mikið	  meira	  um	  það	  
[Tumi].	  	  

Maður	  hugsaði	  alltaf	  um	  fóstureyðingu	  og	  svona.	  Við	  ræddum	  það	  og	  pældum	  í	  þvi.	  En	  
svo	  þegar	  maður	  var	  búinn	  að	  sjá	  sónar	  og	  svona	  þá	  var	  þetta	  aldrei	  spurning	  [Felix].	  

Enginn	  viðmælandi	  var	  ósáttur	  við	  að	  fóstureyðing	  hefði	  ekki	  átt	  sér	  stað.	  Allir	  töluðu	  um	  að	  

tilvera	  barnsins	  væri	  þeim	  gleðiefni	  í	  dag.	  Ragnar	  hafði	  þetta	  um	  það	  að	  segja:	  

Svo	  er	  þetta	  bara	  það	  besta	  sem	  hefur	  komið	  fyrir	  okkur	  eftir	  á	  að	  hyggja	  sko.	  

5.1.5 Fjölskyldustuðningur	  
Viðmælendur	  voru	  beðnir	  um	  að	  lýsa	  fyrstu	  viðbrögðum	  fjölskyldu	  sinnar.	  Stuðningur	  virtist	  

rauði	  þráðurinn.	  Fjórir	  af	  sex	  viðmælendum	  upplifðu	  jákvæð	  viðbrögð	  frá	  fjölskyldu	  sinni	  við	  

þunguninni.	   Sumum	   fannst	   foreldrar	   þeirra	   leggja	   sig	   fram	   um	   að	   halda	   yfir	   þeim	  

verndarhendi.	  Lárus	  lýsti	  því	  svona:	  	  

Ég	   get	   held	   ég	   sagt	   að	   þau	   hafi	   verið	   glaðari	   en	   ég.	   Jú	   jú	   þau	   voru	   voða	   ánægð	  með	  
barnið.	  Ég	  held	  að	  mamma	  hafi	  séð	  hvað	  ég	  var	  í	  miklu	  „sjokki“.	  Hún	  passaði	  að	  ég	  fyndi	  
ekki	   fyrir	   því	   að	   hún	   væri	   í	   „sjokki“	   sjálf.	   Eins	   leiðinlegt	   og	   það	   hljómar	   þá	   voru	   þau	  
allavega	  mjög	  jákvæð	  með	  þetta	  miðað	  við	  hvernig	  ég	  var.	  	  

Tveir	   af	   þessum	   fjóru	   viðmælendum	   lýstu	   því	   hve	   mikið	   þeir	   kviðu	   fyrir	   því	   að	   segja	  

fjölskyldunni	  frá	  þunguninni.	  Sá	  kvíði	  var	  óþarfur	  þar	  sem	  fjölskyldur	  beggja	  brugðust	  vel	  við	  

fréttunum.	  Felix	  orðaði	  það	  svona:	  

Maður	  var	  alltaf	  hræddur	  við	  að	  segja	  eitthvað	  frá	  þessu.	  En	  við	  pabbi	  grétum	  saman	  yfir	  
því	  sko	  hvað	  þetta	  var	  skemmtilegt	  og	  eitthvað.	  Það	  var	  ótrúlega	  gott.	  	  

Tveir	   þátttakendur	   upplifðu	   neikvæð	   viðbrögð	   frá	   fjölskyldu	   sinni.	   Það	   hafði	   mikil	   og	  

þrúgandi	  áhrif	  á	  líðan	  þeirra.	  Aron	  lýsti	  viðbrögðum	  fjölskyldu	  sinnar	  á	  eftirfarandi	  hátt:	  

Fjölskyldan	  mín	   var	   ekki	   ánægð.	   Þau	  hafa	   fjölskylduhugmyndir	   um	  að	  þú	   eigir	   að	   vera	  
giftur	   og	   svona.	   En	   það	   skánaði.	   (Þetta	   var)	   mjög	   erfitt.	   Ég	   var	   nýorðinn	   18	   ára.	  Mér	  
fannst	  ég	  mjög	  einn	  og	  yfirgefinn.	  	  

5.1.6 Samantekt	  	  

Tilfinningarót,	   kreppa	   og	   ábyrgð	   einkenna	   fyrstu	   viðbrögð	   unga	   feðra	   við	   þungun	   eða	  

vitneskjunni	   um	   tilveru	  barns.	   Viðmælendum	  var	   umhugað	  um	  að	   tryggja	   öryggi	   og	  bjarta	  

framtíð	  fyrir	  börn	  sín,	   jafnvel	  þó	  þau	  væru	  ófædd.	  Samfélagslegt	  viðhorf	  ógnaði	  sjálfsmynd	  

sumra	  ungu	  feðranna	  sem	  fékk	  þá	  til	  að	  efast	  um	  eigin	  ágæti.	  Umræðan	  um	  fóstureyðingu	  

kom	   upp	   hjá	   öllum	   viðmælendum	   sem	   vissu	   af	   þunguninni	   nægilega	   snemma	   til	   að	   sá	  

möguleiki	   væri	   til	   staðar.	   Allir	   voru	   þó	   sáttir	   eftir	   á	   við	   að	   ekki	   hafi	   verið	   bundinn	   endi	   á	  

þungunina.	   Fyrstu	   viðbrögð	   fjölskyldna	   ungu	   feðranna	   reyndust	   oftast	   jákvæð.	   Fjórar	  

fjölskyldur	   af	   sex	   brugðust	   vel	   við	   fréttunum	   um	   þungunina	   og	   veittu	   ungu	   feðrunum	  

stuðning	  með	  því.	  Tveir	  viðmælendur	   fundu	  hins	  vegar	   fyrir	  neikvæðara	  viðmóti	  sem	  hafði	  

neikvæð	  áhrif	  á	  líðan	  þeirra.	  

5.2 Stuðningur	  aðstandenda	  eftir	  fæðingu	  

Eftir	  að	  fyrstu	  viðbrögð	  voru	  rædd	  voru	  viðmælendur	  beðnir	  um	  að	  lýsa	  þeim	  stuðningi	  sem	  

þeir	  höfðu	  fengið	   í	  kjölfar	   fæðingar	  barna	  sinna.	  Þeir	  voru	  sérstaklega	  spurðir	  út	   í	  stuðning	  

frá	  eigin	  fjölskyldu,	  fjölskyldu	  barnsmóður	  og	  vinum.	  Stuðning	  aðstandenda	  eftir	  fæðingu	  má	  

flokka	   í	   eftirfarandi	   þrjú	   þemu:	   Aðstandendur	   –	   sterkir	   bakhjarlar,	   hlutverkaárekstur,	  

hvatning	  vina.	  

5.2.1 Aðstandendur	  –	  sterkir	  bakhjarlar	  
Heyra	  mátti	  á	  viðmælendum	  að	  stuðningur	  eigin	  fjölskyldu	  væri	  til	  staðar	  strax	  í	  upphafi,	  eins	  

og	   fram	  hefur	   komið.	  Allir	   fundu	   fyrir	   stuðningi	   frá	   fjölskyldu	   sinni	   eftir	   fæðingu	  barns,	   en	  

mismikinn	  þó.	  Aðeins	  einn	  upplifði	  stuðning	  fjölskyldunnar	  sem	  lítinn.	  Fimm	  viðmælendur	  af	  

sex	  töldu	  helsta	  stuðning	  sinnar	  fjölskyldu	  felast	  í	  félagslegum	  og	  andlegum	  stuðningi:	  

Fjölskyldan	  hjálpaði	  alveg	  helling	  með	  því	  að	  passa	  stelpuna	  mína.	  Ég	  var	  í	  skóla	  og	  ef	  ég	  
var	  að	  fara	  í	  próf	  þá	  pössuðu	  þau	  hana	  fyrir	  mig	  [Sverrir].	  	  

Maður	   var	  hræddur	   við	  hvað	  maður	   var	   að	   fara	  út	   í.	   Þá	   sögðu	  allir	   að	  þetta	   væri	   ekki	  
svona	  mikið	  mál.	   Við	  munum	  hjálpa	   ykkur	   ...	   Ég	  myndi	   segja	   að	   það	  hefði	   verið	  mesti	  
stuðningurinn	  sem	  ég	  fékk	  [Felix].	  	  

Fimm	  viðmælendur	   fengu	   fjárhagslega	  aðstoð	   í	   einhverju	   formi	   frá	   fjölskyldu	   sinni.	  Ragnar	  

sagði	  fjárhagslegan	  stuðning	  fjölskyldu	  sinnar	  vera	  helsta	  stuðning	  þeirra:	  

Ég	  þurfti	  til	  dæmis	  aldrei	  að	  kaupa	  föt.	  Öll	  föt	  og	  barnavagnar,	  það	  var	  alltaf	  bara	  keypt.	  
En	  stærsti	  stuðningurinn	  var	  að	  foreldrar	  mínir	  keyptu	  fyrir	  mig	  íbúð	  …	  Þetta	  er	  auðvitað	  
stærsti	  stuðningurinn	  [Ragnar].	  	  

Viðmælendur,	   sem	   upplifðu	   stuðning	   frá	   fjölskyldu	   sinni,	   voru	   spurðir	   hversu	   miklu	   máli	  

stuðningur	  fjölskyldunnar	  hefði	  skipt	  þá.	  Allir	  voru	  þeir	  sammála	  um	  að	  stuðningurinn	  hefði	  

verið	  þeim	  mjög	  mikilvægur.	  Ragnar	  og	  Felix	  lýstu	  því	  svona:	  

(Stuðningurinn	  skipti)	  öllu.	  Þetta	  eru	  algjör	  forréttindi	  og	  ekkert	  sjálfsagt	  [Ragnar].	  	  

Það	  hefði	  verið	  erfitt	  að	  gera	  þetta	  án	  þeirra.	  Það	  er	  ómetanlegt	  að	  finna	  fólk	  svona	  með	  
sér	  [Felix].	  	  

Allir	  viðmælendur,	  nema	  einn,	  töldu	  fjölskyldu	  barnsmóður	  sinnar	  hafa	  veitt	  sér	  stuðning.	  Sá	  

stuðningur	  birtist	  með	  því	  að	  stuðla	  að	  velferð	  barnsins.	  

Foreldrar	  hennar	  hafa	  verið	  dugleg	  að	  gefa	  honum	  föt	  og	   leikhúsmiða	  og	   svona.	  Mikill	  
stuðningur	  þar	  líka	  [Ragnar].	  	  

Ég	   kannski	   finn	   ekki	   mikið	   fyrir	   því	   sjálfur	   beint.	   En	   ég	   veit	   alveg	   að	   þau	   eru	   að	   gera	  
mikið.	   Ég	  meina	   þau	   eru	   til	   dæmis	   að	   borga	   húsnæði	   fyrir	   barnið	  mitt	   flest	   alla	   daga	  
[Tumi].	  	  

Viðmælendur	   voru	   einnig	   spurðir	   út	   í	   sína	   helstu	   stuðningsaðila	   í	   öllu	   ferlinu.	   Þrír	   nefndu	  

móður	   sína,	   einn	  báða	   foreldra	   sína,	   einn	  ömmu	  sína	  en	  einn	   taldi	   engan	  vera	   sinn	  helsta	  

stuðningsaðila.	  

5.2.2 Hlutverkaárekstur	  
Þrír	   viðmælendur	   búa	   í	   foreldrahúsum.	   Sá	   stuðningur	   er	   vissulega	   dýrmætur	   en	   of	   mikil	  

afskipti	  foreldra	  ungu	  feðranna	  gátu	  þó	  haft	  óæskileg	  áhrif	  á	  samskipti	  ungu	  feðranna	  við	  sín	  

eigin	  börn.	  Þetta	  kom	  fram	  hjá	  öllum	  viðmælendum	  sem	  búa	  inni	  á	  heimili	  foreldra	  sinna:	  

Það	   (barnið)	   veit	   alveg	   hver	   er	   að	   fara	   að	   leyfa	   því	   hluti.	   Þá	   þýðir	   ekkert	   að	   stoppa	  
boltann	  fyrr	  en	  ég	  er	  kominn	  einhversstaðar	  í	  eigin	  íbúð	  og	  mitt	  umhverfi	  [Lárus].	  	  

Það	   getur	   verið	   erfitt	   að	   búa	   saman.	  Mamma	   er	   eiginlega	   að	   reyna	   að	   vera	   mamma	  
okkar	  beggja	  sko...	  Ég	  er	  alveg	  kannski	  að	  reyna	  að	  ná	  einhverjum	  aga	  svona	  upp	  sjálfur...	  
Það	  er	  flókið...	  Við	  erum	  kannski	  þrjú,	  fjögur	  á	  heimilinu	  að	  reyna	  að	  vera	  foreldrið.	  En	  ég	  
á	  bara	  að	  vera	  einn	  í	  því	  þannig	  séð	  [Sverrir].	  	  

5.2.3 Hvatning	  vina	  
Viðmælendur	  voru	  spurðir	  út	  í	  stuðning	  vina.	  Hver	  einn	  og	  einasti	  viðmælandi	  taldi	  sig	  hafa	  

fengið	  stuðning	  frá	  vinum	  sínum.	  Stuðningur	  þeirra	  var	  andlegur	  og	  félagslegur.	  Stuðningur	  

vina	   virkaði	   hvetjandi	   á	   viðmælendur	   og	   gaf	   þeim	   styrk.	   Sverrir	   hafði	   þetta	   að	   segja	   um	  

stuðning	  vina	  sinna:	  

Ég	  ræddi	  þetta	   fyrst	  við	  þá.	  Þeir	  svona	  „peppuðu“	   í	  mann	  kjark	  og	  svona	   ...	  Maður	  gat	  
svona	  líka	  svolítið	  gleymt	  þessu	  og	  dreyft	  huganum	  ef	  maður	  átti	  slæma	  daga.	  

Aron	  upplifði	   ekki	  mikinn	   stuðning	   frá	   fjölskyldu	   sinni.	   Stuðningur	   vina	  var	  honum	  af	  þeim	  

sökum	  sérstaklega	  mikilvægur	  eins	  og	  hann	  lýsti:	  

Ég	  á	  góða	  vini.	  Þeir	  voru	  mjög	  stuðningsríkir.	  Þeir	  voru	  alltaf	  til	  staðar...	  Þannig	  komst	  ég	  í	  
gegnum	  þennan	  tíma.	  	  

5.2.4 Samantekt	  

Samkvæmt	  niðurstöðum	  þessarar	   rannsóknar	  eru	   fjölskyldur	  ungra	   íslenskra	   feðra	  ótvírætt	  

virkir	  stuðningsaðilar	  og	  sterkir	  bakhjarlar.	  Allir	  þátttakendur	  töldu	  sig	  hafa	  fengið	  stuðning	  

frá	   fjölskyldu	   sinni.	   Fimm	  upplifðu	   stuðning	  hennar	   sem	  mikinn	  en	  einn	  upplifði	  hann	   sem	  

lítinn.	   Stuðningur	   fjölskyldunnar	   fólst	   helst	   í	   félagslegum,	   andlegum/tilfinningalegum	   og	  

fjárhagslegum	   stuðningi.	   Viðmælendum	   fannst	   stuðningur	   fjölskyldu	   almennt	   vera	  

mikilvægur.	  Helstu	  stuðningsaðilar	  viðmælenda	  voru	  mismunandi.	  Flestir	  nefndu	  móður	  sína	  

sem	   sinn	   helsta	   stuðningsaðila.	   Fjölskyldur	   barnsmæðra	   ungra	   íslenskra	   feðra	   veita	   einnig	  

mikinn	   stuðning.	   Sá	   stuðningur	   birtist	   mest	   í	   beinni	   eða	   óbeinni	   fjárhagslegri	   aðstoð	   við	  

barnið.	  	  

Þeir	   viðmælendur	   sem	   bjuggu	   enn	   í	   foreldrahúsum	   lýstu	   allir	   einhverskonar	  

hlutverkaárekstri.	   Að	   búa	   með	   foreldrum	   og	   sínu	   eigin	   barni	   hafði	   truflandi	   áhrif	   á	  

hlutverkaskipan.	   Allir	   ungu	   feðurnir	   sem	   búa	   í	   foreldrahúsum	   fundu	   fyrir	   því	   að	   foreldrar	  

þeirra	  ættu	  það	  til	  að	  taka	  yfir	  þeirra	  hlutverk	  gagnvart	  barninu.	  

Vinir	  ungra	  feðra	  á	  Íslandi	  eru	  í	  heildina	  tekið	  stuðningsríkir	  og	  hvetjandi.	  Samkvæmt	  

viðmælendum	  veita	  vinir	  þeim	  mikilvægan	  andlegan	  og	  félagslegan	  styrk	  sem	  drífur	  þá	  áfram	  

á	  erfiðum	  tímum.	  

5.3 Þátttaka	  hins	  opinbera	  
Viðmælendur	   voru	   spurðir	   út	   í	   þá	   þjónustu	   sem	  hið	   opinbera	   bauð	   þeim	  upp	   á.	   Farið	   var	  

sérstaklega	   inn	   á	   sálfélags-‐	   og	   fjárhaglegan	   stuðning,	   þjónustu	   heilbrigðis-‐	   og	  

félagsþjónustunnar,	  fræðslu	  og	  námskeið	  eða	  önnur	  úrræði.	  Einnig	  voru	  samskipti	  þeirra	  við	  

fagaðila	   á	   vegum	   hins	   opinbera	   rædd.	   Umræðan	   um	   þátttöku	   hins	   opinbera	   var	   greind	   í	  

fjögur	  þemu:	  Afskiptaleysi	  yfirvalda,	  að	  vera	  ósýnilegur	  og	  afskiptur,	  fagfólk	  í	  brennideplinum	  

–	  kuldalegt	  viðmót,	  ójafnræði	  í	  opinberri	  þjónustu	  við	  unga	  feður	  og	  ungar	  mæður.	  	  

5.3.1 Afskiptaleysi	  yfirvalda	  
Þegar	   þjónusta	   hins	   opinbera	   var	   rædd	   við	   viðmælendur	   kom	   fljótt	   í	   ljós	   afskiptaleysi	  

yfirvalda	   gagnvart	   ungum	   feðrum.	   Afskiptaleysi	   reyndist	   í	   raun	   einkenna	   alla	   umræðuna.	  

Viðmælendur	  voru	  fyrst	  spurðir	  út	   í	  sálfélagslegan	  og	  fjárhagslegan	  stuðning	  hins	  opinbera.	  

Enginn	   viðmælandi	   taldi	   sig	   hafa	   fengið	   þjónustu	   sem	   sneri	   að	   sálrænu	   eða	   félagslegu	  

hliðinni.	  Tumi	  orðaði	  það	  svona:	  	  

Nei.	   Ég	   held	   nú	   að	   hinu	   opinbera	   sé	   svona	   slétt	   sama	   um	   tilfinningar	   einhverra	   ungra	  
pabba	   út	   í	   bæ	   ...	   Það	   skiptir	   sér	   enginn	   af	   svoleiðis	   nema	   þegar	  menn	   eru	   orðnir	   það	  
þunglyndir	  að	  þeir	  eru	  komnir	  inn	  á	  spítalann.	  

Allir	   viðmælendur	   ræddu	   um	   skort	   á	   fjárhagslegum	   stuðningi	   við	   unga	   feður	   frá	   hinu	  

opinbera.	   Enginn	   kannaðist	   við	   að	   hafa	   fengið	   fjárhagslegan	   styrk	   eða	   stuðning	   frá	   hinu	  

opinbera.	  

Nei	  ég	  fékk	  ekkert	  svoleiðis.	  Ég	  hef	  ekki	  heyrt	  af	  neinu	  sem	  er	  fyrir	  unga	  pabba	  [Aron].	  	  

Ekkert	   einhver	   svona	   styrkur	   frá	   sveitarfélaginu	   eða	   eitthvað	   þannig.	   Enginn	   sértækur	  
stuðningur	  [Ragnar].	  	  

Ég	  hef	  aldrei	  átt	  rétt	  á	  neinu	  afþví	  að	  ég	  hef	  ekki	  lögheimilið.	  Peningarnir	  fara	  bara	  út	  en	  
ekkert	  inn	  [Tumi].	  	  

Ég	  var	  náttúrulega	  búinn	  að	   tala	  við	  aðra	  unga	   feður	  og	  þeir	   sögðu	  að	  þeir	  hefðu	  ekki	  
getað	  fengið	  neitt	  [Lárus].	  	  

Viðmælendur	   voru	   beðnir	   um	   að	   meta	   þá	   opinberu	   þjónustu	   sem	   þeir	   höfðu	   fengið	   í	  

heildina.	  Enginn	  taldi	  þátttöku	  hins	  hins	  opinbera	  vera	  nægilega.	  

Ég	  held	  hann	  mætti	  vera	  meiri	  samt	  einhvernveginn.	  Þetta	  er	  svona	  aðallega	  fjölskyldan	  
manns	  sem	  er	  að	  styðja	  mann.	  Það	  kemur	  enginn	  utan	  að	  komandi	  stuðningur.	  Ekkert.	  
Nema	  einhverjir	   bæklingar	   sem	  þú	   finnur	   á	   lesstofunni	   í	   sónar.	   Eða	   eitthvað	   svoleiðis.	  
Það	  er	  ekkert	  svona	  eitthvað	  miðað	  að	  ungum	  pöbbum	  [Sverrir].	  	  

Það	  er	  bara	  ekkert	  [Lárus].	  

Tveir	  viðmælendur	  af	  sex	  sögðu	  að	  hið	  opinbera	  veitti	  aðeins	  pörum	  stuðning	  eða	  þjónustu.	  

Felix	  orðaði	  það	  á	  þennan	  hátt:	  

Ég	   held	   það	   sé	   bara	   ofsalega	   erfitt	   að	   vera	   ungur	   pabbi	   í	   dag.	   Það	   er	   ekkert	   gert	   fyrir	  
mann.	  Ef	  maður	  er	  ekki	  í	  sambúð	  þá	  er	  maður	  bara	  úti	  í	  kuldanum.	  Ef	  þú	  ert	  í	  sambúð	  þá	  

er	  meira	  í	  boði	  í	  gegnum	  hana	  (barnsmóðirina).	  Meira	  í	  boði	  fyrir	  pör.	  Ég	  held	  það	  ...	  Mér	  
fannst	  aldrei	  mikið	  í	  boði.	  Maður	  rann	  svona	  svolítið	  út	  í	  djúpu	  laugina	  [Felix].	  	  

5.3.2 Að	  vera	  ósýnilegur	  og	  afskiptur	  
Ungir	   foreldrar	   þurfa	   oftar	   en	   ekki	   að	   sækja	   þjónustu	  heilbrigðisyfirvalda	   vegna	  þungunar,	  

fæðingar	  barns	  eða	  eftirlits	  eftir	  fæðingu.	  Viðmælendur	  lýstu	  upplifuninni	  eins	  og	  þeir	  væru	  

ekki	   viðurkenndir	   þátttakendur	   og	   á	   þá	   væri	   varla	   yrt.	   Fjórir	   viðmælendur	   fylgdu	  

barnsmæðrum	  sínum	  í	  skoðanir	  á	  heilsugæslu.	  Engum	  þeirra	  fannst	  eftir	  sér	  tekið	  eða	  sínum	  

þörfum	  sinnt.	  

Mér	  var	  aldrei	  boðið	   í	  neina	   fræðslu	  eða	   sónar	  eða	  neitt	   sem	   tengdist	  þessu.	  Ég	  hefði	  
alveg	  getað	  misst	  af	  öllu	  ef	  hún	  (barnsmóðir	  hans)	  hefði	  ekki	  látið	  mig	  vita.	  Alltaf	  þegar	  
ég	  kom	  með	  (í	  skoðanir)	  þá	  var	  þetta	  bara	  spjall	  um	  hluti	  eins	  og	  mataræði	  og	  fæðinguna	  
og	  eitthvað	  [Tumi].	  	  

Ég	  man	  nú	  ekki	  eftir	  neinni	  fræðslu	  beint.	  Ég	  held	  manni	  hafi	  varla	  verið	  heilsað,	  maður	  
skiptir	  ekkert	  svo	  miklu	  máli	  ...	  Maður	  tjáði	  sig	  ekkert	  þarna	  en	  það	  var	  líka	  ekkert	  verið	  
að	  spyrja	  að	  neinu	  nema	  bara	  svona	  kurteisis	  eitthvað	  [Sverrir].	  

Hjá	   heilsugæslunni	   hafa	   hin	   ýmsu	   námskeið	   staðið	   fólki	   í	   barneignarferlinu	   til	   boða.	  

Námskeiðin	   hafa	   ýmist	   átt	   að	   höfða	   til	   verðandi	   foreldra	   eða	   foreldra	   með	   ung	   börn.	   Til	  

ársins	  2011	  var	  sérstök	  feðrafræðsla	   í	  boði.	  Enginn	  viðmælandi	  kannaðist	  við	  að	  hafa	  heyrt	  

um	  hana	  eða	  hafa	  fengið	  upplýsingar	  um	  önnur	  námskeið	  sem	  þar	  voru	  í	  boði.	  

Þrír	   viðmælendur	   fylgdu	   barnsmóður	   sinni	   í	   viðtal	   á	   kvennasvið.	   Enginn	   þeirra	  

upplifði	  áhuga	  starfsfólks	  á	  sínum	  þörfum	  eða	  skoðunum.	  

Nei	  ...	  Ég	  held	  að	  ég	  hafi	  ekki	  verið	  spurður	  að	  neinu	  [Ragnar].	  	  

Mér	  fannst	  ég	  ekki	  fá	  neitt	  þar.	  Mér	  fannst	  ekki	  talað	  við	  mig.	  Bara	  talað	  um	  mömmu	  og	  
bumbuna	  sko.	  Það	  voru	  kannski	  einhverjar	  tvær	  spurningar	  um	  hvernig	  mér	  þótti	  þetta	  
og	   svona.	  Maður	   gerði	   sér	   kannski	   ekki	   endilega	   grein	   fyrir	   því	   að	   það	  ætti	   að	   spyrja	  
mann	  eitthvað	  sérstaklega	  …	  Ég	  held	  maður	  hafi	  ekkert	  pælt	  í	  því	  fyrr	  en	  seinna	  [Felix].	  	  

5.3.3 Fagfólk	  í	  brennideplinum	  –	  kuldalegt	  viðmót	  

Viðmælendur	  voru	  beðnir	  um	  að	  lýsa	  samskiptum	  sínum	  við	  þá	  opinberu	  fagaðila	  sem	  þeir	  

höfðu	  átt	   samskipti	  við.	  Þeir	   lýstu	  samskiptunum	  almennt	  ekki	   sem	  ánægjulegum.	  Fjórir	  af	  

sex	  viðmælendum	  sögðu	  viðmót	  fagfólks	  hafa	  verið	  kuldalegt	  í	  sinn	  garð.	  

Það	  er	  enginn	  dómari	  eða	  sýslumaður	  eða	  eitthvað	  sem	  horfði	  á	  mig	  og	  bara	  já,	  þú	  ert	  
flottur	  í	  þetta	  ...	  Ég	  fann	  ekki	  fyrir	  mikilli	  þjónustulund	  í	  minn	  garð	  [Tumi].	  	  

Við	   fórum	   fyrst	   til	   félagsráðgjafa.	   Það	   var	   svona	   heldur	   kalt	   viðmótið	   hjá	   henni	   fannst	  
manni.	  Eða	  svona	  þú	  veist,	  miðað	  við	  aðstæður	  [Ragnar].	  

Ég	  bara	  bíð	  eftir	  bréfum	  frá	  sýslumanni.	  Þá	  get	  ég	  spurt	  kannski,	  hringt	  og	  spurt.	  En	  þá	  
koma	  allar	  spurningarnar	  bara	  til	  baka	  eins	  og	  „boomerang“.	  Engin	  svör	  beint	  [Lárus].	  	  

5.3.4 Ójafnræði	  í	  opinberri	  þjónustu	  við	  unga	  feður	  og	  ungar	  mæður	  

Þrátt	  fyrir	  að	  vera	  ekki	  sérstaklega	  spurðir	  út	  í	  jafnrétti	  höfðu	  viðmælendur	  sitthvað	  að	  segja	  

um	  það	  hvernig	  foreldrajafnrétti	  á	   Íslandi	  er	  háttað.	  Allir	  viðmælendur	  tjáðu	  sig	  á	  einn	  eða	  

annan	  hátt	  um	  að	  þeim	  fyndist	  halla	  á	  unga	  feður.	  Að	  þeirra	  mati	  er	  opinber	  þjónusta	  ungum	  

mæðrum	  talsvert	  meira	  í	  hag	  en	  ungum	  feðrum.	  	  

Það	   sem	   angraði	   mig	   mest	   er	   að	   móðurrétturinn	   er	   miklu	   sterkari	   en	   föðursins.	   Í	  
draumaheimi	   yrði	   það	   lagað.	   Hún	   fær	   til	   dæmis	   peninginn	   sem	   fylgir	   lögheimilinu	   hjá	  
barninu.	  En	  það	  væri	  líka	  ágætt	  að	  það	  væri	  tengt	  því	  sem	  hún	  fær	  frá	  hinu	  opinbera.	  Því	  
meira	  sem	  hún	  fengi	  myndi	  ég	  borga	  minna	  eða	  eitthvað	  þannig	  [Aron].	  	  

Ég	   er	   ekkert	   sáttur	   við	   það	   að	   ég	   eigi	   bara	   engan	   séns	   ef	   ég	   vil	   meiri	   umgengni	   eða	  
forsjánna.	  Þess	  vegna	  hef	  ég	  ekkert	  gert	  heldur	  í	  því.	  Mér	  finnst	  þetta	  bara	  töpuð	  barátta	  
áður	  en	  hún	  byrjar	  [Tumi].	  	  

Það	   er	   bara	   allsstaðar	   ef	  maður	  ætlar	   að	   fá	   eitthvað	   eins	   og	  maður	   veit	   að	   einstæðar	  
mæður	  fá.	  Þá	  er	  ekki	  bara	  neitt	  til.	  Það	  er	  bara	  nei	  allsstaðar.	  Sýslumaður	  lokar	  hurðinni	  
á	  þig	  en	  opnar	  hurðina	  á	  sama	  tíma	  fyrir	  ungar	  mæður	  [Lárus].	  	  

5.3.5 Samantekt	  

Viðmælendur	  voru	  allir	  sammála	  um	  að	  hafa	  orðið	  lítið	  varir	  við	  afskipti,	  áhuga	  eða	  framboð	  

hins	  opinbera	  á	  þjónustu	  eða	  úrræðum	  fyrir	  unga	  feður.	  Niðurstöður	  sýna	  að	  þeir	  hafa	  hvorki	  

fengið	  né	  verið	  boðinn	  sálfélags-‐	  eða	  fjárhagslegur	  stuðningur	  frá	  hinu	  opinbera.	  Sömu	  sögu	  

má	  segja	  af	  upplifun	  þeirra	  af	  heilbrigðisþjónustunni,	  en	  viðmælendum	  fannst	  þeir	  afskiptir	  

og	  ósýnilegir.	  Þeir	  fengu	  ekki	  að	  vera	  þátttakendur	  í	  viðtölum	  og	  þörfum	  þeirra	  var	  ekki	  veitt	  

athygli.	  Í	  heildina	  tekið	  litu	  viðmælendur	  svo	  á	  að	  þjónusta	  hins	  opinbera,	  sem	  þeim	  stæði	  til	  

boða,	  væri	  of	  lítil	  og	  ætti	  að	  vera	  meiri	  og	  markvissari.	  Meirihluti	  viðmælenda,	  fjórir	  af	  sex,	  

töldu	  sig	  auk	  þess	  hafa	  mætt	  kuldalegu	  viðmóti	  fagfólks	  innan	  þjónustu	  hins	  opinbera.	  	  

Í	  öllum	  viðtölunum	  kom	  upp	  umræða	  um	  verulegt	  ójafnræði	  í	  þjónustuframboði	  hins	  

opinbera	  fyrir	  unga	  feður	  annars	  vegar	  og	  ungar	  mæður	  hins	  vegar.	  Það	  var	  mat	  viðmælenda	  

að	  hið	  opinbera	   legði	   fyrst	  og	   fremst	   áherslu	   á	   að	   sinna	  mæðrunum	  og	  þeirra	  þörfum,	  en	  

feðurnir	  væru	  sniðgengnir.	  

5.4 Stuðnings-‐	  og	  þjónustuþarfir	  	  
Í	  viðtölunum	  mátti	  greina	  nokkur	  atriði	  sem	  telja	  mætti	  til	  helstu	  stuðnings-‐	  og	  þjónustuþarfa	  

ungra	   íslenskra	   feðra.	   Þessar	   stuðnings-‐	   og	   þjónustuþarfir	   birtast	   í	   eftirfarandi	   fjórum	  

þemum:	   Tengslaerfiðleikar,	   andlegt	   og	   tilfinningalegt	   álag,	   fjárhagslegt	   álag,	   mikilvægi	  

fræðslu.	  

5.4.1 Tengslaerfiðleikar	  
Stærsta	   sálfélagslega	   vandamál	   viðmælendanna	   í	   þessari	   rannsókn	   reyndist	   vera	  

ófullnægjandi	  tengsl	  þeirra	  við	  börn	  sín.	  Fjórir	  viðmælendur	  sögðu	  tengsl	  við	  barnið	  ekki	  hafa	  

verið	  mikil	  fyrstu	  mánuðina.	  Þeir	  upplifðu	  fyrstu	  mánuðina	  ekki	  sem	  tíma	  föður	  og	  barns	  til	  

að	  tengjast.	  Allir	  sögðu	  þeir	  að	  hlutverk	  móður	  hefði	  verið	  meira	  en	  sitt	  hlutverk	   í	  upphafi.	  

Aron	  lýsti	  þessu	  svona:	  

Það	   er	   ekki	   mikið	   sem	   þú	   getur	   gert	   með	   barni	   sem	   faðir.	   Mamman	   fær	   að	   gefa	   því	  
brjóst.	  En	  ég	  fór	  að	  heimsækja	  hana	  á	  hverjum	  degi	  þangað	  til	  ég	  fékk	  að	  taka	  hana	  heim	  
líka.	   Það	   var	   mjög	   óþægilegt.	   Vandræðalegt	   að	   fara	   heim	   til	   fyrrverandi	   kærustunnar	  
þinnar	  og	  fjölskyldan	  hennar	  er	  öll	  þar.	  En	  ég	  hitti	  hana	  meira	  en	  aðra	  hverja	  viku	  og	  fór	  
að	  fá	  hana	  til	  mín	  þegar	  hún	  fór	  að	  taka	  pela.	  Svona	  á	  milli	  sex	  til	  átta	  mánaða	  [Aron].	  	  

Þeir	   sem	   bjuggu	   með	   barnsmóður	   og	   barni	   fyrstu	   mánuðina	   voru	   líklegri	   til	   að	   upplifa	  

jákvæðari	   fyrstu	   tengsl	   við	   börn	   sín.	   Þeir	   sem	   ekki	   bjuggu	   með	   barni	   eða	   voru	   ekki	   í	  

parsambandi	  með	  barnsmóður	   sinni	   töldu	   það	   hafa	   veruleg	   áhrif	   á	   fyrstu	   tengsl	   þeirra	   og	  

líðan	  sína.	  

Tengingin	   er	   mikið	   betri	   í	   dag.	   Þegar	   við	   hættum	   þarna	   saman	   þá	   náttúrulega	   hvarf	  
fyrsta	   tengingin	   eiginlega.	   Eða	   svona.	   Manni	   fannst	   þetta	   einhvernveginn	   svo	   skrýtið.	  
Það	   er	   mjög	   erfitt	   fyrir	   mann	   þegar	   maður	   hættir	   saman	   og	   sér	   barnið	   kannski	   aðra	  
hverja	  helgi	  liggur	  við	  [Felix].	  

Tengslin	   voru	   ekkert	   þarna	   fyrst.	   En	   samt	   þegar	   við	   vorum	   saman	   í	   þessa	  mánuði	   þá	  
náðum	  við	  að	  kynnast	  og	  vera	  pabbi	  og	  barn.	  En	  svo	  um	  leið	  og	  við	  hættum	  saman	  og	  ég	  
sá	  ekki	  barnið	  meira	  en	  kannski	   fjórum	  sinnum	   í	  mánuði	  þá	  bara	   fjaraði	  þetta	  út.	  Mér	  
fannst	  ég	  ekkert	  lengur	  einhver	  pabbi	  ...	  Það	  er	  ekki	  góð	  tilfinning	  [Tumi].	  	  

Sömu	  fjórir	  viðmælendur	  sem	  voru	  ósáttir	  við	  tengsl	  sín	  við	  barnið	  fyrstu	  mánuðina	  voru	  enn	  

ósáttir	  við	  tengsl	  sín	  við	  barnið.	  Sama	  mynstur	  mátti	  greina	  á	  upplifun	  þeirra	  nú	  eins	  og	  var	  

með	   fyrstu	   tengsl.	   Búseta	   og	   parsamband	   við	   barnsmóður	   var	   að	   þeirra	   mati	   mesti	  

áhrifavaldurinn	  varðandi	  tengsl	  þeirra	  við	  barnið.	  

Þegar	  maður	  er	   ekki	  með	  mömmunni	  þá	  er	  það	   (sambandið	   við	  barnið)	   aldrei	   eins	  og	  
maður	  myndi	  vilja	  [Aron].	  	  

Auðvitað	  þegar	  maður	  sér	  barnið	  sjaldnar	  þá	  gleymist	  margt.	  Maður	  gleymir	  sumu	  fljótt.	  
Ég	  held	  það	  sé	  bara	  svona	  til	  að	  lifa	  af	  dæmi	  þú	  veist.	  Eins	  og	  fólk	  gerir	  sem	  hefur	  lent	  í	  
einhverju	  hræðilegu.	  Bara	  „búmm“	  strokar	  það	  út	  úr	  minninu.	  Þetta	  er	  svolítið	  þannig.	  

Að	  reyna	  að	  gleyma	  hvað	  maður	  elskar	  einhvern	  mikið	  til	  að	  velta	  sér	  ekki	  of	  mikið	  upp	  
úr	  því	  að	  geta	  ekki	  verið	  með	  þeim	  [Tumi].	  	  

Allir	  viðmælendur,	  nema	  einn,	  vildu	  hitta	  barnið	  sitt	  oftar.	  Sá	  viðmælandi	  sem	  ekki	  taldi	  þörf	  

á	  því	  er	  sá	  eini	  sem	  býr	  með	  barni	  sínu	  og	  barnsmóður.	  

Auðvitað	  vildi	  maður	  hafa	  barnið	  lengur	  og	  oftar	  og	  svona.	  En	  það	  er	  auðvitað	  ekki	  hægt.	  
Í	  dag	  er	  ég	  ekki	  með	  hann	  í	  þessari	  viku	  en	  maður	  reynir	  að	  hringja	  [Ragnar].	  	  

Þetta	   (sambandið	   við	   barnið)	  myndi	   kannski	   eitthvað	   lagast	   ef	  maður	   væri	  meira	  með	  
hann	  [Lárus].	  	  

Ég	  hitti	   barnið	   aðra	  hverja	  helgi.	  Hver	   vill	   það?	  Enginn.	   Ég	   get	   lofað	  þér	  því	   að	  enginn	  
pabbi	  með	  kollinn	  í	  lagi	  vill	  bara	  sjá	  barnið	  svona	  sjaldan	  [Tumi].	  

5.4.2 Andlegt	  og	  tilfinningalegt	  álag	  
Viðmælendur	  ræddu	  um	  andlegt	  og	  tilfinningalegt	  álag	  sem	  því	  fylgir	  að	  eignast	  barn	  ungir.	  

Áberandi	  erfiðleikar	  sem	  viðmælendur	  í	  þessari	  rannsókn	  höfðu	  átt	  í	  baráttu	  við	  voru	  meðal	  

annars	  sambandserfiðleikar,	  einmanaleiki,	  álag	  og	  kvíði.	  

Það	  var	  mikið	  álag	  á	  sambandinu.	  Það	  kom	  þarna	  tími	  sem	  við	  hættum	  saman	  sko.	  Þegar	  
barnið	  var	  fætt	  [Felix].	  	  

Það	  kom	  mjög	  erfiður	  kafli	  sem	  var	  mjög	  stressandi	  og	  einmanalegur.	  Það	  hefði	  hjálpað	  
að	   hitta	   einhvern	   reglulega.	   Það	   væri	   eitthvað	   sem	   ég	  myndi	   bæta	   við	   draumalistann	  
minn.	  Að	  nýr,	  einhleypur,	  ungur	  faðir	  ætti	  að	  fá	  einhvern	  ráðgjafa	  til	  að	  tala	  við.	  Því	  það	  
hjálpar	  helling	  að	  tala	  bara	  [Aron].	  	  

Það	  mætti	  alveg	  vera	   svona	  aðeins	  meira	  viðtal	   við	  mann.	  Tala	  við	   fólk	  og	  aðeins	  vera	  
svona	  meira	   indælt.	   Já,	   svona	  manneskjulegra.	  Ekki	  alltaf	  bara	  þetta	  excel-‐skjal	   sem	  er	  
verið	   að	   fylla	   út	   í.	   Maður	   var	   kannski	   bullandi	   kvíðinn	   en	   enginn	   að	   taka	   eftir	   því	  
[Ragnar].	  	  

5.4.3 Fjárhagslegt	  álag	  
Viðmælendum	   var	   tíðrætt	   um	   það	   fjárhagslega	   álag	   sem	   því	   fylgir	   að	   verða	   faðir	   ungur.	  

Fimm	  viðmælendur	  töldu	  sig	  vera	  í	  fjárhagserfiðleikum	  af	  einhverju	  tagi.	  

Ég	  hef	  verið	  á	  hlaupum	  eftir	  peningum	  síðan	  ég	  varð	  pabbi.	  Peningar	  eru	  vandamál	  fyrir	  
alla	  held	  ég	  [Aron].	  	  

Áhyggjur	  af	  peningum	  og	  svona,	  hvernig	  þú	  ætlar	  að	  gefa	  barninu	  það	  sem	  það	  þarf	   ...	  
Það	  var	  erfitt.	  Og	  er	  auðvitað	  ennþá.	  Það	  koma	  dökkir	  tímar	  í	  þessu	  líka	  [Sverrir].	  	  

Ég	  náttúrulega	  er	  bara	  búinn	  að	  vera	  að	  vinna	  síðan	  (barnið	  fæddist).	  Mér	  gengur	  ekkert	  
vel	  að	  halda	  þessu	  gangandi	  [Tumi].	  	  

Þrír	   viðmælendur	   nefndu	   sérstaklega	   þörf	   á	   fjárhagslegum	   stuðningi	   til	   þess	   að	   þeim	   yrði	  

kleyft	  að	  stunda	  nám.	  	  

Ef	  það	  væri	  hægt	  að	  styrkja	  mann	  í	  skóla,	  það	  væri	  gott.	  Ég	  reyndi	  að	  fara	  í	  HÍ	  en	  endaði	  
á	  að	  vinna	  of	  mikið	  til	  að	  geta	  lært.	  Það	  væri	  gott	  ef	  einhver	  gæti	  hjálpað	  með	  það.	  Það	  
heldur	  alveg	  aftur	  af	  manni	  [Aron].	  	  

Það	  væri	  fínt	  að	  fá	  styrk	  eða	  hærri	  námslán.	  Þá	  borgar	  maður	  meira	  að	  segja	  til	  baka	  …	  
Mig	  langar	  alveg	  að	  klára	  skólann.	  Það	  myndi	  aldrei	  ganga	  að	  vera	  í	  námi,	  leigja	  og	  borga	  
meðlag	  og	  allt	  hitt.	  Þessi	  möguleiki	  er	  ekki	   í	  boði	  fyrir	  okkur	  (unga	  feður).	  Það	  gleymist	  
alveg	   að	   við	   erum	   líka	   í	   veseni	   með	   að	   halda	   okkur	   í	   skólanum	   eins	   og	   þær	   (ungu	  
mæðurnar)	  [Tumi].	  	  

Hvort	  sem	  það	  væru	  bætur	  í	  peningum	  eða	  ódýrari	   leigumarkaður.	  Hvað	  sem	  er	  myndi	  
koma	  öllum	  eitthvað	  til	  bóta.	  Sérstaklega	  ef	  maður	  ætlar	  að	  taka	  áframhaldandi	  nám	  og	  
námslánin	  og	  tekjurnar	  allt	  sem	  ungir	  eða	  einstæðir	  feður	  geta	  sótt	  í	  er	  ekki	  neitt.	  Það	  er	  
erfitt	   að	   sjá	   fyrir	   sér.	  Hvernig	   á	  maður	   að	   reka	   barn,	   heimili	   og	   skóla	   á	   engum	  pening	  
[Lárus].	  	  

5.4.4 Mikilvægi	  fræðslu	  

Skiptar	  skoðanir	  voru	  á	  meðal	  viðmælenda	  um	  mikilvægi	  fræðslu.	  Þegar	  viðmælendur	  voru	  

spurðir	   hvort	   að	   þeir	   hefðu	   orðið	   varir	   við	   fræðslu	   eða	   stuðning	   á	   öðrum	   vegum	   en	  

heilsugæslunnar	  svöruðu	  þeir	  allir	  neitandi.	  Tumi	  og	  Lárus	  höfðu	  þetta	  um	  það	  að	  segja:	  	  

Mér	  var	  ekki	  boðið	  neitt	  eða	  bent	  á	  neitt,	  nei.	  Þannig	  að	  ég	  fór	  ekki	  í	  neitt	  [Tumi].	  	  

Ég	  hef	  bara	  heyrt	   um	   svona	   fyrir	   einstæðar	   eða	  ungar	  mæður.	   Ég	  hef	   aldrei	   heyrt	   um	  
feðrahittinga	  [Lárus].	  	  

Viðmælendur	   voru	   sammála	   um	   að	   fræðsla	   fyrir	   unga	   feður	   á	   Íslandi	   væri	   almennt	   af	  

skornum	  skammti.	  Þrír	  af	  sex	  viðmælendum	  vildu	  meiri	  fræðslu	  fyrir	  unga	  feður,	  tveir	  þeirra	  

vildu	  gera	  hana	  að	  skyldu.	  	  

Ég	  held	  að	  það	  hefði	  átt	  að	  pressa	  meira	  inn	  á	  mann	  svona	  námskeið	  og	  einhverju.	  Þetta	  
er	   rosalega	   erfitt	   að	   vera	   hent	   svona	   út	   í	   djúpu	   laugina.	   Maður	   er	   bara	   eitt	   stórt	  
spurningamerki.	  Ég	  held	  það,	  best	  að	   fá	  þannig	  stuðning.	  Fræðslu.	  Meiri	  pressu.	  Meira	  
ýtt	  að	  manni.	  Þetta	  má	  líka	  koma	  inn	  í	  framhaldsskóla	  held	  ég	  [Felix].	  	  

Það	  mætti	   ýta	  meira	  á	   að	   fólk	   færi	   í	   eitthvað	   svona.	  Það	  er	  bara	  nauðsynlegt	  held	  ég.	  
Gera	  þetta	  að	  skyldu	  [Ragnar].	  	  

Öðrum	  viðmælendum	  fannst	  það	  ekki	  sérstakt	  forgangsatriði.	  Tumi	  hafði	  þetta	  að	  segja:	  

Það	  er	  svo	  margt	  sem	  maður	  vill	  sjá	  fyrst.	  Ég	  get	  alltaf	  skoðað	  þetta	  á	  netinu	  svo	  sem.	  	  

5.4.5 Samantekt	  

Þegar	  efni	  viðtala	  var	   tekið	  saman	  og	  greint	  komu	   í	   ljós	  þrjár	  megin	  stuðningsþarfir	  ungra,	  

íslenskra	   feðra.	   Þessar	   þarfir	   voru	   sálfélagslegar,	   fjárhagslegar	   og	   fræðslutengdar.	   Það	  

sálfélagslega	   vandamál	   sem	   hvað	   heitast	   brann	   á	   viðmælendum	   í	   þessari	   rannsókn	   voru	  

tengsl,	  eða	  öllu	  heldur	  skortur	  á	   tengslum	  þeirra	  við	  börn	  sín.	  Ungu	   feðurnir	   sem	  ekki	  búa	  

með	  barnsmóður	  og/eða	  barni	  að	  staðaldri	  eru	  ósáttir	  við	  tengsl	  sín	  við	  barnið.	  Þetta	  á	  bæði	  

við	   um	   tengslin	   fyrstu	   mánuðina	   og	   í	   dag.	   Allir	   viðmælendur	   sem	   ekki	   búa	   með	   börnum	  

sínum	  að	  staðaldri	  vilja	  umgangast	  börn	  sín	  meira.	  Önnur	  andleg	  og	  tilfinningaleg	  vandkvæði	  

sem	   ungir	   feður	   á	   Íslandi	   upplifa	   eru	   meðal	   annars	   sambandserfiðleikar,	   einmanaleiki,	  

fjárhagsáhyggur,	  álag	  og	  kvíði.	  	  

Fjárhagslegar	  stuðningsþarfir	  eru	  samkvæmt	  niðurstöðum	  viðtala	  miklar,	  en	  fimm	  af	  

sex	  viðmælendum	  kljást	  við	  fjárhagsvandræði.	  Helmingur	  viðmælenda	  nefndi	  mikilvægi	  þess	  

að	   veittur	   væri	   fjárhagslegur	   stuðningur	   eða	   fyrirgreiðsla	   til	   þeirra	   ungu	   feðra	   sem	   vilja	  

stunda	  nám.	  	  

Allir	   viðmælendur	   voru	   sammála	   um	   að	   fræðsla	   fyrir	   unga	   feður	   á	   Íslandi	   væri	   af	  

skornum	   skammti.	   Skiptar	   skoðanir	   voru	   þó	  um	  mikilvægi	   hennar	   eins	   og	   staðan	   er	   í	   dag.	  

Helmingur	  viðmælenda	  taldi	  nauðsynlegt	  að	  úr	  yrði	  bætt	  og	  fræðsla	  gerð	  að	  skyldu	  fyrir	  unga	  

feður	   hérlendis.	   Það	   var	   hins	   vegar	   ekki	   ofarlega	   á	   forgangslista	   hinna	   þriggja	  

viðmælendanna.	  

6 Umræða	  
Rannsókn	  þessari	  var	  ætlað	  að	  skoða	  vægi	  stuðnings	  og	  þátttöku	  hins	  opinbera	  í	  þjónustu	  við	  

unga	   feður.	   Stuðst	   var	   við	   fyrirbærafræði	   eigindlegra	   rannsóknaraðferða	   við	   gerð	  

rannsóknarinnar	   og	   eru	   niðurstöður	   byggðar	   á	   viðtölum	  við	   sex	   unga	   karlmenn,	   sem	  urðu	  

allir	  feður	  fyrir	  tvítugt	  á	  árunum	  2006-‐2011.	  Upplifanir	  ungu	  feðranna	  voru	  keimlíkar	  og	  eru	  

niðurstöðurnar	  því	  nokkuð	  afgerandi.	   Í	   ljósi	  þess	  að	   svör	   viðmælenda	  voru	  oft	   á	   sama	  veg	  

ættu	  niðurstöður	  rannsóknarinnar	  að	  gefa	  ágæta	  innsýn	  inn	  í	  veruleika	  ungra	  íslenskra	  feðra.	  	  

Við	   greiningu	   gagnanna	   komu	   í	   ljós	   fjórir	   efnisflokkar.	   Þeir	   eru:	   Fyrstu	   viðbrögð,	  

stuðningur	   aðstandenda	   eftir	   fæðingu,	   þátttaka	   hins	   opinbera	   og	   stuðnings-‐	   og	  

þjónustuþarfir.	  Við	  greiningu	  viðtalanna	  komu	  fram	  ákveðin	  þemu	  innan	  hvers	  efnisflokks	  og	  

eru	  þau	  rædd	  hér	  á	  eftir	  á	  gagnrýnan	  máta	  og	  ályktanir	  dregnar	  af	  þeim.	  

Fyrstu	  viðbrögð	  

Niðurstöður	  rannsóknarinnar	  sýna	  að	  fyrstu	  viðbrögð	  ungra	   íslenskra	  feðra	  við	  vitneskjunni	  

um	  að	  barn	  sé	  væntanlegt	  eru	  fyrst	  og	  fremst	  tilfinningarót	  og	  áfall.	  Álags	  verður	  einnig	  fljótt	  

vart	  ásamt	  vonbrigðum	  og	  óöryggi.	  Öll	  þessi	  viðbrögð	  koma	  heim	  og	  saman	  við	  lífsskeiða-‐	  og	  

kreppukenningar	   sem	   lýst	   var	   í	   fræðilega	  hluta	   ritgerðarinnar.	  Ungu	   feðurnir	   sem	   rætt	   var	  

við	   virtust	   ekki	   hafa	   lokið	   því	   tímabili	   í	   lífi	   sínu	   að	   vera	   unglingar,	   lausir	   við	   þá	  

fullorðinsábyrgð	   sem	   fylgir	   barneignum.	   Þar	   af	   leiðandi	   voru	   þeir	   ekki	   undirbúnir	   undir	   þá	  

miklu	   breytingu	   sem	   því	   fylgdi	   að	   verða	   faðir.	   Eftir	   þessa	   afdrifaríku	   breytingu	   í	   lífi	   þeirra	  

virtist	  sem	  þeir	  hefðu	  allir	  öðlast	  mikinn	  þroska	  á	  skömmum	  tíma.	  	  

Erlendar	  rannsóknarniðurstöður	  sýna	  að	  ungum	  feðrum	  er	  umhugað	  um	  framtíð	  og	  

öryggi	   barna	   sinna.	   Sú	   tilfinning	   kviknar	   jafnvel	   áður	   en	   börnin	   fæðast	   (Hoffman,	   2011;	  

Swartz	   o.fl.,	   2013).	   Þetta	   endurspeglast	   í	   niðurstöðum	  þessarar	   rannsóknar	   en	  hægt	   er	   að	  

greina	  ábyrgðartilfinningu	  hjá	  viðmælendum	  strax	  við	  fyrstu	  vitneskju	  um	  tilkomu	  barnanna.	  

Áberandi	   er	   að	  umræðan	  um	   fóstureyðingu	  kom	  upp	  hjá	  öllum	  viðmælendum	  sem	  

höfðu	  vitneskju	  um	  þungunina	  nógu	  snemma.	  Fóstureyðing	  virðist	  því	  vera	  valmöguleiki	  sem	  

meirihluti	  ungra	  feðra	  á	  Íslandi	  veltir	  fyrir	  sér.	  Þrátt	  fyrir	  það	  báru	  viðmælendur	  þá	  hugsun	  að	  

mestu	   í	  hljóði	  og	  enginn	  þeirra	  óskaði	  sérstaklega	  eftir	  því	  að	  barnsmóðir	  hans	  myndi	  rjúfa	  

meðgönguna.	   Mögulegt	   er	   að	   ungu	   feðurnir	   hafi	   farið	   þá	   leið	   vegna	   ríkjandi	   álits	   í	  

samfélaginu	   að	   siðferðislega	   rangt	   sé	   af	   karlmönnum	   að	   fara	   fram	   á	   fóstureyðingu.	   Þeir	  

karlmenn	  sem	  það	  gera	  eru	  oft	  og	  tíðum	  taldir	  vera	  ótillitssamir	  og	  óábyrgir.	  Ákvörðunin	  um	  

fóstureyðingu	  er	  alltaf	  að	   lokum	  í	  höndum	  kvenna	  enda	  er	   líkami	  þeirra	  eign	  þeirra	  sjálfra,	  

meðal	   annars	   samkvæmt	   hugmyndum	   Rotham	   (2004).	   Það	   er	   mikilvægt	   að	   taka	   fram	   að	  

þrátt	   fyrir	   að	   meirihluti	   ungu	   feðranna	   hafi	   velt	   fyrir	   sér	   möguleikanum	   á	   fóstureyðingu	  

reyndust	  allir	  feðurnir	  sáttir	  við	  tilveru	  barnsins	  í	  dag.	  	  

Annað	  sem	  greina	  mátti	  sem	  algeng	  fyrstu	  viðbrögð	  hjá	  viðmælendum	  voru	  áhyggjur	  

þeirra	  af	  áliti	  annarra	  og	  viðhorfi	  samfélagsins	  til	  ungra	  foreldra.	  Að	  verða	  faðir	  ungur	  ógnaði	  

þannig	  sjálfsmynd	  þeirra	  og	  sjálfsöryggi.	  	  

Fyrstu	   viðbrögð	   fjölskyldu	   geta	   haft	   afgerandi	   áhrif	   á	   líðan	   ungra	   feðra.	   Áhrif	   þess	  

hvernig	  fjölskylda	  ungra	  feðra	  tekst	  á	  við	  fréttir	  um	  þungun	  eða	  tilveru	  barns	  eru	  samkvæmt	  

niðurstöðum	  þessarar	  rannsóknar	  veruleg.	  Fjölskyldur	  ungra	  feðra	  bregðast	  almennt	  jákvætt	  

við	  fréttum	  um	  þungun.	  Ef	   illa	  er	  brugðist	  við	  varir	  það	  yfirleitt	   í	  skamman	  tíma	  (Ross	  o.fl.,	  

2009).	   Fjölskyldur	   ungra	   feðra	   á	   Íslandi	   eru	   þar	   engin	   undantekning.	   Flestar	   fjölskyldur	  

viðmælenda	   brugðust	   vel	   við	   fréttunum	   og	   veittu	   þeim	   þar	   með	   stuðning	   og	   styrk.	   Með	  

þessum	  viðbrögðum	  fjölskyldunnar	  fundu	  ungu	  feðurnir	  fyrir	  ákveðnu	  öryggi	  sem	  auðveldaði	  

þeim	  að	  takast	  á	  við	  framhaldið.	  	  

Tveir	   viðmælendur	   fundu	   hins	   vegar	   fyrir	   neikvæðara	   viðmóti.	   Erfiðar	   fréttir	   geta	  

orðið	   ungum	   og	   ómótuðum	   einstaklingum	  mun	   þyngri	   að	   fást	   við	   ef	   nánir	   aðstandendur	  

bregðast	   illa	   við	   þeim.	  Neikvæð	   viðbrögð	   fjölskyldu	   virtust	   þannig	   hafa	   þær	   afleiðingar	   að	  

ungu	  feðrunum	  fannst	  þeir	  einir	  í	  baráttunni,	  einmana	  og	  útskúfaðir.	  	  

Þessar	  niðurstöður	  sýna	  að	  ungir	  feður	  geta	  glímt	  við	  erfiðar	  tilfinningar	  allt	  frá	  fyrstu	  

vitneskju	   um	   þungun.	  Mikilvægt	   er	   því	   að	   þeim	   standi	   fagleg	   aðstoð	   til	   boða	   frá	   upphafi	  

þungunar.	  Hluti	  ungra	  feðra	  virðist	  ekki	  geta	  leitað	  til	  fjölskyldu	  sinnar,	  sér	  til	  stuðnings.	  Þá	  er	  

þjónusta	  hins	  opinbera	  mikilvægt	  öryggisnet.	  	  

Stuðningur	  aðstandenda	  eftir	  fæðingu	  

Fjölskylda	  sem	  styður	  við	  bakið	  á	  ungum	  föður	  getur	  dregið	  úr	  neikvæðum	  afleiðingum	  þess	  

að	   verða	   faðir	   ungur	   (Fagan,	   ofl.,	   2007).	   Rannsókn	   þessi	   leiddi	   í	   ljós	   að	   fjölskyldur	   ungra,	  

íslenskra	   feðra	  virðast	  vera	  virkir	  og	   jákvæðir	   stuðningsaðilar	   sem	   leggja	  mikið	  af	  mörkum.	  

Meirihluti	  viðmælenda	  upplifði	  mikinn	  stuðning	  frá	  fjölskyldu	  sinni	  en	  aðeins	  einn	  fann	  fyrir	  

litlum	  stuðningi.	  Aðstoð	  fjölskyldnanna	  fólst	  mest	  í	  félagslegum,	  andlegum/tilfinningalegum	  

og	  fjárhagslegum	  stuðningi.	  	  

Það	   vekur	   athygli	   að	   stuðningur	   fjölskyldu,	   með	   því	   að	   hýsa	   unga	   feður	   og	   börn	  

þeirra,	   virðist	   hafa	   truflandi	   áhrif	   á	   hlutverkaskipan.	   Allir	   ungu	   feðurnir	   sem	   búa	   í	  

foreldrahúsum	   fundu	   fyrir	   því	   að	   foreldrar	   þeirra	  ættu	   það	   til	   að	   taka	   yfir	   þeirra	   hlutverk	  

gagnvart	   barninu.	   Þetta	   samræmist	   niðurstöðum	   sambærilegra	   erlendra	   rannsókna.	  

Samkvæmt	  þeim	  eru	   foreldrar	  ungra	   feðra,	   sem	  hjá	  þeim	  búa,	   gjarnir	   á	   að	   taka	   fram	   fyrir	  

hendurnar	  á	  þeim	  í	  uppeldi	  barnsins	  (Swartz,	  2013;	  Tyrer	  o.fl.,	  2005).	  	  

Viðmælendur	  voru	  einnig	  spurðir	  um	  þann	  stuðning	  sem	  þeir	  upplifðu	  frá	  fjölskyldu	  

barnsmóður	   sinnar.	   Ástæða	   þess	   var	   sú	   að	   fjölskyldur	   barnsmæðra	   hafa	   mikil	   áhrif	   á	  

samskipti	   ungra	   feðra	   við	   börn	   sín,	   sérstaklega	   þegar	   þeir	   eru	   ekki	   í	   parsambandi	   með	  

barnsmóður.	  Slæmt	  samband	  við	  fjölskyldu	  barnsmóður	  hefur	  yfirleitt	  neikvæðar	  afleiðingar	  

á	  tengsl	  föður	  við	  barn.	  Auk	  þess	  virðast	  þeir	  ungu	  feður	  sem	  njóta	  stuðnings	  og	  samþykkis	  

fjölskyldu	  barnsmóður	  sinnar	  ólíklegri	  til	  að	  eiga	  við	  sálfélagsleg	  vandkvæði	  að	  stríða	  (Swartz,	  

2013;	   Hoffman,	   2011;	  Mollborn	   og	   Lovegrove,	   2011).	   Fimm	   viðmælendur	   af	   sex	   töldu	   að	  

fjölskylda	  barnsmóður	  hefði	  veitt	  sér	  stuðning.	  Sá	  stuðningur	  barst	  þeim	  í	  gegnum	  beina	  eða	  

óbeina	  fjárhagslega	  aðstoð	  við	  tilkomu	  barnsins.	  	  

Greina	  mátti	   á	   viðmælendum	   að	   stuðningur	   aðstandenda	   skipti	   þá	   gífurlega	  miklu	  

máli.	  Sá	  ungi	  faðir	  sem	  ekki	  naut	  mikils	  stuðnings	  frá	  fjölskyldu	  var	  sá	  viðmælandi	  sem	  virtist	  

einnig	  bera	  þyngstar	  byrðar	  á	  herðum	  sér.	  Fjölskylda	  hans	  hafði	  upphaflega	  líka	  brugðist	  illa	  

við	   fréttunum	   af	   þunguninni.	   Þessi	   viðmælandi	   upplifði	  mikla	   einangrun	   og	   einmanaleika.	  

Hans	  saga	  vekur	  upp	  spurningar	  um	  hve	  margir	  ungir	  feður	  hafa	  verið	  í	  sömu	  sporum	  og	  hve	  

margir	  muni	  upplifa	   sömu	  erfiðleika	  ef	  engar	  breytingar	  verða	  á	  aðkomu	  hins	  opinbera	  og	  

samfélagsins.	  Eins	  og	  staðan	  er	  í	  dag	  hvílir	  mikil	  ábyrgð	  á	  herðum	  aðstandenda	  og	  ungir	  feður	  

þurfa	  einnig	  að	  treysta	  um	  of	  á	  þeirra	  aðstoð.	  Aðstandendur	  eru	  ekki	  alltaf	  í	  stakk	  búnir	  til	  að	  

takast	  á	  við	  fjölþættar	  þarfir	  ungra	  feðra.	  Nauðsynlegt	  er	  að	  hafa	  þeirra	  mikilvæga	  hlutverk	  í	  

huga	  við	  þróun	  þjónustuúrræða	  fyrir	  unga	  feður.	  Með	  því	  að	  taka	  framlög	  aðstandenda	  og	  

þá	  sjálfa	  með	  í	  reikninginn	  er	  hægt	  að	  styrkja	  samband	  þeirra	  við	  unga	  föðurinn	  og	  barn	  hans	  

enn	  frekar	  og	  koma	  í	  veg	  fyrir	  erfiðleika,	  eins	  og	  til	  dæmis	  hlutverkaárekstur.	  Einnig	  er	  hægt	  

að	  auðvelda	  aðstandendum	  að	  takast	  á	  við	  hlutverk	  stuðningsaðilans	  með	  því	  að	  kynna	  fyrir	  

þeim	  og	  fræða	  þá	  um	  þarfir,	  upplifanir	  og	  veruleika	  ungra	  feðra.	  



70	  

Fjölskyldur	  barnsmæðra	  hafa	  einnig	  afar	  mikil	  áhrif.	  Taka	  þarf	  tillit	  til	  þess	  við	  þróun	  

þjónustuúrræða	   fyrir	   unga	   feður.	   Með	   aukinni	   áherslu	   á	   góð	   samskipti	   ungra	   feðra	   við	  

fjölskyldur	   barnsmæðra	   sinna	   mætti	   hugsanlega	   draga	   úr	   líkum	   á	   óæskilegu	  

samskiptamynstri	  og	  neikvæðum	  áhrifum	  þess.	  

Þátttaka	  hins	  opinbera	  	  

Niðurstöður	   þessa	   efnisflokks	   voru	   afgerandi.	   Samantekt	   á	   viðtölunum	   gefur	   sterklega	   til	  

kynna	   að	   þátttaka	   hins	   opinbera	   sé	   lítil	   sem	   engin.	   Enginn	   viðmælandi	   fékk	   sálfélagslegan	  

eða	  fjárhagslegan	  stuðning	  frá	  hinu	  opinbera.	  Þau	  úrræði	  sem	  eru	  í	  boði	  virðast	  illa	  kynnt	  og	  

lítið	  auglýst.	  Sú	  þjónusta	  sem	  ungum	  feðrum	  gæti	  staðið	  til	  boða	  sýnist	  því	  ekki	  skila	  sér	  til	  

þeirra	  vegna	  brotalama	  í	  samskiptum	  þeirra	  og	  hins	  opinbera.	  	  

Heilsugæslan	  ber	  mikinn	  þunga	  opinbers	  stuðnings	  og	  fræðslu	  fyrir	  verðandi	  foreldra.	  

Á	  hennar	  vegum	  var	  sérstök	  feðrafræðsla	  í	  boði	  sem	  lögð	  var	  niður	  árið	  2011	  vegna	  dræmrar	  

þátttöku	  (Karitas	  Ívarsdóttir,	  munnleg	  heimild	  1.	  október	  2013).	  Mikilvægt	  er	  að	  benda	  á	  þá	  

staðreynd	  að	  enginn	  viðmælandi	  heyrði	  af	  feðrafræðslu	  heilsugæslunnar.	  Feðrafræðslan	  var	  

eitt	  af	  fáum	  opinberum	  úrræðum	  sem	  komst	  nálægt	  því	  að	  sinna	  helstu	  þörfum	  ungra	  feðra.	  

Við	   mótun	   þjónustuúrræða	   fyrir	   unga	   feður	   þarf	   að	   hafa	   í	   huga	   að	   hópurinn	   er	   ekki	   sá	  

líklegasti	  til	  að	  sækja	  sér	  þjónustu	  að	  eigin	  frumkvæði	  (Lane	  og	  Clay,	  2000).	  Það	  má	  því	  velta	  

fyrir	   sér	  hvort	  að	  þátttakan	   í	  umræddri	   feðrafræðslu	  hefði	  verið	  á	  annan	  veg,	  ef	  hún	  hefði	  

verið	  vel	  kynnt	  og	  ungir	  feður	  hvattir	  til	  að	  mæta.	  	  

Enn	  hefur	  ekki	  verið	  mótað	  úrræði	  hér	  á	  landi	  sem	  tekur	  mið	  af	  þörfum	  ungra	  feðra	  

sérstaklega.	   Slíkt	   er	   þó	   að	   finna	   í	   mörgum	   nágrannalöndum	   og	   hefur	   gefið	   góða	   raun.	  

Samkvæmt	  niðurstöðum	  þessarar	  rannsóknar	  veldur	  afskiptaleysi	   íslenskra	  yfirvalda	  ungum	  

feðrum	  þeim	  vonbrigðum	  og	  ýtir	  undir	  þá	  hugsun	  að	  þeir	  séu	  ekki	  mikilvægir	  hvort	  sem	  það	  

er	  sem	  þjóðfélagsþegn	  eða	  sem	  ábyrgur	  faðir	  barns.	  

Í	   niðurstöðum	   rannsóknarinnar	   kemur	   einnig	   fram	   að	   ungu	   feðrunum	   fannst	   þeir	  

ósýnilegir	  innan	  heilbrigðisþjónustunnar	  á	  meðan	  á	  þungun	  stóð.	  Á	  heilsugæslunni	  upplifðu	  

þeir	  sig	  sem	  utanveltu	  og	  að	  ekki	  væri	  litið	  á	  þá	  sem	  þátttakendur	  í	  skoðunum	  og	  viðtölum.	  

Sömu	  sögu	  höfðu	  viðmælendur	  að	  segja	  af	  komu	  sinni	  á	  kvennasvið	  Landspítalans.	  Á	  því	  eru	  

þó	   þær	   skýringar	   að	   áhersla	   kvennasviðs	   er	   fyrst	   og	   fremst	   á	   konur	   (Anna	   Sigrún	  

Ingimarsdóttir,	  munnleg	  heimild	  24.	  september	  2013).	  Það	  breytir	  því	  þó	  ekki	  að	  betur	  mætti	  

fara.	  Hvergi	  er	  til	  sambærilegur	  vettvangur	  fyrir	  unga	  verðandi	   feður	  eins	  og	  kvennasvið	  er	  



71	  

fyrir	  ungar	  verðandi	  mæður.	  Á	  meðan	  svo	  er	  ekki	  er	  sérstaklega	  mikilvægt	  að	  þeir	  staðir	  sem	  

taka	  á	  móti	  ungum	  feðrum,	  sem	  hafa	  jafnvel	  lagt	  mikið	  á	  sig	  til	  að	  mæta,	  bjóði	  þá	  velkomna.	  

Ekki	   þarf	   mikið	   til	   svo	   að	   ungir	   feður	   verði	   gerðir	   að	   virkum	   þátttakendum	   í	  

barneignarferlinu,	  sem	  þeir	  vilja	  vera.	  Það	  er	  mat	  höfundar	  að	  þarna	  sé	  pottur	  brotinn	  og	  að	  í	  

þessum	  efnum	  þurfi	  að	  verða	  vitundarvakning	  á	  meðal	  þjónustuveitenda.	  

Mikilvægt	  þema	  sem	  greint	  var	  undir	  þátttöku	  hins	  opinbera	  eru	  samskipti	  starfsfólks	  

hins	  opinbera	  við	  unga	  feður.	  Samskipti	  fagfólks	  og	  ungra	  feðra	  hafa	  gjarnan	  reynst	  flókin	  og	  

erfið.	  Það	  er	  áhyggjuefni	  að	  meirihluta	  viðmælenda	  finnist	  þeir	  hafa	  mætt	  neikvæðu	  viðmóti	  

frá	  fagfólki	  innan	  hins	  opinbera.	  Algengt	  var	  að	  á	  þá	  hefði	  ekki	  verið	  yrt	  og	  þeir	  ekki	  spurðir	  

neinna	  spurninga	  eða	  við	  þá	  rætt	  eins	  og	  barnsmóður	  þeirra.	  Einnig	   fundu	  þeir	   fyrir	  því	  að	  

litið	  væri	  niður	  á	  þá	  og	  að	  viðhorf	  starfsfólks	  væri	  kuldalegt	  í	  sinn	  garð.	  Ungum	  feðrum	  ætti	  

ekki	  að	  mæta	  af	  minni	  virðingu	  en	  öðrum	  skjólstæðingum	  og	  gæta	  þarf	  fagmennsku	  gagnvart	  

þeim	  í	  hvívetna.	  Viðmót	  fagfólks	  hefur	  mikil	  áhrif	  á	  aðgengi	  og	  vilja	  ungra	  feðra	  til	  að	  sækja	  

faglega	   þjónustu.	  Upplýsa	   þarf	   þá	   sem	   taka	   á	  móti	   ungum	   feðrum,	   um	  hlutverk	   þeirra	   og	  

möguleg	  áhrif	  þeirra	  á	  þennan	  hóp.	  Vinna	  þarf	  að	  því	  að	  koma	  í	  veg	  fyrir	  að	  fagfólk	  geti	  haft	  

staðlaðar	  neikvæðar	  hugmyndir	  um	  unga	  feður	  og	  auka	  þess	  í	  stað	  skilning	  á	  vilja	  þeirra	  til	  að	  

vera	  virkir	  þátttakendur	  í	  lífi	  barna	  sinna.	  	  

Annað	   áhugavert	   þema	   sem	   greindist	   undir	   þessum	   efnisflokki	   var	   ójafnræði	   í	  

opinberri	  þjónustu	  við	  unga	   feður	   í	   samanburði	  við	  ungar	  mæður.	  Svo	  virðist	   sem	  opinber	  

stefna	  stjórnvalda	  sé	  ekki	  í	  takti	  við	  niðurstöður	  rannsóknarinnar.	  Þvert	  á	  móti	  lítur	  út	  fyrir	  að	  

hin	  opinbera	  stefna	  nái	  ekki	  til	  þessa	  samfélagshóps.	  Þetta	  birtist	  til	  að	  mynda	  í	  því	  ójafnvægi	  

sem	  allir	  viðmælendur	  sjá	   í	  þjónustu	  fyrir	  sig	  samanborið	  við	  ungar	  mæður.	  Það	  er	   ljóst	  að	  

marga	   þætti	   þarf	   að	   skoða	   til	   að	   jafnrétti	   komist	   á	   hér	   á	   landi,	   varðandi	   málefni	   ungra	  

foreldra	  og	   foreldra	   yfir	   höfuð.	   Jafnréttisbaráttu	  ungra	  og	   annara	   íslenskra	   feðra	   er	   hvergi	  

nærri	  lokið	  á	  þessu	  sviði,	  ef	  tekið	  er	  mið	  af	  niðurstöðum	  þessarar	  rannsóknar.	   

Stuðnings-‐	  og	  þjónustuþarfir	  

Undir	  þessum	  efnisflokk	  voru	  greindar	  þær	  stuðnings-‐	  og	  þjónustuþarfir	   sem	  ungir	   feður	  á	  

Íslandi	   hafa	   en	   sem	   ekki	   er	   mætt.	   Niðurstöður	   þessar	   ættu	   því	   að	   geta	   nýst	   við	   mótun	  

þjónustuúrræða	  fyrir	  unga	  feður.	  	  

Greining	  viðtala	  leiddi	  í	  ljós	  þrjár	  meginþarfir	  sem	  ungir,	  íslenskir	  feður	  hafa.	  Þær	  eru	  

vegna	   tengslaerfiðleika,	   andlegs,	   tilfinningalegs	   og	   fjárhagslegs	   álags	   og	   fræðsluþarfa.	   Allt	  

eru	   þetta	   þarfir	   sem	   aðstandendum	   er	   ekki	   endilega	   fært	   að	   sinna,	   bæði	   vegna	   skorts	   á	  

þekkingu	  og	  getu.	  Því	  ætti	  það	  að	  koma	  í	  hlut	  hins	  opinbera	  að	  koma	  til	  móts	  við	  unga	  feður	  

og	  aðstandendur	  og	  taka	  ábyrgð	  á	  einhverjum	  þessara	  þarfa.	  	  

Það	  kom	  á	  óvart	  að	  helsta	  vandamál	  ungra	  feðra	  varðaði	  tengslamyndun	  við	  börnin	  á	  

fyrstu	  mánuðum	   og	   síðar	   að	   viðhalda	   þeim.	   Tengslarof	   á	  milli	   föður	   og	   barns	   getur	   verið	  

afdrifaríkt	   og	   er	   hvorki	   þeim	   né	   samfélaginu	   til	   góðs.	   Afleiðingarnar	   geta	   verið	   afar	  

neikvæðar	   á	   sálræna	   og	   félagslega	   afkomu	   bæði	   föður	   og	   barns	   (Osborn,	   2008).	  

Tengslakenningum	  voru	  gerð	  skil	   í	  fræðilega	  kafla	  ritgerðarinnar	  og	  ekki	  er	  annað	  að	  sjá	  en	  

að	  hægt	  sé	  að	  heimfæra	  hugmyndafræði	  þeirra	  yfir	  á	  niðurstöður	  þessarar	  rannsóknar.	  Þrátt	  

fyrir	   að	  áhrif	   tengslaerfiðleikanna	  á	  börnin	   séu	  enn	  ekki	   ljós	  eru	  áhrifin	  á	   föðurinn	  nokkuð	  

skýr.	   Tilfinningar	   sem	   viðmælendur	   lýstu	   voru	   söknuður,	   bæling	   á	   ást	   í	   garð	   barns	   og	  

tilfinningin	   að	   vera	   ómerkilegir	   eða	   óþarfir.	   Niðurstöður	   þessarar	   rannsóknar	   sýna	   einnig	  

beina	  tengingu	  á	  milli	  þess	  að	  búa	  ekki	  með	  barni	  sínu	  og	  neikvæðra	  tilfinninga	  og	  erfiðleika	  

með	  að	  tengjast	  því.	  	  

Þrátt	  fyrir	  að	  fyrst	  og	  fremst	  sé	  þörf	  á	  þjónustuúrræðum	  þar	  sem	  grunnþörfum	  ungra	  

feðra	   er	  mætt	   er	   nauðsynlegt	   að	   hafa	   í	   huga	   að	   hver	   og	   einn	   hefur	   sínar	   sérstöku	   þarfir.	  

Viðmælendur	   í	   þessari	   rannsókn	   nefndu	   til	   dæmis	   sambandserfiðleika,	   fjárhagsáhyggjur,	  

einmanaleika,	   kvíða	   og	   álag	   sem	   dæmi	   um	   þá	   sálfélagslegu	   erfiðleika	   sem	   þeir	   hefðu	  

upplifað.	  	  

Fjárhagslegar	  stuðningsþarfir	  eru	  samkvæmt	  niðurstöðum	  rannsóknarinnar	  miklar	  en	  

fimm	   af	   sex	   viðmælendum	   eiga	   í	   fjárhagserfiðleikum.	   Fjárhagsleg	   vandkvæði	   hafa	   einnig	  

veruleg	  áhrif	  á	  sálfélagslega	  líðan	  ungra	  feðra	  (Ross	  o.fl.,	  2009).	  Fjárhagslegir	  og	  sálfélagslegir	  

erfiðleikar	  eru	  því	  samverkandi	  þættir	  sem	  nauðsynlegt	  er	  að	  sinna	  og	  takast	  á	  við	  samhliða.	  	  

Sá	   hluti	   niðurstaðanna	   sem	   blasti	   hvað	   skýrast	   við	   rannsakanda	   voru	   óskir	   ungra	  

feðra	  um	  fjárhagslegan	  stuðning	  til	  að	  stunda	  nám.	  Það	  er	  viðtekin	  skoðun	  samfélagsins	  að	  

veita	  eigi	  öllum	  tækifæri	  til	  að	  stunda	  nám.	  Það	  virðist	  samt	  sem	  áður	  vera	  erfiður	  hjalli	  fyrir	  

unga	   feður	   að	   komast	   yfir,	   sérstaklega	   ef	   fjárhagslegs	   stuðnings	   fjölskyldu	   nýtur	   ekki	   við.	  

Ástundun	   náms	   er	   ein	   leið	   þeirra	   til	   að	   veita	   barni	   sínu	   bjarta	   framtíð	   og	   tryggja	   því	  

fjárhagslegt	  öryggi	  í	  framtíðinni.	  Það	  að	  ungum	  feðrum	  sé	  gefinn	  kostur	  á	  því	  að	  stunda	  nám	  

án	  yfirþyrmandi	  fjárhagsáhyggja	  og	  tilheyrandi	  álags	  er	  eitthvert	  mikilvægasta	  tækifærið	  sem	  

hægt	  er	  að	  veita	  þeim.	  

Að	   lokum	   er	   nauðsynlegt	   að	   gera	   grein	   fyrir	   fræðsluþörf	   ungra	   feðra	   á	   Íslandi.	  

Niðurstöður	   rannsóknarinnar	   eru	   þær	   að	   allir	   viðmælendur	   töldu	   fræðslu	   fyrir	   unga	   feður	  

vera	  takmarkaða	  og	  helmingur	  tjáði	  skýrt	  að	  þeir	  óskuðu	  þess	  að	  úr	  því	  yrði	  bætt.	  Mikilvægi	  

fræðslu	   hefst	   strax	  með	   kynfræðslu	   í	   skólum	   og	   þeirri	   forvörn	   sem	   henni	   fylgir.	   Fræðsla	   í	  

kringum	  og	   í	   kjölfar	   fæðingu	  barnsins	  er	  þó	  ekki	   síður	  mikilvæg.	   Foreldrafræðsla	  og	  önnur	  

fræðsla	   sem	   beinir	   sjónum	   sínum	   að	   hlutverki	   foreldra	   og	   barnauppeldi	   hefur	   gríðarlegt	  

forvarnargildi	  og	  leiðir	  af	  sér	  ávinning	  fyrir	  alla	  hlutaðeigandi	  aðila.	  Fæstir	  ungir	  foreldrar	  eru	  

vel	   undirbúnir	   undir	   sitt	   nýja	   hlutverk	   sem	   umönnunaraðili	   ungabarns.	   Ungir	   feður	   eru	  

jafnvel	  enn	  verr	  undirbúnir	  en	  ungar	  mæður	  miðað	  við	  uppeldi	  og	  áherslur	  samfélagsins	  á	  að	  

venja	  stúlkur	  við	  hugmyndina	  um	  móðurhlutverkið	  strax	   frá	  unga	  aldri.	  Fræðsla	  sem	  miðar	  

að	   þörfum	   foreldra	   og	   feðra	   hefur	   meðal	   annars	   reynst	   draga	   úr	   sálfélagslegum	  

vandkvæðum	   foreldra,	   óæskilegum	   uppeldisaðferðum	   og	   hegðunar-‐	   og	   tilfinningavanda	  

barna	   (Sanders,	   2008;	   Sanders	   o.fl.,	   2007).	   Það	   er	   því	   augljóst	   að	   forvarnargildi	  

foreldrafræðslu,	   í	   hinum	   ýmsu	   myndum,	   er	   mikilvæg	   viðbót	   í	   fjölskylduþjónustu	   íslensks	  

velferðarsamfélags.	  Leiða	  má	  að	  því	  líkur	  að	  sértæk	  fræðsla	  fyrir	  unga	  feður	  myndi	  skila	  sama	  

ávinningi	   ef	   rétt	   er	   að	   staðið	   og	  mikilvægir	   áhrifaþættir	   á	   gæði	   þjónustunnar,	   sem	  meðal	  

annars	  koma	  fram	  í	  þessari	  rannsókn,	  eru	  hafðir	  til	  hliðsjónar.	  

Samantekt	  og	  aðrar	  ályktanir	  

Meginniðurstöður	   þessarar	   rannsóknar	   eru	   að	   stuðningi	   og	   þjónustuúrræðum	   fyrir	   unga	  

feður	  á	  Íslandi	  virðist	  verulega	  ábótavant.	  Sá	  stuðningur	  sem	  ungir	  feður	  fá	  er	  að	  mestu,	  eða	  

öllu	   leyti,	   frá	   aðstandendum	   og	   sérhæfð	   þjónustuúrræði	   lítil	   sem	   engin.	   Stuðningur	  

aðstandenda	   skiptir	   unga	   feður	   hér	   á	   landi	  miklu	  máli	   og	   hefur	  margþætt	   jákvæð	   áhrif	   á	  

veruleika	   þeirra	   og	   aðstæður.	   Aðstandendur	   virðast	   þó	   ekki	   hafa	   burði	   til	   að	  mæta	   öllum	  

þeim	  margvíslegu	  stuðnings-‐	  og	  þjónustuþörfum	  sem	  ungir	  feður	  hafa.	  Þar	  ætti	  þátttaka	  hins	  

opinbera	   að	   koma	   til	   skjalanna.	   Svo	   virðist	   sem	   hið	   opinbera	   hafi	   hingað	   til	   lokað	   augum	  

sínum	   fyrir	   þörfum	   þessa	   hóps	   og	   ekki	   sýnt	   þeim	   tilhlýðilega	   athygli.	   Þetta	   endurspeglast	  

meðal	  annars	  í	  opinberri	  stefnumótun	  í	  heilbrigðis-‐,	  félags-‐	  og	  menntakerfinu.	  	  

Hlutverk	  félagsráðgjafa	  og	  annars	  fagfólks	  er	  mikilvægt	  í	  þessu	  samhengi.	  Með	  því	  að	  

mæta	  þörfum	  ungra	  feðra	  með	  heildarsýn,	  og	  samspil	  þeirra	  kerfa	  sem	  umlykja	  þá,	  í	  huga	  er	  

hægt	  að	  bæta	  og	  styrkja	  stöðu	  þessa	  hóps	  til	  muna.	  Ein	  leið	  til	  þess	  er	  að	  fagfólk	  sem	  starfar	  í	  

velferðarþjónustu	  veiti	  málefnum	  ungra	  feðra	  meiri	  athygli	  og	  vinni	  markvisst	  að	  því	  að	  þeir	  

upplifi	   þjónustu	   hins	   opinbera	   á	   jákvæðari	   hátt.	   Það	   er	   hægt	   að	   gera	   meðal	   annars	   með	  

aukinni	   kynningu	   á	   þeirri	   þjónustu	   sem	   er	   í	   boði,	   þróun	   bættari	   og	   sérhæfðari	   úrræða	   og	  

síðast	  en	  ekki	  síst	  hlýrra	  viðmóti	  fagfólks	  í	  þeirra	  garð.	  

Með	  niðurstöður	  þessarar	  rannsóknar	  í	  huga	  er	  vonin	  sú	  að	  frekari	  áhersla	  verði	  lögð	  

á	  að	  gefa	  ungum	  íslenskum	  feðrum	  betri	  tækifæri	  til	  að	  viðhalda	  eða	  endurheimta	  tengsl	  við	  

börn	  sín.	  Með	  því	  að	  veita	  þeim	  þann	  uppbyggilega	  stuðning	  sem	  þeir	  þarfnast	  er	  hugsanlega	  

hægt	  að	  draga	  úr	  líkunum	  á	  þeim	  vandkvæðum	  sem	  þessi	  hópur	  er	  líklegur	  til	  að	  glíma	  við.	  

Slíkt	  ætti	   að	   skila	   keðjuverkandi	   og	  mannbætandi	   áhrifum,	   ekki	   einungis	   fyrir	   viðkomandi	  

einstaklinga,	  heldur	  allt	  samfélagið.	  

	  

	  

	  

	  

	  

_______________________________	  

Sigurbjörg	  Erna	  Halldórsdóttir	  

Kynningarbréf	  

September	  2013	  

Ágæti	  viðtakandi	  

Ég	   heiti	   Sigurbjörg	   Erna	   Halldórsdóttir	   og	   er	  MA	   nemi	   í	   félagsráðgjöf	   til	   starfsréttinda	   við	  

Háskóla	   Íslands	   og	   vinn	   að	   rannsókn	   sem	   ber	   vinnuheitið	   „Ungir	   feður	   á	   Íslandi:	   Vægi	  

stuðnings	   og	   hlutverk	   hins	   opinbera“.	   Leiðbeinandi	   minn	   og	   ábyrgðarmaður	  

rannsóknarinnar	  er	  Sigrún	  Júlíusdóttir,	  prófessor.	  	  

Með	  þessu	  bréfi	  er	  óskað	  eftir	  þátttöku	  þinni.	  	  

Rannsókninni	  er	  ætlað	  að	  kanna	  hvernig	  stuðningi	  við	  unga	  feður	  á	  Íslandi	  er	  háttað	  og	  hvert	  

hlutverk	  hins	  opinbera	  er	  gagnvart	  þeim.	  Tilgangurinn	  er	  að	  afla	  þekkingar	  og	  geta	  sett	  fram	  

tillögur	   til	   úrbóta.	   Þannig	   er	   vonast	   til	   að	   hægt	   verði	   að	   nýta	   niðurstöður	   til	   að	   bæta	   hag	  

ungra	  feðra,	  barna	  þeirra	  og	  samfélagsins	  sem	  heildar.	  	  

Áætlað	  er	  að	  viðmælendur	  verði	  tíu	  til	  fimmtán	  karlmenn	  sem	  eignuðust	  börn	  á	  aldrinum	  15-‐

21	  árs.	  Viðtölin,	   sem	  verða	  hljóðrituð,	   fara	   fram	   í	   lok	   september	   og	  miðað	  er	   við	   að	  hvert	  

viðtal	   taki	   um	   það	   bil	   30	   mínútur.	   Unnið	   verður	   samkvæmt	   kröfum	   Persónuverndar	   um	  

trúnað	   og	   nafnleynd.	   Svör	   verða	   órekjanleg	   til	   viðmælenda	   og	   þeim	   þar	   með	   tryggð	  

nafnleynd.	   Gögnum	   verður	   eytt	   við	   lok	   rannsóknar.	   Þátttakendur	   hafa	   rétt	   til	   að	   neita	   að	  

svara	   spurningum	  eða	  efnisatriðum	  sem	  þeir	   kæra	   sig	  ekki	  um	  að	   ræða.	  Þeim	  er	   frjálst	  að	  

hætta	  þátttöku	  á	  öllum	  stigum	  rannsóknarinnar	  án	  útskýringa	  og/eða	  eftirmála.	  	  

Ef	   þú	   hefur	   áhuga	   á	   og	   sérð	   þér	   fært	   að	   taka	   þátt,	   eða	   hefur	   spurningar	   um	   rannsóknina	  

hvetjum	  við	  þig	  til	  að	  hafa	  samband	  við	  okkur	  með	  tölvupósti	  eða	  símleiðis	  á	  næstu	  dögum.	  	  

Með	  von	  um	  að	  þú	  sýnir	  rannsókninni	  áhuga.	  

Sigurbjörg	  E.	  Halldórsdóttir,	  MA	  nemi	  við	  Félagsráðgjafardeild	  Háskóla	  Íslands	  
Sími:	  868	  7723	  
Netfang:	  seh6@hi.is	  
	  
Dr.Sigrún	  Júlíusdóttir,	  	  
prófessor	  við	  Félagsráðgjafardeild	  Háskóla	  Íslands	  og	  ábyrgðarmaður	  rannsóknar	  
Sími:	  5254505	  
Netfang:	  sigjul@hi.is	   	   	   	  

Samþykkisyfirlýsing	  vegna	  MA	  rannsóknar.	  

	  

Ungir	  feður	  á	  Íslandi:	  Vægi	  stuðnings	  og	  hlutverk	  hins	  opinbera.	  

Með	   undirritun	  minni	   staðfesti	   ég	   að	   ég	   hef	   verið	   upplýstur	   um	   efni,	   tilgang	   og	  markmið	  

ofangreindrar	  MA	  rannsóknar.	  Ég	  staðfesti	  einnig	  þátttöku	  mína	  í	  rannsókninni	  og	  að	  ég	  skilji	  

í	   hverju	   hún	   er	   fólgin.	   Ég	   er	   meðvitaður	   um	   rétt	   minn	   til	   að	   hafna	   því	   að	   ræða	   einstök	  

efnisatriði	   og	   að	   mér	   sé,	   hvenær	   sem	   er,	   frjálst	   að	   hætta	   þátttöku	   án	   útskýringa	   og/eða	  

eftirmála.	  

	  

	  

	  

________________________	  

Staður	  og	  dagsetnig	  

	  

	  

________________________	  

Undirskrift	  þátttakanda	  

	  

________________________	  

Undirskrift	  rannsakanda,	  	  

Sigurbjargar	  E.	  Halldórsdóttur,	  	  

s.	  868	  7723,	  seh6@hi.is	  

Spurningavísir	  

1. Bakgrunnur	  

• Aldur	  við	  þungun,	  fæðingu	  og	  nú	  

• Hjúskaparstaða	  við	  þungun,	  fæðingu	  og	  nú	  

• Búseta	  við	  þungun,	  fæðingu	  og	  nú	  

• Atvinnustaða	  við	  þungun,	  fæðingu	  og	  nú	  

2. Fyrstu	  viðbrögð	  -‐	  Hann	  sjálfur	  
2.1. Barnsmóður	  

2.2. Fjölskylda	  hennar	  

2.3. Hans	  fjölskylda	  

2.4. Vinir	  

3. Samband	  við	  barnið	  fyrstu	  mánuði	  eftir	  fæðingu	  

3.1. En	  í	  dag?	  

3.2. Hvernig	  var	  forsjá	  og	  umgengni	  háttað?	  Hefur	  það	  breyst?	  

3.3. Er	  sambandið	  eins	  og	  þú	  kýst	  að	  hafa	  það?	  

4. Stuðningur	  fyrir	  og	  eftir	  fæðingu	  barns	  

4.1. Fjölskyldan	  hans	  -‐	  hvernig	  

4.2. Fjölskylda	  barnsmóður	  -‐	  hvernig	  

4.3. Helsti	  stuðningsaðilinn	  í	  ferlinu?	  

4.4. Þjónustuúrræði	   eða	   stuðningur	   fagaðila/hins	   opinbera?	   Ef	   svo	   var,	   í	   hvaða	   formi?	  

(Heilsugæslan,	  félagsþjónustan,	  kvennadeild	  –	  Koma	  inn	  á	  ).	  

4.5. Heyrðirðu	  um	  einhver	  úrræði?	  (Námskeið	  –	  fræðslufundi	  –	  hópahittinga	  –	  Koma	  inn	  á).	  

4.6. Hefurðu	  fengið	  einhverja	  fjárhagslega	  aðstoð	  vegna	  barnsins?	  

4.6.1. Ef	  engin	  þjónustuúrræði	  og/eða	  stuðningur	  var	  í	  boði,	  hvernig	  þjónustu	  hefðir	  þú	  viljað	  

geta	  fengið?	  

4.6.2. Myndirðu	  nýta	  sömu	  þjónustuúrræði	  eða	  stuðning	  í	  dag,	  eða	  annað?	  

4.6.3. Hvernig	  upplifðir	  þú	  þjónustu	  fagfólks?	  

4.6.4. Hvað	  finnst	  þér	  að	  hið	  opinbera	  ætti	  að	  gera	  fyrir	  unga	  feður?	  

5. Hvernig	  líturðu	  á	  þessa	  upplifun	  þegar	  þú	  lítur	  til	  baka	  í	  dag?	  

5.1. Hvað	  myndirðu	  ráðleggja	  einhverjum	  sem	  er	  í	  sömu	  stöðu	  í	  dag	  og	  þú	  varst	  þá?	  

5.2. Hvað	  er	  mikilvægast?	  


